
മുഖമ�ൊഴി

ആര�ോഗ്യപഥം
മനസ്സിനെ 
പ്രതിഫലിപ്പിക്കുന്ന ചർമം
ഡ�ോ. സഫ്‌ന യൂസഫ്

ലേഖനം
വിവിധ സംസ്‌കാരങ്ങളിലെ  
സ്വൂഫി സമാനതകൾ
മുഹമ്മദ് ഫയാസ്, നാദാപുരം

ലേഖനം
വേരുകൾക്കും വേണം തണൽ
കെ.എസ് അബ്ബാസ്, മണ്ണൂർ

പഠനം
ശീഇകളുടെ വിശ്വാസ  
വ്യതിയാനങ്ങൾ
ഡ�ോ. ടി. കെ. യൂസുഫ്

കവിത
തിന്മയുടെ വേര്
ഹിബ ബഷീർ മണിയൂർ

കവിത
മനുഷ്യരാവുക
ഹുസ്‌ന പുലത്ത്

ലേഖനം
സ്‌നേഹാദരവുകളിലെ അതിരുകവിയൽ
ശമീർ മദീനി

നമുക്കുചുറ്റും
‘പ്ലീസ്, ഒന്ന് ഫ�ോൺ എടുക്കണേ...!’
വി.വി. ബഷീർ വടകര

ക്വുര്‍ആന്‍ ദര്‍ശനം -തഫ്‌സീറുസ്സഅദി
സൂറ:അശ്ശുഅറാഅ് 
അബ്ദുര്‍റഹ്‌മാനുബ്‌നു നാസിറുസ്സഅ്ദി
വിവര്‍ത്തനം: ഹാരിസ് ബിന്‍ സലീം

അനുഗ്രഹങ്ങളെ 
വിസ്മരിക്കരുത്

റൈഹാൻ ഷഹീദ്

10
ക

വർ
 സ്റ്റോ

റ
ി

ദേശീയഗാനത്തിന്റെ പശ്ചാത്തലത്തിൽ 
ആണ്ടുത�ോറും, നടത്തിവരുന്ന പരേഡും പടക്കം പ�ൊട്ടി

ക്കലും പായസവിതരണവും കഴിഞ്ഞാൽ തീരുന്ന 
സ്വാത ന്ത്യസ്‌മരണകൾ മാത്രമെ പലപ്പോഴും പുതിയ 

തലമുറയ്ക്കുള്ളൂ. രാജ്യത്തിന്റെ വർത്തമാനത്തെ വില
യിരുത്തണമെങ്കിൽ ഭൂതകാലത്തെ കുറിച്ചുള്ള 

ജ്ഞാനമാണ് അനിവാര്യം.  
ഭാവിയിലേക്കുള്ള ഇന്ധനവും മറ്റൊന്നല്ല.

സ്വാത ന്ത്യം: 
ചരിത്രം, വർത്തമാനം, ഭാവി

അവധിക്കാലത്തെ 
വിമാന ടിക്കറ്റ് നിരക്ക് വർധന;
അടിയന്തര നിയ ന്തണം വേണം: 
വിസ്ഡം യൂത്ത് യു.എ.ഇ

ചലനങ്ങൾ

കടലുണ്ടി: ജി.സി.സി. രാജ്യങ്ങളിൽനിന്ന് കേരളത്തി
ലേക്കുള്ള അവധിക്കാല യാത്രകളിൽ വിമാന ടിക്കറ്റ് 
നിരക്കുകൾ ക്രമാതീതമായി ഉയർത്തുന്നത് പ്രവാസി 
കുടുംബങ്ങൾക്ക് കടുത്ത സാമ്പത്തിക ബാധ്യത സൃഷ്ടി
ക്കുന്നതായി വിസ്ഡം യൂത്ത് യു.എ.ഇ അഭിപ്രായപ്പെട്ടു. 
ജൂൺ മുതൽ ഓഗസ്റ്റ് വരെയുള്ള അവധിക്കാലങ്ങളിൽ 
വർഷംത�ോറും ആവർത്തിക്കുന്ന ഈ പ്രതിസന്ധിക്ക് 
ശാശ്വത പരിഹാരം കാണാൻ കേന്ദ്ര - സംസ്ഥാന സർ
ക്കാരുകളും ബന്ധപ്പെട്ട വ്യോമയാന അധികാരികളും 
അടിയന്തരമായി ഇടപെടണമെന്നും വിസ്ഡം യൂത്ത് 
ആവശ്യപ്പെട്ടു. വിമാനക്കമ്പനികളുടെ അന്യായമായ 
നിരക്കുവർധനയ്ക്ക് ഫലപ്രദമായ നിയന്ത്രണം ഏർപ്പെടു
ത്തുകയും പ്രവാസികൾക്ക് താങ്ങാനാവുന്ന നിരക്കിൽ 
യാത്ര ഉറപ്പാക്കുന്ന ദീർഘകാല നയം നടപ്പാക്കുകയും 
ചെയ്യണമെന്ന് പ്രമേയത്തിൽ ആവശ്യപ്പെട്ടു.

കടലുണ്ടി മാൻഗ്രൂവ് ഫ�ോറസ്റ്റിൽ സംഘടിപ്പിച്ച 
‘മുൽതഖ 1.0’ പ്രവാസി കുടുംബ സംഗമത്തിൽ ഈ വി
ഷയത്തിൽ പ്രമേയം പാസാക്കി. അവധിക്കാലത്തിനാ
യി യു.എ.ഇയിൽനിന്ന് നാട്ടിലെത്തിയ പ്രവാസികളും 
കേരളത്തിലുള്ള അവരുടെ കുടുംബാംഗങ്ങളും സംഗ
മത്തിൽ പങ്കെടുത്തു.

വിസ്ഡം യു.എ.ഇ സെക്രട്ടറി മുഹമ്മദ് യാസിർ പര
പ്പനങ്ങാടി ഉദ്ഘാടനകർമം നിർവഹിച്ചു. വിസ്ഡം ദേര 
യൂണിറ്റ് സെക്രട്ടറി ഷാനവാസ് ബിൻ ഫരീദ് അധ്യക്ഷത 
വഹിച്ചു. വിസ്ഡം യൂത്ത് യു.എ.ഇ ചാപ്റ്റർ പ്രസിഡന്റ് 

ജലീൽ ഒട്ടുമ്മൽ, ക�ോഴിക്കോ
ട് സൗത്ത് ജില്ലാ ജ�ോയിന്റ് 
സെക്രട്ടറി ഷഹീൽ കുറ്റി
ച്ചിറ എന്നിവർ ആശംസകൾ 
നേർന്നു.

രാവിലെ 9 മണി മുതൽ 
വൈകുന്നേരം 5.30 വരെ 
നീണ്ടുനിന്ന സംഗമത്തിൽ 
വിജ്ഞാനപ്രദമായ സെഷ
നുകൾ, കുടുംബസൗഹൃദ പ്ര
വർത്തനങ്ങൾ, കലാ-കായിക 
മത്സരങ്ങൾ, കുട്ടികൾക്കാ
യുള്ള പ്രത്യേക പരിപാടി
കൾ എന്നിവ സംഘടിപ്പിച്ചു. 
അജ്‌സൽ കക്കോടി നയി
ച്ച ‘കളിച്ചങ്ങാടം’ പരിപാടി
യിൽ കഥകളും പാട്ടുകളും 
വിജ്ഞാന - വിന�ോദ പ്രവർ
ത്തനങ്ങളും ക�ൊണ്ട് കുട്ടി
കൾക്ക് വേറിട്ട അനുഭവമായി.

പുരുഷന്മാർക്കായുള്ള ക 
ലാ-കായിക മത്സരങ്ങൾക്ക് 
സയ്യിദ് മഷ്ഹൂർ തങ്ങൾ, 
സജാദ് (അജ്മാൻ), അമീർ 
സുഹൈൽ (ദുബൈ) എന്നി
വർ നേതൃത്വം നൽകി. കു
ടുംബങ്ങൾക്കായുള്ള വൈ
ജ്ഞാനിക സെഷനുകൾക്ക് 
ഷാബിൻ പാലത്ത്, നൗഫൽ 
ചെറുമുക്ക് എന്നിവർ നേതൃ
ത്വം വഹിച്ചു. വനിതകൾക്കാ
യി സംസം ക�ൊല്ലം, ഷാദിയ 
ബിൻത് സലിം എന്നിവരുടെ 
നേതൃത്വത്തിൽ പ്രത്യേക മത്സ
രങ്ങളും സംഘടിപ്പിച്ചു.

സമാപന സമ്മേളനത്തിൽ 
അബുദാബി ഇസ്‌ലാഹി സെ
ന്റർ പ്രബ�ോധകൻ സഈദ് 
ഇബ്‌ നു  അബ്ദുറഹ്‌ മ ാൻ  
മുഖ്യപ്രഭാഷണം നടത്തി.

അക്ബർ പറവണ്ണ, അബു
ട്ടി തലശ്ശേരി, സലിസ് പുളി
ക്കൽ എന്നിവർ സമ്മാനവി
തരണം നിർവഹിച്ചു.

നബി(സ്വ)യുടെ കാലത്ത് ഒരുദിവസം ശക്തമായ മഴകിട്ടിയ
പ്പോൾ ആ മഴയെ സംബന്ധിച്ച് ജനങ്ങൾ രണ്ടു നിലയ്ക്ക് സംസാരിച്ചു. 
അന്നേരം അല്ലാഹുവിന്റെ പ്രവാചകന്റെ പ്രതികരണം ഇപ്രകാരമാ
യിരുന്നു: “ജനങ്ങളിൽ നന്ദികാണിക്കുന്നവരും നിഷേധികളുമുണ്ട്. 
ഇത് അല്ലാഹുവിന്റെ അനുഗ്രഹമാണെന്ന് അവർ (ഈമാനുള്ളവർ) 
പറഞ്ഞു. എന്നാൽ അവരിൽ ചിലർ മഴ ഇന്നയിന്ന കാരണങ്ങളാൽ 
കിട്ടിയതാണെന്ന് പറയുന്നു.’’ ഇതിൽ ആദ്യത്തെ അഭിപ്രായം നന്ദി
യുടെയും രണ്ടാമത്തേത് നന്ദികേടിന്റെയുമാണ്. അല്ലാഹു പറയു
ന്നു: “നിന്റെ രക്ഷിതാവിന്റെ അനുഗ്രത്തെ സംബന്ധിച്ച് നീ സംസാ
രിക്കുക’’ (ക്വുർആൻ 93:11).

മഴക്കെടുതിയ�ോ മറ്റെന്തെങ്കിലും ദുരിതമ�ോ ബാധിച്ചാൽ നി
രീശ്വരവാദികൾ മതവിശ്വാസികളെ പരിഹസിക്കും; വിശിഷ്യാ മു
സ്‌ലിംകളെ. ദൈവത്തെ നിന്ദിക്കുകയും ചെയ്യും. അത് അവരുടെ 
‘വിശ്വാസ’ത്തിന്റെ അടയാളമാണ്. അവരുടെ നിലനിൽപ്പുതന്നെ 
അങ്ങനെ ഇസ്‌ലാമിനെയും അല്ലാഹുവിനെയും പരിഹസിച്ച് പറ
യുമ്പോൾ കിട്ടുന്ന ‘പിന്തുണ’യിലാണ്. എന്നാൽ മുസ്‌ലിംകളിൽ 
പെട്ട, വേണ്ടത്ര മതബ�ോധവും അറിവുമില്ലാത്ത ചിലരെങ്കിലും ദുര
ന്തം സംഭവിക്കുന്ന വേളകളിൽ അറിഞ്ഞോ അറിയാതെയ�ോ സ്രഷ്ടാ
വിന്റെ വിധിയെ കുറ്റപ്പെടുത്തുന്ന രൂപത്തിൽ സംസാരിക്കാറുണ്ട്. 

വെള്ളം, വായു, വെളിച്ചം, ആഹാരം, കണ്ണ്, കാത്, കൈകാലു
കൾ...തുടങ്ങി ഒട്ടേറെ അനുഗ്രഹങ്ങൾ ആസ്വദിച്ചും അനുഭവിച്ചുമാ
ണ് തങ്ങൾ ജീവിക്കുന്നത് എന്ന കാര്യം വിസ്മരിക്കുകയാണ് ഇവ
രെല്ലാം ചെയ്യുന്നത്. 

യൂനുസ് ഇബ്‌നു ഉബൈദി(റഹി)ന്റെ അടുക്കൽ ഒരിക്കൽ ഒരാൾ 
വന്ന് ഇല്ലായ്മയെക്കുറിച്ച് പരാതിപ്പെട്ടപ്പോൾ അദ്ദേഹം നൽകിയ 
മറുപടി ഇവിടെ പ്രസക്തമാണ്: ‘നിങ്ങളുടെ രണ്ട് കണ്ണ് എനിക്ക് 
തരുമ�ോ? ഞാൻ നിങ്ങൾക്ക് ഒരുലക്ഷം ദിർഹം തരാം. നിങ്ങളുടെ 
ഒരു കൈ എനിക്കു തരുമ�ോ? ഒരു ലക്ഷം ദിർഹം തരാം. നിങ്ങളു
ടെ ഒരു കാലെനിക്ക് തരുമ�ോ? ഒരു ലക്ഷം ദിർഹം തരാം.’ ഇങ്ങനെ 
അദ്ദേഹത്തിന്റെ അവയവങ്ങള�ോര�ോന്ന് എണ്ണിയെണ്ണി അതിനു വി
ലയിട്ടുക�ൊണ്ട് അദ്ദേഹം ച�ോദിച്ചു. ആഗതൻ പറഞ്ഞു: ‘ഒരിക്കലു
മില്ല.’ അപ്പോൾ യൂനുസ്ബ്‌നു ഉബൈദ് (റഹി) പറഞ്ഞു: ‘ഞാൻ 
നിന്റെയടുക്കൽ ക�ോടികൾ കാണുന്നു. എന്നിട്ടും ഇല്ലായ്മയെക്കു
റിച്ച് ആവലാതിപ്പെടുകയ�ോ?’

മുഖമ�ൊഴി

അനുഗ്രഹങ്ങളെ 
വിസ്മരിക്കരുത്

എത്രയെത്ര അനുഗ്രഹങ്ങളാ
ണ് സ്രഷ്ടാവ് നമുക്ക് കനിഞ്ഞു 
നൽകിയിട്ടുളത്. നമ്മുടെ ശരീ
രത്തിന്റെ ഏതെങ്കിലുമ�ൊരു ഭാ
ഗത്തിന് വല്ല അസുഖവും ബാ
ധിച്ചാൽ ബ�ോധ്യമാകും ആ 
അവയവത്തിന്റെ വില. സർവ
ശക്തൻ നമുക്ക് ഓര�ോര�ോ സെ
ക്കന്റിലും നൽകിക്കൊണ്ടിരി
ക്കുന്ന അനുഗ്രഹങ്ങൾക്കാകട്ടെ 
കൈയും കണക്കുമില്ല. 

മനുഷ്യർ പരസ്പരം ചെയ്യു
ന്ന ഉപകാരങ്ങൾക്കും അന്യോ
ന്യം നന്ദികാണിക്കേണ്ടതുണ്ട്. 
അതിന്റെ വാചികമായ രൂപമാ
ണ് ‘അല്ലാഹു നിനക്ക് നന്മചെ
യ്യുമാറാകട്ടെ’ എന്ന പ്രവാച
കൻ(സ്വ) പഠിപ്പിച്ച പ്രാർഥന. 
നന്മ ചെയ്തുതന്നവർക്ക് പ്രത്യു
പകാരം ചെയ്യുവാനും അതിനു 
സാധിക്കാത്തപക്ഷം അവർക്കു
വേണ്ടി അല്ലാഹുവിന�ോട് പ്രാർ
ഥിക്കുവാനും നബി(സ്വ) നിർദേ
ശിച്ചിട്ടുണ്ട്.  

നാം ജീവിക്കുന്ന രാജ്യത്തോ
ടും സമൂഹേത്താടും നന്ദി കാണി
ക്കൽ നമ്മുടെ ബാധ്യതയാണ്. 
അവനവന്റെ വിശ്വാസമനുസരിച്ച് 
ജീവിക്കുവാനും ആരാധനകളും 
അനുഷ്ഠാന കർമങ്ങളും നിർവഹി
ക്കുവാനും അതിലേക്ക് മറ്റുള്ളവ
രെ ക്ഷണിക്കുവാനുമെല്ലാമുള്ള 
സ്വാതന്ത്ര്യവും നിർഭയത്വവുമുള്ള 
അവസ്ഥയിൽ  സർവശക്തന�ോ
ട് അതിന് നന്ദികാണിക്കണം. രാ
ജ്യത്തിന്റെ പ�ൊതുനന്മക്കായി 
പ്രവർത്തിക്കലും നിയമങ്ങൾ 
പാലിക്കലും അതിന്റെ വളർച്ച
ക്കാവശ്യമായ പ്രവർത്തനങ്ങൾ 
ചെയ്യലുമെല്ലാം രാജ്യത്തോടു കാ
ണിക്കുന്ന നന്ദിയാണ്. മതജീവി
തത്തിന് വിലങ്ങു തീർക്കുമ്പോൾ 
ജനാധിപത്യ രീതിയിൽ പ്രതി
ഷേധിക്കാനും ഭരണഘടന നൽ
കുന്ന അവകാശം ച�ോദിച്ചുവാ
ങ്ങുവാനും ഓര�ോ വ്യക്തിക്കും 
മൗലികമായ അവകാശമുണ്ട്.



കഴിഞ്ഞ ലക്കം ലേഖനത്തിലൂടെ മനുഷ്യന്റെ ചർമം അല്ലാ
ഹുവിന്റെ അതുല്യമായ സൃഷ്ടിവൈഭവത്തിന്റെ ദൃഷ്ടാ

ന്തമാണെന്നും അത് ശരീരത്തെ സംരക്ഷിക്കുന്ന കവചം മാത്രമ
ല്ല, അനവധി ജൈവപ്രവർത്തനങ്ങളുടെ കേന്ദ്രവുമാണെന്നും നാം 
മനസ്സിലാക്കി. ചർമത്തിന്റെ മറ്റൊരു അത്ഭുതത്തെക്കുറിച്ചു കൂടി 
പറയാനുണ്ട്. അത് നമ്മുടെ ശരീരത്തിന്റെ അവസ്ഥയെ മാത്രമല്ല, 
പലപ്പോഴും നമ്മുടെ മനസ്സിന്റെ അവസ്ഥയെയും നിശ്ശബ്ദമായി വെ
ളിപ്പെടുത്തുന്നുണ്ട്!

അതുക�ൊണ്ടുതന്നെ ആധുനിക വൈദ്യശാസ്ത്രത്തിൽ 
“Psychodermatology’ എന്നൊരു പ്രത്യേക പഠനശാഖ രൂപപ്പെട്ടിട്ടു
ണ്ട്. മനസ്സും ചർമവും പരസ്പരം സ്വാധീനിക്കുന്നവിധത്തെക്കുറിച്ചാ
ണ് അത് പഠനവിധേയമാക്കുന്നത്. മാനസികസമ്മർദം ചർമര�ോ
ഗങ്ങളെ രൂക്ഷമാക്കുകയും ചർമര�ോഗങ്ങൾ വീണ്ടും ര�ോഗിയുടെ 
മാനസികാര�ോഗ്യത്തെ തകർക്കുകയും ചെയ്യുന്ന ഒരു ചക്രം പല 
ര�ോഗികളുടെയും ജീവിതത്തിൽ കണ്ടുവരുന്നു. 

ഡെർമറ്റോളജി ക്ലിനിക്കുകളിൽ പതിവായി കാണുന്ന ചില കാ
ഴ്ചകളുണ്ട്. പരീക്ഷാകാലത്ത് മുഖക്കുരു പെട്ടെന്ന് കൂടുന്ന വിദ്യാർ
ഥി, ജ�ോലി നഷ്ടപ്പെട്ടതിനു പിന്നാലെ സ�ോറിയാസിസ് വീണ്ടും 
രൂക്ഷമായ മധ്യവയസ്‌കൻ, പ്രസവശേഷം കഠിനമായ മുടിക�ൊഴി
ച്ചിൽ കാരണം വിഷമിക്കുന്ന അമ്മ, വിറ്റിലിഗ�ോ കാരണം വിവാ
ഹാല�ോചനകൾ മുടങ്ങിയതിന്റെ വേദന പങ്കുവെക്കുന്ന യുവതി... 
ഇവരിൽ ഓര�ോരുത്തരെയും ചികിത്സിക്കുമ്പോൾ; ചർമത്തെ മാ

ത്രമല്ല, മനസ്സിനെയും ചികിത്സ
യുടെ ഭാഗമാകേണ്ടതുണ്ടെന്ന് 
ബ�ോധ്യപ്പെടുന്നു. സമൂഹത്തി
ന്റെ, ര�ോഗിയ�ോടുള്ള സമീപന
വും ര�ോഗത്തിന്റെ ഭാരത്തെ വർ
ധിപ്പിക്കാറുണ്ട്. ‘ഇത് പകരുമ�ോ’ 
എന്നു തുടങ്ങിയ ച�ോദ്യങ്ങളും 
അറപ്പോടെയുള്ള സമീപനവും 
പലപ്പോഴും ര�ോഗത്തെക്കാൾ 
വലിയ മുറിവ് ര�ോഗിയുടെ മനസ്സി
ലുണ്ടാക്കുന്നു. അതുക�ൊണ്ടുത
ന്നെ ചർമര�ോഗങ്ങളെക്കുറിച്ചും  
ര�ോഗികള�ോടു പെരുമാറേണ്ട 
മര്യാദകളെക്കുറിച്ചുമുള്ള ശരി
യായ അറിവ് സമൂഹത്തിന് 
അത്യാവശ്യമാണ്. 

ചികിത്സ മരുന്നുകളിൽ 
മാത്രം ഒതുങ്ങുന്നില്ല

ചർമര�ോഗങ്ങളുടെ ചികിത്സ
യിൽ ശരിയായ മരുന്നുകൾക്ക് 
തീർച്ചയായും പ്രധാന സ്ഥാനമു
ണ്ട്. എന്നാൽ, മനസ്സും ചർമവും 
പരസ്പരം സ്വാധീനിക്കുന്ന ര�ോഗ
ങ്ങളിൽ മരുന്നുകൾ മാത്രം മതി
യാകണമെന്നില്ല. ര�ോഗിയുടെ 
ജീവിതസാഹചര്യങ്ങളും മാന
സികാവസ്ഥയും ഉറക്കവും കു
ടുംബപിന്തുണയും ചികിത്സ
യുടെ വിജയത്തെ ഗണ്യമായി 
സ്വാധീനിക്കുന്നു. അതുക�ൊ
ണ്ടാണ് ഇന്നു ല�ോകമെമ്പാ
ടും സമഗ്ര ചികിത്സ (Holistic 
Care) എന്ന ആശയത്തിന് പ്രാ
ധാന്യം നൽകുന്നത്. ര�ോഗത്തി
ന്റെ തീവ്രതയ്ക്കനുസരിച്ച് മരു
ന്നുകൾ നൽകുന്നത�ോട�ൊപ്പം, 
ര�ോഗിയെ ര�ോഗത്തെക്കുറിച്ച് 
ബ�ോധവത്കരിക്കുകയും യാ
ഥാർഥ്യ ബ�ോധമുള്ള പ്രതീക്ഷ
കൾ നൽകുകയും ചെയ്യേണ്ട
ത് ചികിത്സയുടെ ഭാഗമാണ്. 
പല ചർമര�ോഗങ്ങളും ദീർഘ
കാലം നിയന്ത്രിച്ചുക�ൊണ്ടുപ�ോ
കേണ്ടവയാണെന്നും ചികിത്സ 

ആര�ോഗ്യപഥം

ഡ�ോ. സഫ്‌ന യൂസഫ്

മനസ്സിനെ 
പ്രതിഫലിപ്പിക്കുന്ന ചർമം
മനസ്സിനെ 
പ്രതിഫലിപ്പിക്കുന്ന ചർമം



പാതിവഴിയിൽ നിർത്താതെ 
ഡ�ോക്ടറുടെ നിർദേശങ്ങൾ പാ
ലിക്കേണ്ടതുണ്ടെന്നും ര�ോഗി 
മനസ്സിലാക്കണം.

ര�ോഗിയുടെ മാനസിക 
സമ്മർദം തിരിച്ചറിയുന്നതും 
അതിനു പരിഹാരം കാണുന്ന
തും അത്രതന്നെ പ്രധാനമാണ്. 
ആവശ്യമായാൽ മനഃശാസ്ത്ര
ജ്ഞരുടെയ�ോ മന�ോര�ോഗവിദ
ഗ്ധരുടെയ�ോ സഹായം തേടു 
ന്നതിൽ യാത�ൊരു മടിയും 
വേണ്ട. അത് ബലഹീനതയു
ടെ അടയാളമല്ല; മറിച്ച് പൂർണ
മായ ര�ോഗശാന്തിയിലേക്കുള്ള 
വിവേകപൂർണമായ ഒരു ചുവ
ടുവയ്പാണ്. കുടുംബാംഗങ്ങൾ
ക്കും ഈ ചികിത്സയിൽ വലിയ 
പങ്കുണ്ട്. ര�ോഗിയ�ോട് അകലം 
പാലിക്കുകയ�ോ  കുറ്റപ്പെടുത്തു
കയ�ോ വിമർശിക്കുകയ�ോ ചെ
യ്യാതെ, അദ്ദേഹത്തിന്റെ ആശ
ങ്കകൾ കേൾക്കുകയും ചികിത്സ 
യിൽ ഒപ്പമുണ്ടാകുകയും ചെയ്യു
ന്നത് ര�ോഗമുക്തിക്ക് വലിയ പി
ന്തുണയാണ്.

സമൂഹത്തിനും ഉത്തരവാ
ദിത്തമുണ്ട്. ചർമര�ോഗങ്ങളെ
ക്കുറിച്ചുള്ള തെറ്റിദ്ധാരണകൾ 
തിരുത്തുക, ര�ോഗികളെ പരി
ഹസിക്കാതിരിക്കുക, അവരെ 
സമൂഹത്തിന്റെ ഭാഗമായി പരി
ഗണിക്കുക തുടങ്ങിയവ ചികി
ത്സയുടെ ഭാഗമാണെന്ന് തിരി
ച്ചറിയണം.

വിശ്വാസികൾ എന്ന നി
ലയിൽ, ചികിത്സ തേടുന്ന
ത�ോട�ൊപ്പം അല്ലാഹുവിൽ ഭര
മേൽപിക്കുകയും ക്ഷമയ�ോടെ 
പ്രാർഥിക്കുകയും ചെയ്യുന്നത് 
മനസ്സിന് വലിയ ആശ്വാസം 
നൽകും. ആത്മീയമായ കരു
ത്തും ശാസ്ത്രീയ ചികിത്സയും 
പരസ്പരം വിരുദ്ധമല്ല; മറിച്ച് ര�ോ
ഗമുക്തിയുടെ യാത്രയിൽ പരസ്പ
രം പൂരകങ്ങളാണ്.

ക�ോഴിക്കോട്: ആശയങ്ങളെ 
ചിന്തയിലൂടെ സർഗാത്മകമാ
ക്കാനുള്ള പരിശ്രമങ്ങളാണ് 
നാം വളർത്തിയെടുക്കേണ്ട
തെന്ന് എം.എസ്.എഫ് സം
സ്ഥാന സെക്രട്ടറി അഡ്വ. കെ. 
ത�ൊഹാനി അഭിപ്രായപ്പെട്ടു. 
വിസ്ഡം വിമൻ ആന്റ് ഗേൾസ് 
ഇസ്‌ലാമിക് ഓർഗനൈസേ
ഷൻ ക�ോഴിക്കോട്ട് സംഘടി
പ്പിച്ച ‘നേർപഥം റൈറ്റേഴ്‌സ് 
വർക്ക്‌ഷ�ോപ്പ്’ ഉദ്ഘാടനം ചെ
യ്യുകയായിരുന്നു അവർ.  

സർഗാത്മകതയിലൂടെ സമൂ 
ഹത്തിൽ നന്മ വളർത്താനും 
തിന്മയെ പ്രതിര�ോധിക്കാനും 
സാധിക്കുമെന്നത് നാം മറന്നു
പ�ോകരുത്. വായനയിലൂടെ 
മനുഷ്യമനസ്സ് വിശാലമാക്കാ
നും എഴുത്തിലൂടെ ല�ോകത്തെ 
വിശാലമായി കാണാനും സാ
ധിക്കുമെന്നത് തലമുറയിലേ
ക്ക് പകർന്നു നൽകാൻ നമു
ക്ക് കഴിയണം. സാമൂഹികമായ 
ഉന്നമനം ലക്ഷ്യമാക്കി ചിന്ത
കൾക്ക് കൂടുതൽ പ്രാധാന്യം 
നൽകി പ്രവർത്തിക്കാൻ സാ
ധിച്ചാൽ നിയമങ്ങളെക്കാൾ 
വലിയ സ്വാധീനം സർഗാത്മ
കതയിലൂടെ നേടിയെടുക്കാൻ 
സാധിക്കുമെന്നത് നാം ഗൗരവ
മായിക്കാണണമെന്നും അഡ്വ. 
കെ. ത�ൊഹാനി അഭിപ്രായ
പ്പെട്ടു.

വിവിധ ജില്ലകളിൽനിന്നും 
തിരഞ്ഞെടുക്കപ്പെട്ട വനിതകൾ 
ക്കായി നടത്തിയ ശിൽപശാല 

ആശയങ്ങളെ ചിന്തയിലൂടെ 
സർഗാത്മകമാക്കണം:

 അഡ്വ. ത�ൊഹാനി

എഴുത്തു രംഗത്ത് തങ്ങളുടെ
തായ വ്യക്തിമുദ്ര പതിപ്പിക്കാൻ 
പ്രച�ോദനം നൽകുന്നതായിരു
ന്നു. ഇസ്‌ലാഹി പ്രസ്ഥാനത്തി
ന്റെ ഗതകാല ചരിത്രത്തിൽ തൂ
ലികക�ൊണ്ട് സമുദായത്തെ 
സമുദ്ധരിക്കാൻ ശ്രമിച്ച വനി
തകളെക്കുറിച്ചുള്ള നാസിർ 
ബാലുശ്ശേരിയുടെ സംസാരം 
വിസ്മയത്തോടെയാണ് ക്യാമ്പം
ഗങ്ങൾ കേട്ടിരുന്നത്. വിവിധ 
ആക്റ്റിവിറ്റികളിൽ അതീവതാ
ല്പര്യത്തോടെ പങ്കെടുത്ത ക്യാ
മ്പംഗങ്ങൾ തങ്ങളുടെയുള്ളിൽ 
സർഗാത്മകതയുടെ കനലെരി
യുന്നുണ്ടെന്ന് തെളിയിച്ച ശേ
ഷമാണ് പിരിഞ്ഞുപ�ൊയത്. 

വിസ്ഡം വിമൻ സംസ്ഥാന 
പ്രസിഡന്റ് സഹ്‌റ സുല്ലമിയ്യ 
അധ്യക്ഷത വഹിച്ചു. വിസ്ഡം 
ഇസ്‌ലാമിക് ഓർഗനൈസേ
ഷൻ സംസ്ഥാന പ്രസിഡന്റ് 
പി.എൻ അബ്ദുല്ലത്വീഫ് മദനി, 
ജനറൽ സെക്രട്ടറി ടി.കെ 
അഷ്‌റഫ്, നാസിർ ബാലു
ശ്ശേരി, സി.പി സലീം, ഡ�ോ. 
യൂസുഫ് സാഹിബ് നദ്‌വി 
ഓച്ചിറ, സി മുഹമ്മദ് അജ്മൽ, 
വിസ്ഡം വിമൻ സംസ്ഥാന 
സെക്രട്ടറി ഡ�ോ. റസീല, 
അഡ്വ. ഹബീബ് റഹ്‌മാൻ, 
മുജീബ് ഒട്ടുമ്മൽ, ഉസ്മാൻ പാ
ലക്കാഴി, അനിൽ പ്രിംറ�ോസ്, 
അസ്മാബി ടീച്ചർ, ഉമ്മുസൽമ, 
വിസ്ഡം ഗേൾസ് സംസ്ഥാന 
പ്രസിഡന്റ് നുബ്‌ല എന്നിവർ 
പ്രസംഗിച്ചു.

ക�ോഴിക്കോട്: ദേശീയപതാക 
ഉയർത്തുന്ന ചടങ്ങുകളിലും 
വിദ്യാലയങ്ങളിലും വന്ദേമാ
തരത്തിന്റെ ആറു ചരണങ്ങള
ടങ്ങിയ പൂർണരൂപം നിർബ
ന്ധമായും ആലപിക്കണമെന്ന 
പ്രോട്ടോക്കോളും അതിൻ പ്ര
കാരമുള്ള സംസ്ഥാന സർക്കാ
രിന്റെ സർക്കുലറും പിൻവലിക്ക
ണമെന്ന് വിസ്ഡം ഇസ്‌ലാമിക് 
ഓർഗനൈസേഷൻ ആവശ്യപ്പെ
ട്ടു. ഭരണഘടന ഉറപ്പുനൽകുന്ന 
മനസ്സാക്ഷിയുടെ സ്വാതന്ത്ര്യത്തി
നും മതേതരത്വത്തിനും മേലുള്ള 
കടന്നുകയറ്റമാണിതെന്ന് സം
സ്ഥാന നേതൃത്വം വാർത്താക്കു
റിപ്പിൽ വ്യക്തമാക്കി.

മാതൃരാജ്യത്തോടുള്ള സ്‌നേ
ഹവും സേവനവും ഓര�ോ പൗ
രന്റെയും ബാധ്യതയാണ്. രാജ്യ
ത്തിനുവേണ്ടി ജീവൻ ത്യജിച്ച 
സ്വാതന്ത്ര്യസമര സേനാനിക
ളിൽ എല്ലാ വിഭാഗം ജനങ്ങളു
മുണ്ട്. എന്നാൽ, ദേശസ്‌നേഹം 

വന്ദേമാതരം നിർബന്ധമാക്കുന്നത് 
ഭരണഘടനാ വിരുദ്ധം; 

സർക്കുലർ പിൻവലിക്കണം: 
വിസ്ഡം ഇസ്‌ലാമിക് ഓർഗനൈസേഷൻ

തെളിയിക്കാൻ ഒരു പൗരന്റെ 
മതവിശ്വാസത്തെയും മനസ്സാ
ക്ഷിയെയും ച�ോദ്യം ചെയ്യുന്ന 
രീതി ശരിയല്ല. വന്ദേമാതരത്തി
ന്റെ ആദ്യ ചരണങ്ങൾ മാതൃ
രാജ്യത്തിന്റെ സമൃദ്ധിയെയും 
പ്രകൃതിസൗന്ദര്യത്തെയുമാണ് 
വർണിക്കുന്നതെങ്കിൽ, ശേഷി
ക്കുന്ന ചരണങ്ങൾ വ്യക്തമാ
യും ഒരു പ്രത്യേക മതവിഭാഗത്തി
ന്റെ ദൈവസങ്കൽപങ്ങളെയും 
ബിംബാരാധനാപരമായ ആശ
യങ്ങളെയുമാണ് പ്രതിഫലിപ്പി
ക്കുന്നത്.

ഏകദൈവവിശ്വാസത്തിൽ 
(തൗഹീദ്) അധിഷ്ഠിതമായി ജീ
വിക്കുന്ന ഒരു മുസ്‌ലിമിന് ദൈ
വമല്ലാത്ത മറ്റു ശക്തികളെയ�ോ 
വ്യക്തികളെയ�ോ സങ്കൽപങ്ങ
ളെയ�ോ ആരാധനാപൂർവം വാ
ഴ്ത്തുന്നത് വിശ്വാസത്തിന് നി
രക്കാത്തതാണ്. രാജ്യത്തെ 
സ്‌നേഹിക്കുന്നതും രാജ്യത്തെ 
ദേവതയായി സങ്കൽപിക്കുന്നതും 

രണ്ടാണ്. ഒരു വ്യക്തിയെ അദ്ദേ
ഹത്തിന്റെ വിശ്വാസത്തിന് വിരു
ദ്ധമായ വരികൾ നിർബന്ധിച്ച് 
പാടിക്കുന്നത് ഭരണഘടനയുടെ 
ആർട്ടിക്കിൾ 19(1)(a) നൽകുന്ന 
ആവിഷ്‌കാര സ്വാതന്ത്ര്യത്തിന്റെ
യും ആർട്ടിക്കിൾ 25 നൽകുന്ന 
മതസ്വാതന്ത്ര്യത്തിന്റെയും നഗ്‌ന
മായ ലംഘനമാണ്.

ചരിത്രപ്രധാനമായ ‘ബിജ�ോയ് 
ഇമ്മാനുവൽ കേസിൽ’ (1986) 
സുപ്രീംക�ോടതി വ്യക്തമാക്കിയ
ത്, ഒരു വ്യക്തി തന്റെ മനസ്സാക്ഷി
ക്കോ മതവിശ്വാസത്തിന�ോ വി
രുദ്ധമായ കാര്യങ്ങൾ ച�ൊല്ലാൻ 
നിർബന്ധിതനാകരുത് എന്നാ
ണ്. ചടങ്ങുകളിൽ ആദരവ�ോടെ 
എഴുന്നേറ്റുനിൽക്കുന്നതുതന്നെ 
രാജ്യത്തോടുള്ള ആദരവല്ലേ? 
മനസ്സാക്ഷിക്ക് വിരുദ്ധമായ ഉച്ചാ
രണങ്ങൾ നിർബന്ധമാക്കുന്നത് 
സ്‌കൂളുകളിൽ പഠിക്കുന്ന കുട്ടി
കളിൽ പ�ോലും മാനസിക പ്രയാ
സങ്ങൾ സൃഷ്ടിക്കും.

ഇന്ത്യ വിവിധ മതങ്ങളും 
സംസ്‌കാരങ്ങളും വച്ചുപുലർ
ത്തുന്നവർ ഒന്നിച്ചുജീവിക്കുന്ന 
മതേതര രാജ്യമാണ്. രാജ്യസ്‌നേ
ഹത്തിന്റെ പേരിൽ ഏതെങ്കിലും 
ഒരു മതത്തിന്റെ സങ്കൽപങ്ങൾ 
പ�ൊതുസമൂഹത്തിന് മേൽ അടി
ച്ചേൽപിക്കുന്നത് സർക്കാരുകളു
ടെ ഭാഗത്തുനിന്ന് ഉണ്ടാകാൻ 
പാടില്ലാത്തതാണ്. അതിനാൽ, 
പൗരന്മാരുടെ ഭരണഘടനാവ
കാശങ്ങളെ സംരക്ഷിച്ചുക�ൊ
ണ്ട് നിലവിലെ നിർദേശങ്ങളിൽ 
നിന്ന് സർക്കാർ പിന്തിരിയ
ണമെന്നും വിവാദ ഉത്തരവു
കൾ പിൻവലിക്കാനും കേ
ന്ദ്ര-സംസ്ഥാന സർക്കാരുകൾ 
തയ്യാറാകണമെന്നും വിസ്ഡം 
ഇസ്‌ലാമിക് ഓർഗനൈസേ
ഷൻ ഭാരവാഹികൾ പ്രസ്താവ
നയിലൂടെ ആവശ്യപ്പെട്ടു.  

ആശയങ്ങളെ ചിന്തയിലൂടെ 
സർഗാത്മകമാക്കണം:

 അഡ്വ. ത�ൊഹാനി

“ഞാൻ പങ്കെടുക്കണമെന്ന് 
ഏറെ ആഗ്രഹിച്ച ഒരു പരിപാ
ടിയാണിത്. ഈ പരിപാടിയു
ടെ പ്രാധാന്യം ഉൾക്കൊള്ളുന്നു 
എന്നതാണ് അതിന്റെ കാരണം. 
ഏത�ൊരു സ്ഥാപനമായാലും 
എന്തിനാണ് അത്  നടത്തിക്കൊ
ണ്ടുപ�ോകുന്നത് എന്നത് വളരെ 
പ്രധാനമാണ്. അത് എപ്പോഴും 
നമ്മുടെ മനസ്സിലുണ്ടാകണം. 
മദ്‌റസകളെ സംബന്ധിച്ചുള്ള 
അടിസ്ഥാനപരമായ വീക്ഷണ
ത്തിൽ ആർക്കിടയിലും അഭി
പ്രായ വ്യത്യാസമില്ല. അല്ലാഹു 
നമ്മുടെ രക്ഷിതാവും മുഹമ്മദ് 
നബി(സ്വ) നമ്മുടെ നേതാവും 
ക്വുർആൻ നമ്മുടെ മാർഗദർശക 
ഗ്രന്ഥവുമാണ്. ഇതിൽ എല്ലാവ
രും യ�ോജിക്കുന്നു. പീന്നീടുള്ള
തിലാണ് വഴികൾ മാറുന്നത്.

‘ജനങ്ങൾക്കു വേണ്ടി ക�ൊ
ണ്ടുവരപ്പെട്ട ഉത്തമ സമുദായ
മാണ് നിങ്ങൾ’ എന്ന് ക്വുർആൻ 
പറയുന്നു. കാര്യം വളരെ വ്യക്ത
മാണ്. നമ്മൾ ഉത്തമ സമുദായ
ത്തിന് ഉദാഹരണമായിരിക്കണം. 
അഥവാ നമ്മൾ മാതൃകാസമൂഹ
മായിരിക്കണം. ‘ജനങ്ങൾക്കു 
വേണ്ടി’ എന്നാണ് അല്ലാഹു പറ
ഞ്ഞത്, ‘സമുദായത്തിന് വേണ്ടി’ 
എന്നല്ല. ഇന്ത്യയെപ�ോലുള്ള 

മദ്‌റസകൾ ധാർമികതയുടെ 
വിളനിലമാകണം: 

അഡ്വ. ഫൈസൽ ബാബു എംഎൽഎ

 വിസ്ഡം എജ്യൂക്കേഷൻ ബ�ോർഡ് ക�ോഴിക്കോട്ട് സംഘടിപ്പിച്ച മദ്‌റസ മാനേജ്‌മെന്റ് ക�ോൺഫറൻസിൽ 
അഡ്വ. ഫൈസൽ ബാബു എംഎൽഎ നടത്തിയ പ്രസംഗത്തിന്റെ സംക്ഷിപ്ത രുപം:

ഒരു ബഹുമത സമൂഹത്തിൽ 
ഇതിന്റെ പ്രസക്തി ഏറെയാണ്. 
അപ്പോൾ മദ്‌റസയുടെ ഗുണഭ�ോ
ക്താക്കൾ മുസ്‌ലിംകൾക്കല്ലാ
ത്തവരും ആയിരിക്കേണ്ടതില്ലേ?  

മൂല്യങ്ങൾ പകർന്നുക�ൊടു
ക്കേണ്ട സ്ഥാപനമാണ് മദ്‌റസ. 
നടത്തിപ്പുകാരിലും കാലാനുസൃ
തമായി ടെക്‌ന�ോളജി ഉപയ�ോഗ
പ്പെടുത്തുന്നതിലും മാറ്റമുണ്ടാ
യാൽ പ�ോരാ. തർബിയ്യത്താണ് 
വിദ്യാർഥി, യുവജന, വനിതാ
ഘടകങ്ങളുടെ ചുമതല. അതു

തന്നെയാണ് മദ്‌ റസയിലും 
നടക്കേണ്ടത്. ലഹരിയുപയ�ോഗി
ക്കുന്നവരുടെയും മറ്റു കുറ്റകൃത്യ
ങ്ങളിൽ ഏർപ്പെടുന്നവരുടെയും 
എണ്ണം കുറച്ചുക�ൊണ്ടുവരുന്ന
തിൽ മദ്‌റസകൾക്ക് വിജയി
ക്കാൻ സാധിക്കണം. അതിന് 
സാധിക്കുന്നില്ലെങ്കിൽ അത് പരാ
ജയമാണ്. കുറ്റകൃത്യങ്ങളിൽ 
സമുദായാംഗങ്ങളുടെ പങ്കാളി
ത്തം വർധിച്ചുവരികയാണെ
ങ്കിൽ അത് മദ്‌റസകളും പള്ളി
കളും സംഘടനകളും ലക്ഷ്യം 
കൈവരിക്കുന്നില്ല എന്നതിന്റെ 
അടയാളമാണ്. 

‘ഉപകാരപ്രദമായ അറിവ ്വർ
ധിപ്പിച്ചുതരണേ’ എന്നു പ്രാർഥി
ക്കുവാനാണ ്നബി(സ്വ) പറഞ്ഞ
ത്. മദ്‌റസകളിലൂടെ ലഭിക്കുന്ന 
അറിവ ്ജീവിതത്തിലുടനീളം ഉപ
കാരപ്പെടണം. മദ്‌റസാവിദ്യാഭ്യാസ
ത്തെ ആളുകൾ ഒര  ുചടങ്ങായല്ല, 
അനിവാര്യതയായി മനസ്സിലാക്ക
ണം. മദ്‌റസാ അധ്യാപകർക്ക് മാ
ന്യമായി ജീവിക്കാൻ സാധിക്ക
ണം. അതിനുതകുന്ന രൂപത്തിൽ 
വേതനം നൽകണം. അത ്അവര�ോ
ടുള്ള ഔദാര്യമല്ല, അവരുടെ അവ
കാശമാണ.് അവരെ നാം ചേർത്തു
പടിക്കണം. അവരുടെ കുടുംബം 
രക്ഷപ്പെടണം.’’

‘ജനങ്ങൾക്കു വേണ്ടി 
ക�ൊണ്ടുവരപ്പെട്ട ഉത്തമ 
സമുദായമാണ് നിങ്ങൾ’ 

എന്ന് ക്വുർആൻ 
പറയുന്നു. കാര്യം വളരെ 

വ്യക്തമാണ്. നമ്മൾ 
ഉത്തമ സമുദായത്തിന് 

ഉദാഹരണമായിരി
ക്കണം. അഥവാ നമ്മൾ 
മാതൃകാസമൂഹമായി
രിക്കണം. ‘ജനങ്ങൾ

ക്കു വേണ്ടി’ എന്നാണ് 
അല്ലാഹു പറഞ്ഞത്, 

‘സമുദായത്തിന് വേണ്ടി’ 
എന്നല്ല. ഇന്ത്യയെപ�ോലു

ള്ള ഒരു ബഹുമത സമൂഹ
ത്തിൽ ഇതിന്റെ പ്രസക്തി 

ഏറെയാണ്.

9t\À]Yw 

2026 ആഗസ്റ്റ് 15-21

ചലനങ്ങൾ

                വർഷവും ആഗസ്റ്റ് 
15 എത്തുമ്പോൾ ഇന്ത്യ ദേശീയപ
താക ഉയർത്തുന്നു. ദേശീയ ഗാന
ങ്ങൾ മുഴങ്ങുന്നു. വിദ്യാലയങ്ങളി
ലും ക�ോളേജുകളിലും സർക്കാർ 
സ്ഥാപനങ്ങളിലും സ്വാതന്ത്ര്യദി
നാഘ�ോഷങ്ങൾ നടക്കുന്നു. 1947 
ആഗസ്റ്റ് 15ന് ബ്രിട്ടീഷ് ഭരണത്തിൽ
നിന്ന് ഇന്ത്യ സ്വതന്ത്രമായ ചരിത്ര 
മുഹൂർത്തം രാജ്യം അഭിമാനത്തോ
ടെ അനുസ്മരിക്കുന്നു. എന്നാൽ 
സ്വാതന്ത്ര്യം വെറും ഒരു ചരിത്രസം
ഭവമാണ�ോ? ഈ ച�ോദ്യത്തിനുള്ള 
ഉത്തരമാണ് സ്വാതന്ത്ര്യദിനത്തിന്റെ 
യഥാർഥ പ്രസക്തി.

സ്വാതന്ത്ര്യം എന്നത് വിദേശഭര
ണാധികാരികൾ രാജ്യം വിട്ടുപ�ോ
യെന്നതുക�ൊണ്ട് മാത്രം പൂർത്തി 
യാകുന്ന ഒന്നല്ല. ഒരു രാജ്യത്തെ 
ജനങ്ങൾക്ക് ഭയമില്ലാതെ ജീവിക്കാ
നും അഭിപ്രായം പ്രകടിപ്പിക്കാനും 
മതം ആചരിക്കാനും വിദ്യാഭ്യാസം 
നേടാനും അന്തസ്സോടെ ജീവിക്കാ
നും നിയമത്തിന്റെ മുന്നിൽ തുല്യത 
അനുഭവിക്കാനും കഴിയുന്ന അവ
സ്ഥയാണ് യഥാർഥ സ്വാതന്ത്ര്യം. 
അധികാരമാറ്റം സ്വാതന്ത്ര്യത്തി
ന്റെ തുടക്കമായിരിക്കാം; എന്നാൽ 
നീതിയും സമത്വവും മനുഷ്യാന്ത
സ്സും ഉറപ്പുവരുത്തുന്നതിലൂടെയാ
ണ് അത് പൂർണമാകുന്നത്.

ഇന്ത്യയുടെ സ്വാതന്ത്ര്യസമരം 
ഇന്ത്യക്കാരൻ സ്വന്തം രാജ്യത്തി
ന്റെ വിധി സ്വയം നിർണയിക്കാ
നുള്ള അവകാശത്തിനുവേണ്ടിയു
ള്ള പ�ോരാട്ടമായിരുന്നു. വ്യത്യസ്ത 

ഓര�ോ

‘ഭരണഘടന എത്ര നല്ലതായാലും അത് നടപ്പാക്കു
ന്നവർ നല്ലവരല്ലെങ്കിൽ അത് പരാജയപ്പെടും; ഭരണ
ഘടന എത്ര മ�ോശമായാലും അത് നടപ്പാക്കുന്നവർ 

നല്ലവരാണെങ്കിൽ അത് വിജയിക്കും.’
-ഡ�ോ.ബി.ആർ.അംബേദ്കർ

ദേശീയഗാനത്തിന്റെ പശ്ചാത്തലത്തിൽ 
ആണ്ടുത�ോറും, നടത്തിവരുന്ന പരേഡും പടക്കം പ�ൊട്ടി

ക്കലും പായസവിതരണവും കഴിഞ്ഞാൽ തീരുന്ന 
സ്വാത ന്ത്യസ്‌മരണകൾ മാത്രമെ പലപ്പോഴും പുതിയ 

തലമുറയ്ക്കുള്ളൂ. രാജ്യത്തിന്റെ വർത്തമാനത്തെ വില
യിരുത്തണമെങ്കിൽ ഭൂതകാലത്തെ കുറിച്ചുള്ള 

ജ്ഞാനമാണ് അനിവാര്യം.  
ഭാവിയിലേക്കുള്ള ഇന്ധനവും മറ്റൊന്നല്ല.

കവർ സ്റ്റോറി

റൈഹാൻ ഷഹീദ്
     : +971 50 596 0255

സ്വാത ന്ത്യം: 
ചരിത്രം, വർത്തമാനം, ഭാവി

കവർ സ്റ്റോറി

സായിക-വാണിജ്യ കേന്ദ്രങ്ങ
ളില�ൊന്നായിരുന്ന ഇന്ത്യയെ 
അസംസ്‌കൃത വസ്തുക്കളുടെ വി
തരണക്കാരനും ബ്രിട്ടീഷ് ഉൽ
പന്നങ്ങളുടെ വിപണിയുമായി 
മാറ്റുകയായിരുന്നു ക�ോളനിവാ
ഴ്ചയുടെ പ്രധാന ലക്ഷ്യം. ഇന്ത്യൻ 
കൈത്തറി വ്യവസായങ്ങൾ 
തകർന്നു. പരുത്തി, തേയില 
തുടങ്ങിയ അസംസ്‌കൃത വസ്തു
ക്കൾ കുറഞ്ഞ വിലയ്ക്ക് കയറ്റുമ
തി ചെയ്യുകയും ബ്രിട്ടനിൽ നിർ
മിച്ച ഉൽപന്നങ്ങൾ ഇന്ത്യയിൽ 
വിറ്റഴിക്കുകയും ചെയ്തു. സാമ്പ
ത്തിക ചരിത്രകാരന്മാർ ഈ പ്ര
ക്രിയയെ ഇന്ത്യയുടെ ‘ഡ്രെയിൻ 
ഓഫ് വെൽത്ത്’ അഥവാ സമ്പ
ത്തിന്റെ ച�ോർച്ച എന്നാണ് വി
ശേഷിപ്പിക്കുന്നത്.

കാർഷിക മേഖലയിലും ബ്രി
ട്ടീഷ് നികുതി നയങ്ങൾ വലിയ 
ദുരിതങ്ങൾ സൃഷ്ടിച്ചു. അമിത 
ഭൂനികുതി, നിർബന്ധിത കൃഷി
രീതികൾ, വ്യാപാരവിളകൾക്ക് 
നൽകിയ മുൻഗണന എന്നിവ 
ഗ്രാമീണ സമ്പദ്‌വ്യവസ്ഥയെ 
തകർത്തു. പതിനെട്ടാം നൂറ്റാണ്ടി
ന്റെ അവസാനത്തുനിന്ന് ഇരുപ
താം നൂറ്റാണ്ടിന്റെ ആദ്യപകുതി
വരെ ഇന്ത്യയിൽ ഉണ്ടായ വലിയ 
ക്ഷാമങ്ങളിൽ ദശലക്ഷക്കണക്കി
ന് ആളുകൾ മരണപ്പെട്ടു. പല 
ചരിത്രകാരന്മാരുടെയും അഭി
പ്രായത്തിൽ ഇവയിൽ പലതും 
പ്രകൃതിദുരന്തങ്ങൾ മാത്രമായി
രുന്നില്ല; ക�ോളനിഭരണത്തിന്റെ 
സാമ്പത്തിക നയങ്ങളും ഭക്ഷ്യ
വിതരണത്തിലെ പരാജയങ്ങളും 
അവയെ കൂടുതൽ രൂക്ഷമാക്കു
കയായിരുന്നു.

രാഷ്ട്രീയമായി ബ്രിട്ടീഷ് ഭര
ണകൂടം ഇന്ത്യയെ നിയന്ത്രി
ക്കാൻ നിരവധി മാർഗങ്ങൾ സ്വീ
കരിച്ചു. ശക്തമായ സൈനിക 
സംവിധാനം, അടിച്ചമർത്തൽ 

മതങ്ങളും ഭാഷകളും സംസ്‌കാരങ്ങളും ജാതികളും 
ഉൾക്കൊള്ളുന്ന ഒരു ജനത തങ്ങളുടെ ഭാവി സ്വയം 
രൂപപ്പെടുത്താനുള്ള അവകാശം നേടിയെടുത്ത ചരി
ത്രമാണ് 1947 ഓഗസ്റ്റ് 15.

ഈ സ്വാതന്ത്ര്യം നമുക്ക് ലഭിച്ചത് അനായാസമാ
യിരുന്നില്ല. നൂറുകണക്കിന് കലാപങ്ങളും ആയിരക്ക 
ണക്കിന് സമരങ്ങളും പതിനായിരക്കണക്കിന് തടവു
ശിക്ഷകളും എണ്ണമറ്റ ത്യാഗങ്ങളുമാണ് അതിന്റെ അടി
ത്തറ. വധശിക്ഷ ഏറ്റുവാങ്ങിയവരും ആജീവനാന്ത 
തടവ് അനുഭവിച്ചവരും നാടുകടത്തപ്പെട്ടവരും സമ്പ
ത്തും കുടുംബവും ജീവിതവും നഷ്ടപ്പെട്ടവരും ഈ 
ചരിത്രത്തിന്റെ ഭാഗമാണ്. ഗാന്ധിജിയ�ോ നെഹ്‌റുവ�ോ 
സർദാർ പട്ടേല�ോ മാത്രമല്ല; പേരുപ�ോലും ചരിത്രപുസ്ത
കങ്ങളിൽ രേഖപ്പെടുത്തപ്പെടാത്ത ആയിരക്കണക്കിന് 
സാധാരണ മനുഷ്യരുടെ ത്യാഗവും ഇന്ത്യയുടെ സ്വാ
തന്ത്ര്യത്തിന്റെ വിലയാണ്.

ബ്രിട്ടീഷ് അധിനിവേശം
ഇന്ത്യയുടെ സ്വാതന്ത്ര്യസമരം മനസ്സിലാക്കണമെ

ങ്കിൽ ആദ്യം ബ്രിട്ടീഷ് അധിനിവേശത്തിന്റെ യഥാർഥ 
സ്വഭാവം മനസ്സിലാക്കണം. ബ്രിട്ടീഷ് സാമ്രാജ്യത്വത്തി
ന്റെ പ്രധാനലക്ഷ്യം ഇന്ത്യയുടെ വികസനമായിരുന്നില്ല, 
ഇന്ത്യയുടെ വിഭവങ്ങളും സമ്പത്തും ബ്രിട്ടന്റെ സാമ്പ
ത്തിക താൽപര്യങ്ങൾക്കായി ഉപയ�ോഗിക്കുക എന്ന
തായിരുന്നു.

1600ൽ വ്യാപാര സ്ഥാപനമായി ഇന്ത്യയിലെത്തിയ 
ഈസ്റ്റ് ഇന്ത്യാ കമ്പനി ക്രമേണ രാഷ്ട്രീയ അധികാരം 
കൈവശപ്പെടുത്താൻ തുടങ്ങി. 1757ലെ പ്ലാസി യുദ്ധവും 
1764ലെ ബക്‌സാർ യുദ്ധവും കമ്പനിക്ക് ബംഗാളിന്റെ 
മേൽ നിയന്ത്രണം നൽകുകയും തുടർന്ന് ഇന്ത്യയുടെ 
വലിയ�ൊരു ഭാഗം അവരുടെ ഭരണത്തിന് കീഴിലാവുക
യും ചെയ്തു. വ്യാപാരത്തിനായി വന്ന കമ്പനി ക്രമേണ 
ഒരു സാമ്രാജ്യമായി മാറി.

ബ്രിട്ടീഷ് ഭരണത്തിന്റെ ഏറ്റവും വലിയ പ്രത്യാ
ഘാതം ഇന്ത്യയുടെ സമ്പദ്‌വ്യവസ്ഥയിലായിരുന്നു. 
ഒരുകാലത്ത് ല�ോകത്തിലെ ഏറ്റവും വലിയ വ്യാവ

നിയമങ്ങൾ, മാധ്യമനിയന്ത്രണം, 
പ�ൊതുയ�ോഗങ്ങൾക്ക് നിയന്ത്ര
ണം എന്നിവയ്ക്കൊപ്പം ‘വിഭജി
ച്ചു ഭരിക്കുക’ (Divide and Rule) 
എന്ന നയവും അവർ വ്യാപക 
മായി പ്രയ�ോഗിച്ചു. മതപരവും 
സാമൂഹികവുമായ വിഭജനങ്ങൾ 
രാഷ്ട്രീയലാഭത്തിനായി ഉപ
യ�ോഗിക്ക പ്പെട്ടു. ഹിന്ദു-മുസ്‌ലിം 
ബന്ധങ്ങളിലെ സംഘർഷങ്ങൾ 
പലപ്പോഴും ഈ ക�ോളനിനയ
ത്തിന്റെ പശ്ചാത്തലത്തിൽ കൂ
ടുതൽ സങ്കീർണമാവുകയും 
ചെയ്തു.

അതിനാൽ സ്വാതന്ത്ര്യസമ
രം ബ്രിട്ടീഷ് ഉദ്യോഗസ്ഥർക്കെ
തിരായ ഒരു രാഷ്ട്രീയ കലാപം 
മാത്രമായിരുന്നില്ല. സാമ്പത്തിക 
ചൂഷണത്തിനെതിരായ പ�ോ
രാട്ടം, ദേശീയ അന്തസ്സിനുവേ
ണ്ടിയുള്ള പ�ോരാട്ടം, രാഷ്ട്രീയ 
സ്വയംനിർണയാവകാശത്തിനു
വേണ്ടിയുള്ള പ�ോരാട്ടം, മനുഷ്യാ
ന്തസ്സിനുവേണ്ടിയുള്ള പ�ോരാട്ടം 
എന്നിവയ�ൊക്കെയായിരുന്നു 
അത്. ഈ യാഥാർഥ്യം മനസ്സി
ലാക്കുമ്പോഴാണ് ഇന്ത്യൻ സ്വാ
തന്ത്ര്യസമരത്തിന്റെ മഹത്ത്വവും 
അതിനുവേണ്ടി വിവിധ മതങ്ങളി
ലും ഭാഷകളിലും പ്രദേശങ്ങളി
ലുമുള്ള ലക്ഷക്കണക്കിന് ഇന്ത്യ
ക്കാർ നടത്തിയ ത്യാഗത്തിന്റെ 
ആഴവും നമുക്ക് ശരിക്കും മന
സ്സിലാകുന്നത്.

ഒരു ജനതയുടെ ഉണർവിന്റെ 
ചരിത്രം

ഇന്ത്യയുടെ സ്വാതന്ത്ര്യസമ
രം ഏതാനും വർഷങ്ങൾ മാത്രം 
നീണ്ടുനിന്ന ഒരു രാഷ്ട്രീയ പ്ര
ക്ഷോഭമായിരുന്നില്ല. രണ്ടു നൂറ്റാ
ണ്ടുകള�ോളം വിവിധ രൂപങ്ങളിൽ 
നടന്ന പ്രതിര�ോധങ്ങളുടെയും 
ജനകീയ പ്രസ്ഥാനങ്ങളുടെയും 
രാഷ്ട്രീയ മുന്നേറ്റങ്ങളുടെയും 

ത്യാഗങ്ങളുടെയും സമാഹാരമായിരുന്നു അത്. വിവിധ 
മതങ്ങളിലും ഭാഷകളിലും ജാതികളിലും പ്രദേശങ്ങളി
ലുമുള്ള ജനങ്ങൾ, വ്യത്യസ്ത ആശയധാരകൾ പിന്തുടർ 
ന്നുക�ൊണ്ടുതന്നെ, ഒരേ ലക്ഷ്യത്തിനുവേണ്ടി പ�ോരാ
ടിയ അപൂർവ ചരിത്രമാണ് ഇന്ത്യൻ സ്വാതന്ത്ര്യസമരം.

ബ്രിട്ടീഷ് ആധിപത്യത്തിനെതിരായ പ്രതിര�ോധം 
ആരംഭിച്ചത് 1857ൽ അല്ല. അതിനുമുമ്പുതന്നെ ഇന്ത്യ
യുടെ വിവിധ ഭാഗങ്ങളിൽ പ്രാദേശിക ഭരണാധികാരി
കളും കർഷകരും മതനേതാക്കളും ബ്രിട്ടീഷ് ഈസ്റ്റ് 
ഇന്ത്യ കമ്പനിക്കെതിരെ നിരവധി കലാപങ്ങൾ നട
ത്തിയിരുന്നു. ദക്ഷിണേന്ത്യയിൽ ടിപ്പു സുൽത്താനും 
ഹൈദർ അലിയും ബ്രിട്ടീഷുകാർക്കെതിരെ ശക്തമാ
യി പ�ോരാടി. കേരളത്തിൽ പഴശ്ശി രാജാവും വേലു
ത്തമ്പി ദളവയും ബ്രിട്ടീഷ് ആധിപത്യത്തെ വെല്ലുവി
ളിച്ചു. ബംഗാളിലും ബിഹാറിലും സന്യാസി-ഫകീർ 
പ്രസ്ഥാനങ്ങൾ രൂപപ്പെട്ടു. ഈ ചെറുത്തുനിൽപ്പുക
ളെല്ലാം പിന്നീട് ദേശീയ സ്വാതന്ത്ര്യസമരത്തിന്റെ അടി
ത്തറയായി മാറി.

1857ലെ കലാപം ഇന്ത്യൻ സ്വാതന്ത്ര്യസമരത്തിലെ 
നിർണായക വഴിത്തിരിവായിരുന്നു. ബ്രിട്ടീഷ് ചരിത്ര
കാരന്മാർ അതിനെ ‘സിപ്പായി കലാപം’ (Sepoy Mutiny) 
എന്ന് വിശേഷിപ്പിച്ചെങ്കിലും, ഇന്ത്യൻ ദേശീയ ചരിത്രകാ
രന്മാർ അതിനെ ‘ഇന്ത്യയുടെ ആദ്യ സ്വാതന്ത്ര്യസമരം’ 
എന്നാണ് വിശേഷിപ്പിച്ചത്. ഹിന്ദു-മുസ്‌ലിം സൈനിക
രും രാജാക്കന്മാരും സാധാരണ ജനങ്ങളും ഒന്നിച്ചുനി
ന്ന ഈ സമരത്തെ ബ്രിട്ടീഷുകാർ അടിച്ചമർത്തിയെങ്കി
ലും, ഇന്ത്യക്കാരിൽ ദേശീയബ�ോധം വളർത്തുന്നതിൽ 
അതിന് വലിയ പങ്കുണ്ടായി.

കവർ സ്റ്റോറി

മതപരമായ ആചാരങ്ങൾ തന്നെ സംശയത്തിന്റെ 
വിഷയമാകുമ്പോൾ സാധാരണ വിശ്വാസികൾ 

പ�ോലും തങ്ങൾ സ്ഥിരനിരീക്ഷണത്തിലാണെന്ന 
ത�ോന്നൽ അനുഭവിച്ചേക്കാം. അത് ഭരണകൂടവും 

ന്യൂനപക്ഷസമൂഹവും തമ്മിലുള്ള വിശ്വാസ
ബന്ധത്തെ ദുർബലമാക്കും. സുരക്ഷാസംവി

ധാനങ്ങൾ വിജയിക്കണമെങ്കിൽ ജനങ്ങളുടെ 
സഹകരണവും വിശ്വാസവും അനിവാര്യമാണ്. 
എന്നാൽ ഒരു സമൂഹം മുഴുവൻ സംശയിക്കപ്പെ
ടുന്നുവെന്ന ബ�ോധം വളർന്നാൽ ആ വിശ്വാസം 
നഷ്ടപ്പെടാനുള്ള സാധ്യത വർധിക്കും. തീവ്രവാ

ദത്തിനെതിരായ പ�ോരാട്ടം അനിവാര്യമാണ്. 
എന്നാൽ അത് മതനിഷ്ഠയ്‌ക്കെതിരായ 

പ�ോരാട്ടമായി മാറരുത്.

കവർ സ്റ്റോറി

1885ൽ ഇന്ത്യൻ നാഷണൽ ക�ോൺഗ്രസ് രൂപീകരി
ക്കപ്പെട്ടത�ോടെ സ്വാതന്ത്ര്യസമരം സംഘടിത രാഷ്ട്രീയ
രൂപം കൈവരിച്ചു. ആദ്യകാലത്ത് ഭരണഘടനാപരമായ 
പരിഷ്‌കാരങ്ങളും കൂടുതൽ ഇന്ത്യൻ പ്രാതിനിധ്യവു
മായിരുന്നു ക�ോൺഗ്രസിന്റെ പ്രധാന ആവശ്യങ്ങൾ. 
എന്നാൽ ക്രമേണ സ്വരാജ് എന്ന ആശയം ശക്തമാ
യി ഉയർന്നുവന്നു.

1905ലെ ബംഗാൾ വിഭജനത്തിനെതിരായ സ്വദേശി 
പ്രസ്ഥാനം ദേശീയ പ്രസ്ഥാനത്തിന് പുതിയ ഊർജം 
നൽകി. വിദേശ ഉൽപന്നങ്ങൾ ബഹിഷ്‌കരിക്കുക, സ്വ
ദേശി വ്യവസായങ്ങളെ പ്രോത്സാഹിപ്പിക്കുക, ദേശീയ 
വിദ്യാഭ്യാസ സ്ഥാപനങ്ങൾ ആരംഭിക്കുക തുടങ്ങിയ 
പ്രവർത്തനങ്ങൾ ജനകീയ പ്രസ്ഥാനമായി വളർന്നു. 
ബാൽഗംഗാധർ തിലക്, ലാലാ ലജ്പത് റായ്, ബിപിൻ 
ചന്ദ്രപാൽ എന്നിവർ ഈ ഘട്ടത്തിലെ പ്രധാന നേതാ
ക്കളായിരുന്നു.

തുടർന്ന് ഗാന്ധിയുടെ നേതൃത്വത്തിൽ നിസ്സഹക
രണ പ്രസ്ഥാനം, ഉപ്പുസത്യാഗ്രഹം, സിവിൽ നിയമ
ലംഘന സമരം, ക്വിറ്റ് ഇന്ത്യ പ്രസ്ഥാനം തുടങ്ങിയ 

ജനകീയ മുന്നേറ്റങ്ങൾ രാജ്യ
വ്യാപകമായി രൂപപ്പെട്ടു. അഹിം
സയും സത്യാഗ്രഹവും ഇന്ത്യ
യുടെ സ്വാതന്ത്ര്യസമരത്തിന് 
പുതിയ മുഖം നൽകി. അതേസ
മയം ഭഗത് സിംഗ്, ചന്ദ്രശേഖർ 
ആസാദ്, സൂര്യസെൻ തുടങ്ങിയ 
വിപ്ലവകാരികൾ സായുധ പ്രതി
ര�ോധത്തിന്റെ വഴി സ്വീകരിച്ചു. 
സുഭാഷ് ചന്ദ്രബ�ോസ് രൂപീക
രിച്ച ഇന്ത്യൻ നാഷണൽ ആർമി
യും (INA) ബ്രിട്ടീഷ് സാമ്രാജ്യ
ത്തെ സമ്മർദത്തിലാക്കുന്നതിൽ 
നിർണായക പങ്കുവഹിച്ചു.

സ്വാതന്ത്ര്യസമരം ഒര�ൊറ്റ 
നേതാവിന്റെയ�ോ ഒര�ൊറ്റ സം
ഘടനയുടെയ�ോ സൃഷ്ടിയായി
രുന്നില്ല. ഗാന്ധിജിയുടെ അഹിം
സയും സുഭാഷ് ചന്ദ്രബ�ോസിന്റെ 
സായുധ പ�ോരാട്ടവും, ഭരണഘട
നാപരമായ രാഷ്ട്രീയവും ത�ൊഴി
ലാളി-കർഷക പ്രസ്ഥാനങ്ങളും, 
പത്രപ്രവർത്തനവും സാഹിത്യ
വും, വിദ്യാർഥി പ്രസ്ഥാനങ്ങ
ളും മതപണ്ഡിതന്മാരുടെ ഇട
പെടലുകളും എല്ലാം അതിന്റെ 
ഭാഗമായിരുന്നു.

അവസാനം 1947 ആഗസ്റ്റ് 
15ന് ഇന്ത്യ സ്വാതന്ത്ര്യം നേടി. 
എന്നാൽ ആ സ്വാതന്ത്ര്യത്തോ
ട�ൊപ്പം രാജ്യവിഭജനത്തിന്റെ 
വേദനയും മതകലാപങ്ങളുടെ 
ദുരന്തവും ലക്ഷക്കണക്കിന് അഭ
യാർഥികളുടെ കണ്ണീരും ഉണ്ടാ
യിരുന്നു. അതുക�ൊണ്ടുതന്നെ 
ഇന്ത്യൻ സ്വാതന്ത്ര്യത്തിന്റെ ചരി
ത്രം വിജയത്തിന്റെ മാത്രം ചരിത്ര
മല്ല; വലിയ ത്യാഗത്തിന്റെയും വി
ലയുടെയും ചരിത്രം കൂടിയാണ്.

സ്വാതന്ത്ര്യസമരത്തിൽ 
മുസ്‌ലിംകളുടെ സംഭാവന

ഇന്ത്യൻ സ്വാതന്ത്ര്യസമര
ത്തെക്കുറിച്ചുള്ള സമകാലിക 
ചർച്ചകളിൽ ഏറ്റവും കൂടുതൽ 

ടിപ്പു സുൽത്താനും ഭഗത് സിംഗും അഷ്ഫാഖുല്ലാ 
ഖാനും ഗാന്ധിജിയും അബുൽ കലാം ആസാദും, 
ഖാൻ അബ്ദുൽ ഗഫ്ഫാർ ഖാനും മുഹമ്മദ് 
അബ്ദുറഹ്‌മാൻ സാഹിബും പേരറിയാത്ത 
ഒട്ടേറെ ദേശസ്‌നേഹികളും സ്വപ്നം കണ്ട ഇന്ത്യ 
ഒരു പ്രത്യേക മതത്തിന്റെ രാജ്യമല്ലായിരുന്നു. 
ഓര�ോ പൗരനും തുല്യ അന്തസ്സോടെ ജീവിക്കുന്ന, 
വൈവിധ്യത്തെ ബഹുമാനിക്കുന്ന, സ്വാതന്ത്ര്യം 
എല്ലാവർക്കും ഒരുപ�ോലെ അനുഭവിക്കാവുന്ന 
ഒരു ഇന്ത്യയായിരുന്നു അവരുടെ സ്വപ്നം.

വളച്ചൊടിക്കപ്പെടുന്ന വിഷയ
ങ്ങളില�ൊന്നാണ് മുസ്‌ലിംക
ളുടെ പങ്ക്. ഇന്ത്യയുടെ സ്വാത
ന്ത്ര്യത്തിനുവേണ്ടി മുസ് ലിംകൾ 
കാര്യമായ സംഭാവന നൽകിയി
ട്ടില്ലെന്ന പ്രചാരണം ഇന്ന് ചില 
രാഷ്ട്രീയ കേന്ദ്രങ്ങളിൽനിന്ന് 
ബ�ോധപൂർവം ഉയർത്തപ്പെടു
ന്നു. എന്നാൽ ചരിത്രരേഖകളും 
ഗവേഷണങ്ങളും പരിശ�ോധിക്കു
മ്പോൾ ഈ വാദത്തിന് യാഥാർ
ഥ്യവുമായി യാത�ൊരു ബന്ധവു
മില്ലെന്ന് വ്യക്തമാണ്.

ബ്രിട്ടീഷ് സാമ്രാജ്യത്വത്തിനെ
തിരെ ഏറ്റവും ശക്തമായി ചെറു
ത്തുനിന്ന ആദ്യ ഭരണാധികാ
രികളിൽ ഒരാളായിരുന്നു ടിപ്പു 
സുൽത്താൻ. ബ്രിട്ടീഷ് ഈസ്റ്റ് 
ഇന്ത്യ കമ്പനിയുടെ വിപുലീക
രണത്തെ തടയാൻ അദ്ദേഹം 
നടത്തിയ പ�ോരാട്ടം ഇന്ത്യൻ  
ദേശീയബ�ോധത്തിന്റെ ആദ്യ
കാല പ്രതീകങ്ങളില�ൊന്നാണ്. 
1799 ൽ ശ്രീരംഗപട്ടണത്ത് അദ്ദേ
ഹം രക്തസാക്ഷിയായി.

1857ലെ സ്വാതന്ത്ര്യസമര
ത്തിൽ അവസാന മുഗൾ ചക്രവർ
ത്തിയായ ബഹദൂർ ഷാ സഫർ 
വിപ്ലവത്തിന്റെ പ്രതീകാത്മക നേ
താവായി ഉയർന്നു. വിപ്ലവം പരാ
ജയപ്പെട്ടത�ോടെ അദ്ദേഹത്തെ 
ബ്രിട്ടീഷുകാർ റംഗൂണിലേക്ക് 
നാടുകടത്തി. അവിടെവച്ചാണ് 
അദ്ദേഹം അന്തരിച്ചത്.

ഇരുപതാം  നൂറ്റാണ്ടിൽ 
മൗലാന അബുൽ കലാം 
ആസാദ ്സ്വാതന്ത്ര്യസമരത്തിന്റെ 
ഏറ്റവും പ്രധാനപ്പെട്ട ദേശീയ 
നേതാക്കളിൽ ഒരാളായിരുന്നു. 
ഇന്ത്യൻ നാഷണൽ ക�ോൺഗ്ര
സിന്റെ പ്രസിഡന്റായി അദ്ദേ ഹം 
നിരവധി തവണ തിരഞ്ഞെടുക്ക
പ്പെട്ടു. മതനിരപേക്ഷ ഇന്ത്യയു
ടെ ശക്തമായ വക്താവായിരുന്നു 

അദ്ദേഹം. ഇന്ത്യ വിഭജിക്കപ്പെടരുതെന്ന് അവസാന നി
മിഷംവരെ വാദിച്ച നേതാക്കളിൽ പ്രമുഖനായിരുന്നു 
മൗലാന ആസാദ്.

ഖാൻ അബ്ദുൽ ഗഫ്ഫാർ ഖാൻ അഹിംസയുടെ 
പാത സ്വീകരിച്ച മുസ്‌ലിം നേതാവായിരുന്നു. അദ്ദേ
ഹത്തിന്റെ ‘ഖുദായി ഖിദ്മത്ഗാർ’ പ്രസ്ഥാനം ബ്രിട്ടീ
ഷ് ഭരണത്തിനെതിരെ അഹിംസാപരമായ പ�ോരാട്ടം 
നയിച്ചു. ജീവിതത്തിന്റെ വലിയ�ൊരു ഭാഗം അദ്ദേഹം 
ജയിലുകളിൽ ചെലവഴിച്ചു.

വിപ്ലവകാരികളിൽ അഷ്ഫാഖുള്ള ഖാൻ പ്രത്യേക 
സ്ഥാനമർഹിക്കുന്നു. കാക�ോരി ഗൂഢാല�ോചന 
കേസിൽ ഭഗത് സിംഗിന്റെയും രാം പ്രസാദ് ബിസ്മിലി
ന്റെയും സഹപ്രവർത്തകനായിരുന്ന അദ്ദേഹം 1927ൽ 
വധശിക്ഷയ്ക്ക് വിധേയനായി. വധശിക്ഷയ്ക്ക് മുമ്പ് അദ്ദേ
ഹം പ്രകടിപ്പിച്ച രാജ്യസ്‌നേഹം ഇന്നും ഇന്ത്യൻ സ്വാ
തന്ത്ര്യസമരത്തിന്റെ മഹത്തായ അധ്യായമാണ്.

മൗലാന മുഹമ്മദ് അലി, മൗലാന ഷൗക്കത്ത് അലി, 
ഹകീം അജ്മൽ ഖാൻ, ഡ�ോ. മുഖ്താർ അഹമ്മദ് അൻ
സാരി, ഹസ്രത് മ�ൊഹാനി, ഉബൈദുല്ലാ സിന്ധി തുട
ങ്ങി നിരവധി മുസ്‌ലിം നേതാക്കൾ വിവിധ ഘട്ടങ്ങളിൽ 
സ്വാതന്ത്ര്യസമരത്തെ നയിച്ചു. ദാറുൽ ഉലൂം ദയൂബന്ദ് 
ഉൾപ്പെടെയുള്ള നിരവധി ഇസ്‌ലാമിക സ്ഥാപനങ്ങ
ളും ബ്രിട്ടീഷ്‌വിരുദ്ധ ദേശീയപ്രസ്ഥാനത്തിൽ സജീവ 
പങ്കുവഹിച്ചു. സിൽക്ക് ലെറ്റർ മൂവ്‌മെന്റ് (Reshmi Rumal 
Tehreek), ജംഇയ്യത്തുൽ ഉലമായെ ഹിന്ദ് തുടങ്ങിയ പ്ര
സ്ഥാനങ്ങൾ ക�ോളനി വാഴ്ചയ്‌ക്കെതിരെ ശക്തമായ നി
ലപാട് സ്വീകരിച്ചു.

കേരളത്തിലും മുസ്‌ലിംകളുടെ സംഭാവന വളരെ 
പ്രധാനപ്പെട്ടതായിരുന്നു. വക്കം മൗലവി സാമൂഹി 
ക-വിദ്യാഭ്യാസ നവ�ോത്ഥാനത്തിലൂടെ ദേശീയബ�ോ
ധം വളർത്തുന്നതിൽ വലിയ പങ്കുവഹിച്ചു. മുഹമ്മദ് 
അബ്ദുറഹ്‌മാൻ സാഹിബ് മലബാറിൽ ദേശീയപ്രസ്ഥാ

കവർ സ്റ്റോറി

മതം, ഭാഷ, ജാതി, പ്രദേശം 
എന്നിവയുടെ അടിസ്ഥാനത്തിൽ 

വിവേചനമില്ലാതെ എല്ലാവർക്കും തുല്യ 
അവകാശങ്ങളുള്ള ഒരു ജനാധിപത്യ 

രാഷ്ട്രം എന്ന സ്വപ്നത്തിന് ഭരണഘടന 
നിയമരൂപം നൽകി. എന്നാൽ സ്വാതന്ത്ര്യ

ത്തിന് ശേഷം എട്ട് പതിറ്റാണ്ടുകൾ 
പിന്നിടുമ്പോൾ ഇന്ത്യ ആ ദിശയിലാണ�ോ 

സഞ്ചരിക്കുന്നത് എന്ന ച�ോദ്യം ഇന്ന് 
ഗൗരവമായി ഉയർന്നുവരുന്നുണ്ട്.

കവർ സ്റ്റോറി
നത്തിന്റെ പ്രധാന നേതാക്കളിൽ ഒരാളായിരുന്നു. അദ്ദേ
ഹത്തിന്റെ നേതൃത്വത്തിൽ നിരവധി യുവാക്കൾ സ്വാത
ന്ത്ര്യസമരത്തിൽ പങ്കാളികളായി. മലബാറിലെ നിരവധി 
ഉലമാക്കളും സാമൂഹിക പ്രവർത്തകരും ബ്രിട്ടീഷ് വിരു
ദ്ധ പ്രസ്ഥാനങ്ങളിൽ സജീവമായി ഇട പെട്ടു. 1921ലെ 
മലബാർ കലാപത്തെക്കുറിച്ച് ചരിത്രകാരന്മാർക്കിട
യിൽ വ്യത്യസ്ത വിലയിരുത്തലുകളുണ്ടെങ്കിലും, ബ്രി
ട്ടീഷ് ക�ോളനിഭരണത്തിനെതിരായ ശക്തമായ വികാര
വും കർഷകസമൂഹത്തിന്റെ അസം തൃപ്തിയും അതിന്റെ 
പശ്ചാത്തലത്തിലുണ്ടായിരുന്നുവെന്നത് നിഷേധിക്കാ
നാവില്ല. അതുക�ൊണ്ടുതന്നെ ഇന്ത്യൻ സ്വാതന്ത്ര്യസമ
രത്തിന്റെ ചരിത്രത്തെ മതത്തിന്റെ അടിസ്ഥാനത്തിൽ 
വിഭജിക്കാനുള്ള ശ്രമങ്ങൾ ചരിത്രത്തോടുള്ള അനീതി
യാണ്. സ്വാതന്ത്ര്യത്തിനുവേണ്ടി ജീവൻ ബലിയർപ്പിച്ച 
ഓര�ോ ഇന്ത്യക്കാരനും ഈ രാജ്യത്തിന്റെ സംയുക്ത 
പൈതൃകത്തിന്റെ ഭാഗമാണ്.

ഭരണഘടന
1947 ആഗസ്റ്റ് 15ന് ഇന്ത്യ സ്വതന്ത്രമായപ്പോൾ ഒരു 

വലിയ ച�ോദ്യം രാജ്യത്തിന് മുന്നിലുണ്ടായിരുന്നു. ബ്രി
ട്ടീഷുകാരെ പുറത്താക്കിയ ശേഷം എങ്ങനെയുള്ള 
ഇന്ത്യയാണ് നാം നിർമിക്കേണ്ടത്? ഈ ച�ോദ്യത്തി
നുള്ള ഉത്തരമായിരുന്നു 1950 ജനുവരി 26ന് നിലവിൽ 
വന്ന ഇന്ത്യൻ ഭരണഘടന.

ഭരണഘടന വെറും നിയമങ്ങളുടെ സമാഹാരമ
ല്ല. സ്വാതന്ത്ര്യസമരത്തിന്റെ ആദർശങ്ങളെ നിയമരൂ 
പത്തിൽ അവതരിപ്പിച്ച രേഖയാണ് അത്. സ്വാതന്ത്ര്യ
ത്തിനായി ജീവൻ നൽകിയ ലക്ഷക്കണക്കിന് ഇന്ത്യ
ക്കാരുടെ സ്വപ്നങ്ങളെ ഒരു രാഷ്ട്രത്തിന്റെ അടിസ്ഥാനത
ത്വങ്ങളാക്കി മാറ്റിയ രേഖ. ഭരണഘടനയുടെ ആമുഖം 
(Preamble) ഇന്ത്യയെ പരമാധികാര, സ�ോഷ്യലിസ്റ്റ്, 
മതനിരപേക്ഷ, ജനാധിപത്യ റിപ്പബ്ലിക് എന്നാണ് വി

ശേഷിപ്പിക്കുന്നത്. എല്ലാ പൗര
ന്മാർക്കും നീതി, സ്വാതന്ത്ര്യം, 
സമത്വം, സാഹ�ോദര്യം ഉറപ്പാ 
ക്കുക എന്നതാണ് അതിന്റെ 
ലക്ഷ്യം. ഈ മൂല്യങ്ങൾ സ്വാത
ന്ത്ര്യസമരത്തിന്റെ ആത്മാവിൽ
നിന്നാണ് ഉരുത്തിരിഞ്ഞത്.

അനുച്ഛേദം 14 എല്ലാ പൗര
ന്മാരും നിയമത്തിന് മുന്നിൽ 
തുല്യരാണെന്ന് പ്രഖ്യാപിക്കു
ന്നു. അനുച്ഛേദം 15 മതം, ജാതി, 
ലിംഗം, ജന്മസ്ഥലം എന്നിവയു
ടെ അടിസ്ഥാനത്തിലുള്ള വിവേ
ചനം നിര�ോധിക്കുന്നു. അനുച്ഛേ
ദം 19 അഭിപ്രായസ്വാതന്ത്ര്യം, 
സമാധാനപരമായ സമ്മേളനം, 
സംഘടന രൂപീകരിക്കൽ തു
ടങ്ങിയ ജനാധിപത്യാവകാശ
ങ്ങൾ ഉറപ്പുനൽകുന്നു. അനുച്ഛേ
ദങ്ങൾ 25 മുതൽ 28 വരെ ഓര�ോ 
പൗരനും തന്റെ മതം വിശ്വസി
ക്കാനും ആചരിക്കാനും പ്രച
രിപ്പിക്കാനുമുള്ള അവകാശം 
നൽകുന്നു.

ഭരണഘടനയുടെ ശിൽപി
യായ ഡ�ോ. ബി. ആർ. അംബേ
ദ്കർ ഭരണഘടന അംഗീകരിച്ച 
ദിവസം നടത്തിയ പ്രസംഗത്തിൽ 
ഒരു നിർണായക മുന്നറിയിപ്പ് 
നൽകിയിരുന്നു. രാഷ്ട്രീയ ജനാ
ധിപത്യം നേടിയ ഇന്ത്യ സാമൂ
ഹികവും സാമ്പത്തികവുമായ 
നീതി ഉറപ്പാക്കുന്നതിൽ പരാ
ജയപ്പെട്ടാൽ ജനാധിപത്യം 
തന്നെ അപകടത്തിലാകുമെന്ന് 
അദ്ദേഹം ചൂണ്ടിക്കാട്ടി. അധി
കാരത്തിൽ ഇരിക്കുന്നവർ ഭര
ണഘടനയുടെ ആത്മാവിനെ 
മാനിക്കാതിരുന്നാൽ ഏറ്റവും മി
കച്ച ഭരണഘടന പ�ോലും ഫല
പ്രദമാകില്ലെന്നും അദ്ദേഹം ഓർ
മ്മിപ്പിച്ചു.

ഗാന്ധിയുടെ സ്വരാജ് എന്ന 
ആശയവും ബ്രിട്ടീഷുകാരെ പുറ

ത്താക്കുക എന്നതില�ൊതുങ്ങിയി
രുന്നില്ല. ഓര�ോ പൗരനും അന്ത
സ്സോടെ ജീവിക്കുന്ന സമൂഹം, 
മതസൗഹാർദം, ഗ്രാമവികസനം, 
സാമൂഹിക നീതി എന്നിവയായി
രുന്നു അദ്ദേഹത്തിന്റെ സ്വപ്നം. 
സ്വാതന്ത്ര്യസമരം നമുക്ക് രാ
ഷ്ട്രീയ സ്വാതന്ത്ര്യം നൽകി. ഭര
ണഘടന ആ സ്വാതന്ത്ര്യത്തിന് 
ദിശയും ലക്ഷ്യവും നൽകി. അതി
നാൽ ഭരണഘടനയെ സംരക്ഷി
ക്കുന്നത് ഒരു നിയമപരമായ ബാ
ധ്യത മാത്രമല്ല; സ്വാതന്ത്ര്യസമര 
സേനാനികളുടെ ത്യാഗത്തോടു
ള്ള നമ്മുടെ ആദരവുമാണ്.

സ്വാതന്ത്ര്യത്തിന്റെ സ്വപ്നവും 
സമകാലിക ഇന്ത്യയും

മതം, ഭാഷ, ജാതി, പ്രദേശം 
എന്നിവയുടെ അടിസ്ഥാനത്തിൽ 
വിവേചനമില്ലാതെ എല്ലാവർ
ക്കും തുല്യ അവകാശങ്ങളുള്ള 
ഒരു ജനാധിപത്യ രാഷ്ട്രം എന്ന 
സ്വപ്നത്തിന് ഭരണഘടന നിയമ
രൂപം നൽകി. എന്നാൽ സ്വാത
ന്ത്ര്യത്തിന് ശേഷം എട്ട് പതിറ്റാ
ണ്ടുകൾ പിന്നിടുമ്പോൾ ഇന്ത്യ 
ആ ദിശയിലാണ�ോ സഞ്ചരിക്കു
ന്നത് എന്ന ച�ോദ്യം ഇന്ന് ഗൗരവ
മായി ഉയർന്നുവരുന്നുണ്ട്.

സമീപകാല വർഷങ്ങളിൽ 
ഇന്ത്യയിൽ മതധ്രുവീകരണം 
വർധിക്കുന്നു. തിരഞ്ഞെടുപ്പ് 
രാഷ്ട്രീയത്തിൽ മതപരമായ 
വികാരങ്ങൾ കൂടുതൽ ഉപ
യ�ോഗിക്കപ്പെടുന്നു. ന്യൂനപ
ക്ഷങ്ങളെക്കുറിച്ചുള്ള ഭീതിയും 
സംശയവും വളർത്തുന്ന രാ
ഷ്ട്രീയ പ്രചാരണങ്ങൾ പ�ൊതു
സമൂഹത്തിൽ കൂടുതൽ സ്വാധീ
നം ചെലുത്തുന്നു. സമൂഹത്തെ 
ഐക്യപ്പെടുത്തേണ്ട രാഷ്ട്രീ
യം പലപ്പോഴും വിഭജനത്തി
ന്റെ ഭാഷ സ്വീകരിക്കുന്നു. പ്ര
ത്യേകിച്ച് മുസ്‌ലിം സമൂഹത്തെ 

ബാധിക്കുന്ന നിരവധി സംഭവങ്ങൾ രാജ്യത്തിന്റെ 
മതനിരപേക്ഷ സ്വഭാവത്തെക്കുറിച്ചുള്ള ചർച്ചകൾക്ക് 
കാരണമായിട്ടുണ്ട്. പൗരത്വ ഭേദഗതി നിയമം (CAA), 
ദേശീയ പൗരത്വ രജിസ്റ്റർ (NRC) സംബന്ധിച്ച വിവാദ
ങ്ങൾ, വിവിധ സംസ്ഥാനങ്ങളിൽ നടപ്പിലാക്കിയ ‘ബുൾ 
ഡ�ോസർ രാഷ്ട്രീയം,’ ആരാധനാലയങ്ങളെ ചുറ്റിപ്പറ്റി
യുള്ള തർക്കങ്ങൾ, വഖഫ് സ്വത്തുകളുമായി ബന്ധ
പ്പെട്ട നിയമഭേദഗതികൾ, ചില പള്ളികൾക്കും മദ്‌റസ
കൾക്കുമെതിരായ നടപടികൾ, വിദ്വേഷ പ്രസംഗങ്ങൾ, 
മ�ോബ് ലിഞ്ചിങ് സംഭവങ്ങൾ തുടങ്ങിയവ രാജ്യത്തെ 
ന്യൂനപക്ഷങ്ങളിൽ സുരക്ഷയെക്കുറിച്ചുള്ള ആശങ്ക
കൾ വർധിപ്പിച്ചിട്ടുണ്ട്.

ഇവയിൽ പല വിഷയങ്ങളും ക�ോടതികളിലും പ�ൊ
തുസമൂഹത്തിലും ശക്തമായ ചർച്ചകൾക്ക് വിധേയമാ
യിട്ടുണ്ട്. സർക്കാരിന്റെ നടപടികൾ ദേശീയ സുരക്ഷ
യ്ക്കും നിയമനടപ്പാക്കലിനും വേണ്ടിയാണെന്ന നിലപാട് 
ഭരണകൂടം മുന്നോട്ടുവയ്ക്കുമ്പോൾ, ഭരണഘടന ഉറപ്പു
നൽകുന്ന സമത്വത്തിനും മതസ്വാതന്ത്ര്യത്തിനും ന്യൂന
പക്ഷാവകാശങ്ങൾക്കും വെല്ലുവിളി ഉയരുന്നുവെന്നത് 
യാഥാർഥ്യമാണ്. ഈ വ്യത്യസ്ത നിലപാടുകൾക്കിടയിൽ 
ഭരണഘടനയുടെ ആത്മാവും നിയമവാഴ്ചയും സംരക്ഷി
ക്കപ്പെടേണ്ടത് അത്യന്താപേക്ഷിതമാണ്.

ഇത�ോട�ൊപ്പം ജനാധിപത്യ സ്ഥാപനങ്ങളുടെ സ്വാ
തന്ത്ര്യത്തെക്കുറിച്ചും ആശങ്കകൾ ഉയരുന്നുണ്ട്. പാർ
ലമെന്റിലെ ചർച്ചകളുടെ നിലവാരം, അന്വേഷണ 
ഏജൻസികളുടെ നിഷ്പക്ഷത, മാധ്യമസ്വാതന്ത്ര്യം, 
സർവകലാശാലകളിലെ അഭിപ്രായസ്വാതന്ത്ര്യം, പൗ
രസമൂഹ സംഘടനകൾ നേരിടുന്ന നിയന്ത്രണങ്ങൾ 
എന്നിവയെക്കുറിച്ച് രാജ്യത്തിനകത്തും അന്താരാഷ്ട്ര 
തലത്തിലും നിരന്തരം ചർച്ചകൾ നടക്കുന്നു. ജനാധി 

കവർ സ്റ്റോറി

പൗരത്വ ഭേദഗതി നിയമം (CAA), ദേശീയ 
പൗരത്വ രജിസ്റ്റർ (NRC) സംബന്ധിച്ച 

വിവാദങ്ങൾ, വിവിധ സംസ്ഥാനങ്ങളിൽ 
നടപ്പിലാക്കിയ ‘ബുൾ ഡ�ോസർ രാഷ്ട്രീയം,’ 

ആരാധനാലയങ്ങളെ ചുറ്റിപ്പറ്റിയുള്ള 
തർക്കങ്ങൾ, വഖഫ് സ്വത്തുകളുമായി 

ബന്ധപ്പെട്ട നിയമഭേദഗതികൾ, ചില 
പള്ളികൾക്കും മദ്‌റസകൾക്കുമെതിരായ 

നടപടികൾ, വിദ്വേഷ പ്രസംഗങ്ങൾ, മ�ോബ് 
ലിഞ്ചിങ് സംഭവങ്ങൾ തുടങ്ങിയവ രാജ്യത്തെ 

ന്യൂനപക്ഷങ്ങളിൽ സുരക്ഷയെക്കുറിച്ചുള്ള 
ആശങ്കകൾ വർധിപ്പിച്ചിട്ടുണ്ട്.

കവർ സ്റ്റോറി

പത്യം തിരഞ്ഞെടുപ്പുകളിൽ മാത്രം ഒതുങ്ങുന്നില്ല; സ്ഥാ
പനങ്ങളുടെ സ്വാതന്ത്ര്യവും നിയമവാഴ്ചയും ശക്തമായ 
പ്രതിപക്ഷവും സ്വതന്ത്ര മാധ്യമങ്ങളും സജീവ പൗര
സമൂഹവുമാണ് അതിന്റെ അടിത്തറ. സ്വാതന്ത്ര്യം നി
ലനിർത്തണമെങ്കിൽ അധികാരവും ഭരണഘടനയും 
തമ്മിലുള്ള സന്തുലനം സംരക്ഷിക്കപ്പെടണം. അല്ലാ
ത്തപക്ഷം രാഷ്ട്രീയ സ്വാതന്ത്ര്യമുണ്ടെങ്കിലും ജനാ
ധിപത്യത്തിന്റെ ആത്മാവ് ക്രമേണ ദുർബലമാകും.

ഇന്ത്യയുടെ ഭാവി?
1947ൽ ഇന്ത്യ സ്വാതന്ത്ര്യം നേടിയപ്പോൾ, നൂറുകണ

ക്കിന് ഭാഷകളും സംസ്‌കാരങ്ങളും മതങ്ങളും വംശ
ങ്ങളും ഉൾക്കൊള്ളുന്ന ഒരു രാജ്യം ജനാധിപത്യമായി 
നിലനിൽക്കുമ�ോ എന്ന സംശയം ല�ോകത്തിലെ പല 
രാഷ്ട്രീയ നിരീക്ഷകരും പ്രകടിപ്പിച്ചിരുന്നു. എന്നാൽ 
എല്ലാ വെല്ലുവിളികളെയും അതിജീവിച്ച് ഇന്ത്യ ല�ോ
കത്തിലെ ഏറ്റവും വലിയ ജനാധിപത്യമായി വളർ
ന്നു. ഇന്ന് വീണ്ടും ഇന്ത്യ ഒരു ചരിത്രപരമായ വഴിത്തി
രിവിലാണ്.

എന്നാൽ  പ്രത്യാശ നഷ്ടപ്പെടാൻ ചരിത്രം നമ്മെ 
അനുവദിക്കുന്നില്ല. സ്വാതന്ത്ര്യസമരകാലത്ത് ബ്രിട്ടീഷ് 
സാമ്രാജ്യത്തെ പരാജയപ്പെടുത്താൻ ഇന്ത്യക്ക് കഴിയു
മെന്ന് പലരും വിശ്വസിച്ചിരുന്നില്ല. പക്ഷേ,  അസാധ്യ
മായി ത�ോന്നിയത് സാധ്യമായി. അടിയന്തരാവസ്ഥയു
ടെ കാലത്തും ഇന്ത്യൻ ജനാധിപത്യം തിരിച്ചുവരുമെന്ന് 
പലരും പ്രതീക്ഷിച്ചിരുന്നില്ല. എന്നാൽ ജനങ്ങൾ ജനാ
ധിപത്യത്തെ വീണ്ടെടുത്തു. ചരിത്രം പലവട്ടം തെളി
യിച്ചത് ഇന്ത്യയുടെ ഏറ്റവും വലിയ ശക്തി അതിന്റെ 
ജനങ്ങളാണെന്നതാണ്. അതുക�ൊണ്ടുതന്നെ ഇന്ന
ത്തെ പ്രതിസന്ധികൾക്കും പരിഹാരം വിദ്വേഷത്തി
ല�ോ പ്രതികാരത്തില�ോ അല്ല. ഭരണഘടനയിലേക്കു
ള്ള മടങ്ങിവരവിലും ജനാധിപത്യ സ്ഥാപനങ്ങളെ 
ശക്തിപ്പെടുത്തുന്നതിലും മതങ്ങൾ തമ്മിലുള്ള പര
സ്പര ബഹുമാനത്തിലും, സത്യസന്ധമായ പ�ൊതുസം
വാദത്തിലുമാണ്.

സ്വാതന്ത്ര്യത്തെ സംരക്ഷിക്കേണ്ട കാലം
ടിപ്പു സുൽത്താനും ഭഗത് സിംഗും അഷ്ഫാഖുല്ലാ 

ഖാനും ഗാന്ധിജിയും അബുൽ കലാം ആസാദും, ഖാൻ 
അബ്ദുൽ ഗഫ്ഫാർ ഖാനും മുഹമ്മദ് അബ്ദുറഹ്‌മാൻ 
സാഹിബും പേരറിയാത്ത ഒട്ടേറെ ദേശസ്‌നേഹികളും 
സ്വപ്നം കണ്ട ഇന്ത്യ ഒരു പ്രത്യേക മതത്തിന്റെ രാജ്യമ
ല്ലായിരുന്നു. ഓര�ോ പൗരനും തുല്യ അന്തസ്സോടെ ജീ
വിക്കുന്ന, വൈവിധ്യത്തെ ബഹുമാനിക്കുന്ന, സ്വാത
ന്ത്ര്യം എല്ലാവർക്കും ഒരുപ�ോലെ അനുഭവിക്കാവുന്ന 
ഒരു ഇന്ത്യയായിരുന്നു അവരുടെ സ്വപ്നം.

ഇന്ന് നാം നമ്മള�ോട് തന്നെ 
ച�ോദിക്കണം. സ്വാതന്ത്ര്യത്തി
ന്റെ യഥാർഥ അർഥം നാം സം
രക്ഷിക്കുന്നുണ്ടോ? വ്യത്യസ്ത 
അഭിപ്രായങ്ങളുള്ളവരുടെ അവ
കാശങ്ങളെ മാനിക്കുന്നുണ്ടോ? 
ന്യൂനപക്ഷങ്ങളുടെ സുരക്ഷയെ 
ഭൂരിപക്ഷത്തിന്റെ മഹത്വത്തിന്റെ 
ഭാഗമായാണ�ോ കാണുന്നത്? 
ഈ ച�ോദ്യങ്ങൾക്ക് നാം നൽകു
ന്ന ഉത്തരങ്ങളാണ് ഇന്ത്യയുടെ 
ഭാവി നിർണയിക്കുക.

ഇന്ത്യയുടെ ഭരണഘടന ഉറ
പ്പുനൽകുന്ന നീതിയും മതസ്വാ
തന്ത്ര്യവും മനുഷ്യാന്തസ്സും സം
രക്ഷിക്കപ്പെടേണ്ട മൂല്യങ്ങളാണ്. 
അതുക�ൊണ്ടുതന്നെ ഈ രാജ്യ
ത്തിന്റെ നന്മയ്ക്കും ഐക്യത്തിനും 
വേണ്ടി പ്രവർത്തിക്കുന്നത് പൗര
ധർമം മാത്രമല്ല, ഒരു വിശ്വാസി
യുടെ ധാർമിക ഉത്തരവാദിത്തം 
കൂടിയാണ്.

ഡ�ോ.ബി.ആർ.അംബേദ്ക
റുടെ വാക്കുകളും ഇവിടെ സ്മര
ണീയമാണ്: ‘ഭരണഘടന എത്ര 
നല്ലതായാലും അത് നടപ്പാക്കു
ന്നവർ നല്ലവരല്ലെങ്കിൽ അത് 
പരാജയപ്പെടും; ഭരണഘടന 
എത്ര മ�ോശമായാലും അത് നട
പ്പാക്കുന്നവർ നല്ലവരാണെങ്കിൽ 
അത് വിജയിക്കും.’

സ്വാതന്ത്ര്യം ഒരിക്കൽ നേടി
യെടുത്തതുക�ൊണ്ട് എന്നെന്നേ
ക്കുമായി ഉറപ്പിക്കപ്പെട്ട ഒരു നേട്ട
മല്ല. ഓര�ോ തലമുറയും അതിനെ 
വീണ്ടും സംരക്ഷിക്കണം. ഓര�ോ 
പൗരനും അതിനെ വീണ്ടും അർ
ഥവത്താക്കണം. ഓര�ോ സ്വാ
തന്ത്ര്യദിനവും നമ്മെ ഓർമിപ്പി
ക്കേണ്ടത് ഇതാണ്: ഇന്ത്യയെ 
സ്വതന്ത്രമാക്കിയത് നമ്മുടെ 
പൂർവികരാണ്. ഇന്ത്യയെ നീ
തിയുള്ളതും ഐക്യപൂർണവും 
നിലനിർത്തേണ്ടത് നമ്മുടെ ഉത്ത
രവാദിത്തമാണ്.



ഹൈന്ദവരുടെ അടുക്കൽ സ്വൂഫി ശൈലിയിലുള്ള ആചാര
ങ്ങളും വിശ്വാസങ്ങളും കാണാം, പ്രത്യേകിച്ച് ‘വഹ്ദ

ത്തുൽ വുജൂദ്’ (പ്രപഞ്ചം മുഴുവൻ ദൈവമാണ് എന്ന ചിന്ത), ‘ഖൽവത്ത്’ 
(ഏകാന്തവാസം), മൗനം, പട്ടിണികിടക്കൽ, ഉറക്കമ�ൊഴിക്കൽ എന്നിവ 
ഉദാഹരണം. അവർ പ്രത്യേക ശ്വസനരീതികളും ധ്യാന സദസ്സുകളും (മെ
ഡിറ്റേഷൻ), ദൃഷ്ടിയും ചിന്തയും ഒരു കേന്ദ്രത്തിൽ കേന്ദ്രീകരിക്കലുമ�ൊ
ക്കെ ചെയ്യാറുണ്ടായിരുന്നു; ഇതും സ്വൂഫി ‘ആത്മീയ വ്യായാമങ്ങൾ’ക്ക് 
സമാനമാണ്.

അറബ് ഉപദ്വീപിന്റെ കിഴക്കേ അതിർത്തിയിലുള്ള പേർഷ്യൻ സാമ്രാ
ജ്യം പുരാതന സംസ്‌കാരവും വിശ്വാസങ്ങളുമുള്ള നാടായിരുന്നു. അവിടെ 
സ�ൊരാസ്ട്രിയനിസവും മാനിചേയിസവുമുണ്ട് (മൂന്നാം നൂറ്റാണ്ടിൽ ‘പേർ
ഷ്യൻ പ്രവാചകനായ’ മാനി (Mani) സ്ഥാപിച്ച ഒരു പുരാതന മതമാണ് മാ
നിചേയിസം. പ്രകാശവും (നന്മ) അന്ധകാരവും (തിന്മ) തമ്മിലുള്ള നിരന്ത

വിവിധ സംസ്‌കാരങ്ങളിലെ  
സ്വൂഫി സമാനതകൾ

മുഹമ്മദ് ഫയാസ്, നാദാപുരം

സൂഫിസം: 
ആത്മീയതയ�ോ തത്ത്വചിന്തയ�ോ?

03

ലേഖനം



രമായ പ�ോരാട്ടത്തെക്കുറിച്ചുള്ള ആശയമാണ് ഇതിന്റെ 
കാതൽ. ബുദ്ധമതം, സ�ൊരാസ്ട രിയനിസം, ക്രിസ്തുമതം 
എന്നിവയുടെ സങ്കലനമാണ് ഈ മതം. ഈ മതങ്ങളു
ടെയെല്ലാം അടിസ്ഥാനം ‘വഹ്ദത്തുൽ വുജൂദ്’ എന്ന 
ആശയമാണ്, പ്രകാശത്തെയും ഇരുട്ടിനെയും കുറിച്ചാ
ണ് അവ സംസാരിക്കുന്നത്; അതായത് പിന്നീട് നമ്മൾ 
സ്വൂഫികൾക്കിടയിൽ കണ്ട അതേ ആശയം.

ഗ്രീക്കുകാർ കിഴക്കോട്ട് പടയ�ോട്ടം നടത്തിയപ്പോൾ 
അവർ തങ്ങളുടെ തത്ത്വചിന്തയും കൂടെ ക�ൊണ്ടുപ�ോയി, 
കിഴക്കുള്ളവർ അത് ആദ്യമായി പരിചയപ്പെട്ടു. നമ്മൾ 
നേരത്തെ പറഞ്ഞ ‘എലൂസിനിയൻ രഹസ്യങ്ങളെ’ക്കു
റിച്ചാണ് അത് സംസാരിക്കുന്നത്. ധ്യാനവും രഹസ്യങ്ങ
ളും കഹാനത്തും തമ്മിൽ കലർന്നതായിരുന്നു അത്.

പിന്നീട് ക്രിസ്തുമതം വരികയും അത് ഗ്രീക്കുകാർ
ക്കിടയിൽ പ്രബലമായ മതമാവുകയും ചെയ്തപ്പോൾ 
ഈ എലൂസിനിയൻ ആശയങ്ങൾ മാറി ‘ജ്ഞാനവാദം’ 
(Gnosticism) ആയി മാറി. ജ്ഞാനവാദ ത്തിലെ വലിയവ
നെ ‘ആരിഫ്’ എന്നാണ് വിളിച്ചിരുന്നത്. സൂഫികൾക്കി
ടയിലെ ‘ആരിഫ് ബില്ലാഹ്’ എന്നത് പ�ോലെത്തന്നെ!

വിചിത്രമെന്നു പറയട്ടെ, ഈ സ്വൂഫി ആശയങ്ങൾ 
ജൂതന്മാർക്കിടയിലും കാണാം. ജൂതന്മാർക്ക് അവരുടെ
തായ പ്രത്യേക സ്വൂഫിസമുണ്ട്, അതിനെ ‘തനബ്ബുഅ്’ 
(പ്രവചനം) എന്ന് വിളിക്കുന്നു. അതിൽ ഉയർന്ന ഘട്ട

ത്തിൽ എത്തുന്നവനെ ‘നബി’ 
എന്ന് വിളിക്കുന്നു. ജൂതന്മാർ
ക്കിടയിലെ വലിയ ശൈഖിനെ 
‘സ്വൂഫ്’ അല്ലെങ്കിൽ ‘സ്വൂഫി’ 
എന്ന് വിളിക്കുന്നു. 

ചുരുക്കം ഇതാണ്: പ്രവാചക
ന്റെ നിയ�ോഗത്തിന് മുമ്പുതന്നെ 
അറബികൾ, ഇന്ത്യക്കാർ, പേർ
ഷ്യക്കാർ, ഗ്രീക്കുകാർ എന്നി
വർക്കിടയിലും ജൂത-ക്രൈസ്തവ 
മതങ്ങൾക്കുള്ളിലും സ്വൂഫിസം 
നിലനിന്നിരുന്നു, അത് ഒരു തര
ത്തിലും ഇസ്‌ലാമിക സ്രോത
സ്സിൽനിന്ന് ഉണ്ടായതല്ല.

മുൻകാല പണ്ഡിതന്മാരുടെ 
പ്രതികരണങ്ങൾ

ഇസ്‌ലാമിക ല�ോകത്തെ സ്വൂ
ഫിസത്തിന്റെ ചരിത്രം പരിശ�ോ
ധിച്ചാൽ, അതിന്റെ തുടക്കം നി
ഗൂഢമായിരുന്നു എന്നു കാണാം. 
ആരാണ് ആദ്യമായി തസ്വവ്വുഫ് 
ആരംഭിച്ചതെന്നോ അത് എപ്പോ
ഴാണ് തുടങ്ങിയതെന്നോ നമുക്ക് 
കൃത്യമായി വ്യക്തമല്ല. ഇമാം 
ശാഫിഈ(റഹി) ഹിജ്‌റ 199ൽ 
ഈജിപ്തിൽ പ്രവേശിച്ചപ്പോൾ, 
അവിടെ ‘സമാഅ്’ എന്നൊരു 
കാര്യം നടക്കുന്നതായി ശ്രദ്ധി
ച്ചു. ഈജിപ്തുകാർ തങ്ങളുടെ 
സ്വൂഫി സദസ്സുകളിൽ പാടുന്ന 
പാട്ടുകളെയും ആത്മീയ നൃത്ത
ങ്ങളെയുമാണ് ഇതുക�ൊണ്ട് ഉദ്ദേ
ശിച്ചിരുന്നത്.

ഇമാം ശാഫിഈ(റഹി) 
ഇതിനെ ഒരു ബിദ്അത്ത് (അനാ
ചാരം) ആയിട്ടാണ് കണ്ടത്; 
അത് ബഗ്ദാദിൽ ഉണ്ടായിരു
ന്നുവെങ്കിലും ഈജിപ്തിൽ ഇത്ര
യധികം വ്യാപിച്ചിട്ടുണ്ടെന്ന് 
അദ്ദേഹം കരുതിയിരുന്നില്ല. 
അദ്ദേഹം അതിനെതിരെ മുന്നറി
യിപ്പ് നൽകി. അദ്ദേഹം പറഞ്ഞു: 
“ഒരാൾ നാൽപത് ദിവസം സ്വൂ
ഫികളുമായി സഹവസിച്ചാൽ 

ഹിജ്‌റ മൂന്നും നാലും നൂറ്റാണ്ടുകളിലെ 
തസ്വവ്വുഫിന്റെ നേതാക്കളെ പരിശ�ോധിച്ചാൽ 
അവരിൽ ഭൂരിഭാഗവും പേർഷ്യക്കാ
രായിരുന്നു എന്നുകാണാം. അവരിൽ 
അറബികൾ ആരുംതന്നെ ഇല്ലായിരുന്നു 
എന്നു പറയാം. അക്കാലത്തെ ഏറ്റവും 
പ്രശസ്തനായ സ്വൂഫിയായിരുന്നു അബൂ 
യസീദ് അൽബിസ്ത്വാമി. അന്നത്തെ തസ്വവ്വു
ഫിന്റെയാളുകൾ കൂടുതൽ ശീഈ (ശിയാ) 
വസ്ത്രമാണ് ധരിച്ചിരുന്നത്; കാരണം അത് 
വ്യാപിച്ചിരുന്ന മേഖലകൾ പ്രധാനമായും 
ഇറാനും ഇറാഖുമായിരുന്നു. ശീഇകൾക്ക് 
രാഷ്ട്രീയത്തിൽ സാന്നിധ്യമുണ്ടായിരുന്നതു
പ�ോലെ സ്വൂഫിസത്തിനും രാഷ്ട്രീയത്തിൽ 
സാന്നിധ്യമുണ്ടാകാൻ തുടങ്ങി.

അവന്റെ ബുദ്ധി പിന്നീട് ഒരിക്ക
ലും മടങ്ങിവരികയില്ല.’’ 

ഹിജ്‌റ രണ്ടാം നൂറ്റാണ്ടിന്റെ 
അവസാനത്തിനു മുമ്പുതന്നെ 
പണ്ഡിതന്മാർ അവരെ ‘മുതസ്വ
വ്വിഫഃ’ അല്ലെങ്കിൽ ‘സിൻദീക്വു
കൾ’ (നാസ്തികർ/വഴിപിഴച്ചവർ) 
എന്ന് വിളിച്ചിരുന്നു.

ഇമാം ശാഫിഈ(റഹി)യുടെ 
സമകാലികനും ജീവിതത്തിന്റെ 
ഭൂരിഭാഗവും ബഗ്ദാദിൽ കഴി
ഞ്ഞയാളുമായ ഇമാം അഹ്‌മ
ദ് ഇബ്‌നു ഹൻബൽ(റഹി) 
‘സമാഅ്,’ ‘തസ്വവ്വുഫ്’ ഗ്രൂപ്പുക
ളിൽ ഇരിക്കുന്നതിനെതിരായും 
അവരുടെ പുസ്തകങ്ങൾ വായി
ക്കുന്നതിനെതിരായും മുന്നറി
യിപ്പ് നൽകിയതായി കാണാം. 
അദ്ദേഹം അവയെ ബിദ്അത്തി
ന്റെയും വഴിപിഴവിന്റെയും പു
സ്തകങ്ങളായിട്ടാണ് കണക്കാക്കി
യത്. തന്റെ കാലത്തെ ഏറ്റവും 
പ്രശസ്തനായ സ്വൂഫിയായിരുന്ന 
ഹാരിസ് അൽമുഹാസിബിയു
ടെ പുസ്തകങ്ങളെക്കുറിച്ച് ച�ോ
ദിക്കപ്പെട്ടപ്പോൾ ഇമാം അഹ്‌മ
ദ് പറഞ്ഞു: ‘സൂക്ഷിക്കുക, ഈ 
പുസ്തകങ്ങൾ ബിദ്അത്തിന്റെയും 
വഴിപിഴവിന്റെയും പുസ്തകങ്ങളാ
ണ്.’ ഇത് ഹിജ്‌റ മൂന്നാം നൂറ്റാ
ണ്ടിന്റെ തുടക്കത്തിലായിരുന്നു.

സൂഫിസത്തിന്റെ 
പരസ്യപ്രഖ്യാപനവും 
ഹല്ലാജിന്റെ വധവും

ഈ കാലഘട്ടത്തിൽ, അതാ
യത് ഹിജ്‌റ രണ്ടും മൂന്നും  നൂ
റ്റാണ്ടുകളിൽ സ്വൂഫിസത്തിന്റെ 
സാന്നിധ്യം അത്ര ശക്തമായിരു
ന്നില്ല. എന്നാൽ മൂന്നാം നൂറ്റാണ്ടി
ന്റെ അവസാനത്തോടെ തസ്വവ്വു
ഫ് പരസ്യമായും വ്യക്തമായും 
പ്രത്യക്ഷപ്പെടാൻ തുടങ്ങി. മുത
സ്വവ്വിഫുകൾ തങ്ങളുടെ ആശ
യങ്ങൾ പരസ്യമായി പ്രഖ്യാപി 

ക്കാൻ തുടങ്ങി; മുമ്പ് ഒളിച്ചുവെച്ചിരുന്ന വിചിത്രമായ അഭിപ്രായ
ങ്ങൾ എല്ലാവരുടെയും മുന്നിൽ വെളിപ്പെടുത്തിത്തുടങ്ങി.

കൗതുകകരമായ ഒരു കാര്യം, ഹിജ്‌റ മൂന്നും നാലും നൂറ്റാണ്ടു
കളിലെ തസ്വവ്വുഫിന്റെ നേതാക്കളെ പരിശ�ോധിച്ചാൽ അവരിൽ ഭൂ
രിഭാഗവും പേർഷ്യക്കാരായിരുന്നു എന്നുകാണാം. അവരിൽ അറ
ബികൾ ആരുംതന്നെ ഇല്ലായിരുന്നു എന്നു പറയാം. അക്കാലത്തെ 
ഏറ്റവും പ്രശസ്തനായ സ്വൂഫിയായിരുന്നു അബൂ യസീദ് അൽബിസ്ത്വാ
മി. അന്നത്തെ തസ്വവ്വുഫിന്റെയാളുകൾ കൂടുതൽ ശീഈ (ശിയാ) 
വസ്ത്രമാണ് ധരിച്ചിരുന്നത്; കാരണം അത് വ്യാപിച്ചിരുന്ന മേഖല
കൾ പ്രധാനമായും ഇറാനും ഇറാഖുമായിരുന്നു. ശീഇകൾക്ക് രാ
ഷ്ട്രീയത്തിൽ സാന്നിധ്യമുണ്ടായിരുന്നതുപ�ോലെ സ്വൂഫിസത്തി
നും രാഷ്ട്രീയത്തിൽ സാന്നിധ്യമുണ്ടാകാൻ തുടങ്ങി.

അങ്ങനെ ഹിജ്‌റ മൂന്നാം നൂറ്റാണ്ടിന്റെ അവസാനത്തിൽ എത്തി
യപ്പോൾ, അബ്ബാസി കാലഘട്ടത്തിൽ ഹുസൈൻ ഇബ്‌നു മൻസൂർ 
അൽഹല്ലാജിന്റെ വരവ�ോടെ തസ്വവ്വുഫ് അതിന്റെ പരക�ോടിയി
ലെത്തി. അദ്ദേഹം തന്റെ വിശ്വാസങ്ങൾ പരസ്യമായി പ്രഖ്യാപി
ച്ചു. അബ്ബാസി ഭരണകൂടത്തിലെ പല പണ്ഡിതന്മാരും ജനങ്ങളും 
അത് ‘ഉലൂഹിയ്യത്ത്’ (ദൈവത്വം) അവകാശപ്പെടലാണെന്ന് മന
സ്സിലാക്കി. ഇത് അദ്ദേഹത്തിന് കുഫ്ർ (അവിശ്വാസം) വിധിക്കാൻ 
പണ്ഡിതന്മാരെ പ്രേരിപ്പിച്ചു. അങ്ങനെ ഹല്ലാജിന് വധശിക്ഷ വിധി
ക്കുകയും ക�ൊല്ലപ്പെടുകയും ചെയ്തു. ഇത് ഹിജ്‌റ 309ലായിരുന്നു.

ഹല്ലാജ് ക�ൊല്ലപ്പെടുകയും അദ്ദേഹത്തിന്റെ ശരീരം ബഗ്ദാദി
ലെ പാലത്തിൽ കെട്ടിത്തൂക്കപ്പെടുകയും ചെയ്തു; മറ്റുള്ളവർക്ക് ഒരു 
പാഠമാകാൻ വേണ്ടി. എന്നാൽ അദ്ദേഹത്തെപ്പോലെയുള്ളവർ ധാ
രാളമുണ്ടായിരുന്നു. അബ്ബാസി ഭരണകൂടത്തിനുള്ളിലെ ഒരേയ�ൊ
രു സ്വൂഫി ഹല്ലാജ് ആയിരുന്നില്ല. അതിനാൽ ഭരണകൂടം അദ്ദേഹ
ത്തെ ക�ൊന്നതുക�ൊണ്ട് സ്വൂഫിസം അവസാനിച്ചില്ല. അക്കാലത്തെ 
മറ്റു സ്വൂഫികൾ ഹല്ലാജിന് സംഭവിച്ചത് കണ്ടപ്പോൾ, തങ്ങൾക്കും 
ഇതേ വിധി ഉണ്ടാകുമെന്ന് ഭയന്ന് തങ്ങളുടെ വിശ്വാസങ്ങൾ പൂർ
ണമായി ഒളിച്ചുവെക്കാൻ തീരുമാനിച്ചു. 

(തുടരും)

 പ്രവാചകന്റെ 
നിയ�ോഗത്തിന് 

മുമ്പുതന്നെ അറബികൾ, 
ഇന്ത്യക്കാർ, പേർഷ്യക്കാർ, 

ഗ്രീക്കുകാർ എന്നിവർക്കി
ടയിലും ജൂത-ക്രൈസ്തവ 

മതങ്ങൾക്കുള്ളിലും 
സ്വൂഫിസം നിലനിന്നിരുന്നു, 

അത് ഒരു തരത്തിലും 
ഇസ്‌ലാമിക സ്രോതസ്സിൽ

നിന്ന് ഉണ്ടായതല്ല.

21t\À]Yw 

2026 ആഗസ്റ്റ് 15-21

ഡ�ോ. ടി. കെ. യൂസുഫ്
: 9349798262

സുന്നികളുടെ അടിസ്ഥാന വിശ്വാസങ്ങൾക്കെതിരായ ഒട്ടന
വധി വിശ്വാസാചാരങ്ങൾ ശീഇകൾ വെച്ചുപുലർത്തുന്ന

തായി നമുക്ക് കാണാനാവും. വിശുദ്ധ ക്വുർആൻ അന്ത്യദിനംവരെ 
യാത�ൊരു മാറ്റത്തിരുത്തലുകൾക്കും വിധേയമാകാതെ നിലനിൽ
ക്കും എന്നാണ് സുന്നികളായ എല്ലാ മുസ്‌ലിംകളും വിശ്വസിക്കു
ന്നത്. ‘തീർച്ചയായും നാമാണ് ആ ഉൽബ�ോധനം അവതരിപ്പിച്ചത്. 
തീർച്ചയായും നാം അതിനെ കാത്തുസൂക്ഷിക്കുന്നതുമാണ്’ എന്ന 
ക്വുർആൻ വചനമാണ് ഇതിനാധാരം. ഈ വിശ്വാസത്തിന് എതിരാ
കുന്ന യാത�ൊരു പ്രസ്താവനയും അഹ്‌ലുസ്സന്നയുടെ ആധികാരിക 
ഗ്രന്ഥങ്ങളിൽ കാണാൻ സാധ്യമല്ല. ആരെങ്കിലും ക്വുർആൻ സംര
ക്ഷിക്കപ്പെടുകയില്ല എന്ന് വിശ്വസിച്ചാൽ അവന്റെ സ്ഥാനം ഇസ്‌ലാം
മതത്തിന് പുറത്താണ്. ല�ോകത്തിന്റെ വിവിധ ഭാഗങ്ങളിലെ മുസ്‌ലിം
കൾ പാരായണം ചെയ്യുന്ന ഈ വിശുദ്ധ വേദത്തിലുള്ളത് മുഴുവനും 
സത്യവും ദൈവികവുമാണ്. അതിൽ വല്ലതും കൂട്ടാന�ോ കുറക്കാന�ോ 
ആർക്കും അധികാരമില്ല. ആരെങ്കിലും ബ�ോധപൂർവം അങ്ങനെ ചെ
യ്താൽ അവൻ അവിശ്വാസായി മാറുകയും ചെയ്യും. 

പഠനം

ശീഇകളുടെ വിശ്വാസ 
വ്യതിയാനങ്ങൾ

ശീഇസം-ഇസ്‌ലാം: ഒരു ദാർശനിക വിശകലനം ശീഇസം-ഇസ്‌ലാം: ഒരു ദാർശനിക വിശകലനം 07



 

22 t\À]Yw 

2026 ആഗസ്റ്റ് 15-21

ശീഇകളിലെ ഒരു വിഭാഗ
മായ റാഫിദിയാക്കളുടെ അഭി
പ്രായത്തിൽ സ്വഹാബികൾ 
ക്വുർആനിലെ ചില വചനങ്ങൾ 
ഒഴിവാക്കുകയും മറ്റുചിലത് 
തിരുത്തുകയും ചെയ്തിട്ടുണ്ട്. 
സത്യത്തിൽ സ്വഹാബികളിൽ 
ആരെങ്കിലും അങ്ങനെ ചെയ്തി
ട്ടുണ്ടെങ്കിൽ അത് അപ്പോൾത
ന്നെ വിവാദമാകുമായിരുന്നു. 
ക്വുർആൻ ക്രോഡീകരണവേള
യിലും മുസ്ഹഫുകൾ ഏകീക
രിച്ച സമയത്തും അത്തരത്തിൽ 
ഒരു സംശയം ആരെങ്കിലും പ്ര
കടിപ്പിച്ചതായി ചരിത്രത്തിൽ 
കാണുന്നില്ല. ഇനി അങ്ങനെ 
സംഭവിച്ചിട്ടുണ്ടെന്നു വെക്കുക, 
എങ്കിൽ ഇവർ അംഗീകരിക്കു
ന്ന അലി(റ)യെങ്കിലും അക്കാ
ര്യം വെളിപ്പെടുത്തേണ്ടതല്ലേ? 
അദ്ദേഹം വിയ�ോജിപ്പ് രേഖപ്പെ
ടുത്തിയില്ല എന്ന് മാത്രമല്ല അത് 
പൂർണമായി അംഗീകരിക്കുകയാ
ണ് ചെയ്തത്. ക്വുർആൻ ബ�ോധ
പൂർവം തിരുത്തുന്നത് പ�ോയിട്ട് 
പാരായണത്തിനിടയിൽ അബ
ദ്ധത്തിൽ വരുന്ന തെറ്റുകൾ 
പ�ോലും അവർക്ക് പ്രയാസമു
ണ്ടാക്കുന്നതാണ്. ക്വുർആനിൽ 
മാറ്റത്തിരുത്തലുകൾ നടന്നിട്ടു
ണ്ട് എന്ന് പറയാൻ റാഫിദി ശി
യാക്കൾക്കല്ലാതെ മറ്റാർക്കും 
ധൈര്യം വന്നിട്ടില്ല. ഇക്കൂട്ടർക്ക് 
ഇതിന് തെളിവുകള�ൊന്നും സമർ
പ്പിക്കാൻ കഴിഞ്ഞിട്ടില്ല. 

അഹ്‌ലുസ്സുന്നയുടെ വിശ്വാ
സങ്ങളിൽ മറ്റൊന്ന് പ്രവാചകന് 
അവതരിച്ച ക്വുർആൻ മുഴുവനും 
യാത�ൊന്നും മറച്ചുവെക്കാതെ 
അദ്ദേഹം ജനങ്ങൾക്ക് വിവരി
ച്ചുക�ൊടുത്തിട്ടുണ്ട് എന്നതാണ്. 
ഈ വേദം അവതരിച്ചതുതന്നെ 
ജനങ്ങൾക്ക് വിശദീകരിച്ചുക�ൊ
ടുക്കാനാണ് എന്ന് ക്വുർആൻ 
പലയിടത്തും പ്രസ്താവിക്കുന്നുണ്ട്. 

‘ഇന്ന് ഞാൻ നിങ്ങൾക്ക് നിങ്ങളുടെ മതം പൂർത്തിയാ
ക്കിത്തന്നിരിക്കുന്നു. എന്റെ അനുഗ്രഹം നിങ്ങൾക്ക് 
ഞാൻ നിറവേറ്റിത്തരികയും ചെയ്തിരിക്കുന്നു. മതമാ
യി ഇസ്‌ലാമിനെ ഞാൻ നിങ്ങൾക്ക് തൃപ്തിപ്പെട്ടുതന്നി
രിക്കുന്നു’ (ക്വുർആൻ 5:3).

ഈ വചനം പ്രവാചകൻ(സ്വ) തന്റെ ദൗത്യം പൂർത്തീ
കരിച്ചതിന് തെളിവ് കൂടിയാണ്. മതവുമായി ബന്ധപ്പെ
ട്ട ഒരു വിവരവും നബി(സ്വ) ആർക്കെങ്കിലും പ്രത്യേക
മായി പറഞ്ഞുക�ൊടുക്കുകയ�ോ ആരിൽ നിന്നെങ്കിലും 
മറച്ചുവെക്കുകയ�ോ ചെയ്തിട്ടില്ല. ‘നിനക്ക് നാം ഉൽബ�ോ
ധനം അവതരിപ്പിച്ച് തന്നിരിക്കുന്നു. ജനങ്ങൾക്കായി 
അവതരിപ്പിക്കപ്പെട്ടത് നീ അവർക്ക് വിവരിച്ചുക�ൊടു
ക്കാൻ വേണ്ടിയും അവർ ചിന്തിക്കാൻ വേണ്ടിയും’ 
(ക്വുർആൻ 16:44). 

എന്നാൽ റാഫിദിയാക്കൾ ഈ അടിസ്ഥാന തത്ത്വ
ത്തിനെതിരായി ശരീഅത്തിലെ ചില വിവരങ്ങൾ മറ്റാർ
ക്കും അറിയില്ലെന്നും ചില ഇമാമുകൾക്ക് മാത്രം സ്വ
ന്തമാണ് എന്നും വാദിക്കുന്നവരാണ്.  

നബി(സ്വ) സ്വഹാബികളെ സ്‌നേഹിക്കുകയും 
അവരെ തൃപ്തിപ്പെടുകയും അവരുടെ നീതിയിൽ വി
ശ്വസിക്കുകയും ചെയ്തിരുന്നുവെന്നതിൽ സുന്നികൾ
ക്ക് അഭിപ്രായവ്യത്യാസമില്ല. സ്വഹാബികളെക്കുറിച്ച് 
അവരുടെ മനസ്സിൽ മ�ോശമായ ധാരണ വെച്ചുപുലർ
ത്തുകയ�ോ അവരുടെ നാവിലൂടെ അവരെ അധിക്ഷേ
പിക്കുകയ�ോ ചെയ്യാറില്ല. നബി(സ്വ) പറഞ്ഞു: ‘നിങ്ങൾ 
എന്റെ അനുചരന്മാരെ അധിക്ഷേപിക്കരുത്. നിങ്ങളിൽ 
ഒരാൾ ഉഹ്ദ് മലയുടെ അത്രയും സ്വർണം ചെലവഴി
ച്ചാലും അവരില�ൊരാളുടെ മുദ്ദിന�ോളമ�ോ അതിന്റെ 
പകുതിയ�ോ വരികയില്ല.’ സുന്നികൾ സ്വഹാബികളു
ടെ ശ്രേഷ്ഠതകളായി പ്രവാചകൻ(സ്വ) പറഞ്ഞ സർവ 
കാര്യങ്ങളും അപ്പടി അംഗീകരിക്കുന്നവരാണ്. നബി(
സ്വ)ക്ക് ശേഷം ഈ സമുദായത്തിലെ  ഏറ്റവും ഉത്ത
മർ അബൂബക്ർ(റ), ഉമർ(റ), ഉസ്മാൻ(റ), അലി(റ) 
എന്നിവരാണെന്ന ഹദീസ് ശീഇകൾക്ക് സ്വീകാര്യമല്ല. 
എന്നാൽ സുന്നികൾ ആ പ്രവാചകവചനം അംഗീകരി
ക്കുന്നു. ഇമാം ബുഖാരി(റഹി) പറഞ്ഞു: ‘മക്ക, മദീന, 
ഹിജാസ്, ബസ്വറ, കൂഫ, ബഗ്ദാദ് എന്നിവിടങ്ങളിൽനി
ന്നായി വിജ്ഞാനമുള്ള ആയിരത്തോളം പേരെ എനിക്ക
റിയാം. അവരില�ൊരാളും ഏതെങ്കിലും സ്വഹാബിയെ
ക്കുറിച്ച് മ�ോശമായി സംസാരിക്കുന്നത് ഞാൻ കേട്ടിട്ടില്ല.’ 

നബി(സ്വ) പറഞ്ഞു: ‘ജനങ്ങളിൽ ഏറ്റവും ഉത്തമർ 
എന്റെ നൂറ്റാണ്ടുകാരാണ്. പിന്നെ അവര�ോട് അടുത്ത
വർ, പിന്നീട് അവര�ോട് അടുത്തവർ.’  

നബി(സ്വ)യുടെ കുടുംബത്തെ (അഹ്‌ലു ബൈത്ത്) 

പഠനം



23t\À]Yw 

2026 ആഗസ്റ്റ് 15-21

കുറിച്ചുള്ള സമീപനത്തിലും നിലപാടിലും ശീഇകളും 
സുന്നികളും തമ്മിൽ വൈരുധ്യങ്ങളുണ്ട്. ആര�ൊക്കെയാ
ണ ്‘നബികുടുംബം’ എന്നതിൽ പെടുക? മുസ്‌ലിം ഉദ്ധ
രിച്ച ഒരു ഹദീസിൽ പ്രവാചകന്റെ പത്‌നിമാർ, അലി(റ)
യുടെ കുടുംബം, ഉഖൈലി(റ)ന്റെ കുടുംബം, ജഅഫ്റി
(റ)ന്റെ കുടുംബം അബ്ബാസി(റ)ന്റെ കുടുംബം എന്നിവ
രാണ ്അഹ്‌ലുബൈത്തുകാർ എന്ന് വ്യക്തമാക്കുന്നുണ്ട്. 

സുന്നികൾ നബികുടുംബത്തെ സ്‌നേഹിക്കുകയും 
അംഗീകരിക്കുകയും അവരെക്കുറിച്ചുള്ള നബി (സ്വ)
യുടെ വസ്വിയ്യത്ത് കാത്തുസൂക്ഷിക്കുകയും ചെയ്യുന്ന
വരാണ്. ശൈഖുൽ ഇസ്‌ലാം ഇബ്‌നു തീമിയ(റഹി) 
പറഞ്ഞു: ‘നബികുടുംബത്തിന് പരിഗണിക്കപ്പെടേ
ണ്ട ചില അവകാശങ്ങളുണ്ട്. യുദ്ധാർജിത സ്വത്തിന്റെ 
അഞ്ചില�ൊന്ന് അവർക്ക് അവകാശപ്പെട്ടതാണ്. റസൂലി
ന്റെ പേരിൽ സ്വലാത്ത് ച�ൊല്ലുന്നത�ോട�ൊപ്പം അവരു
ടെ പേരിലും സ്വലാത്ത് ചെല്ലേണ്ടതുണ്ട്. നബിയുടെ 
പത്‌നിമാർ വിശുദ്ധരും വിശ്വാസികളുടെ മാതാക്കളുമാ
ണ്. നബികുടുംബത്തെ സ്‌നേഹിച്ചതുക�ൊണ്ട് മാത്രം 
ഒരാൾ സ്വർഗത്തിൽ പ്രവേശിക്കുകയില്ല; അവന്റെ മത
പരമായ കർത്തവ്യങ്ങൾകൂടി നിർവഹിക്കേണ്ടതുണ്ട്.’ 

ഒരാളുടെ ജീവിതം അല്ലാഹുവിന്റെയും അവന്റെ 
റസൂലിന്റെയും കൽപനാ നിർദേശങ്ങൾക്കനുസൃത
മാണ�ോ അല്ലേ എന്നതാണ് പ്രധാനം. അല്ലാഹു പറ
യുന്നു: ‘ആർ അല്ലാഹുവെയും അവന്റെ ദൂതനെയും 
അനുസരിക്കുന്നുവ�ോ അവർ അല്ലാഹു അനുഗ്രഹിച്ച
വരായ പ്രവാചകൻമാർ, സത്യസന്ധൻമാർ, രക്തസാ
ക്ഷികൾ, സച്ചരിതൻമാർ എന്നിവര�ോട�ൊപ്പമായിരി
ക്കും. അവർ എത്ര നല്ല കൂട്ടുകാർ!’ (4:69).

പ്രവാചകനല്ലാതെ മറ്റാർക്കും പാപസുരക്ഷിതത്വം 
(ഇസ്മത്ത്) ഇല്ല എന്നാണ് സുന്നികൾ വിശ്വസിക്കു
ന്നത്. അതുപ�ോലെ മതത്തിൽ വല്ല നിർബന്ധ കാ
ര്യവുമുണ്ടെങ്കിൽ അത് നബി(സ്വ) അല്ലാഹുവിന്റെ 
കൽപനപ്രകാരം നിർബന്ധമാക്കിയതാണ്. നിഷിദ്ധ
മാക്കപ്പെട്ടവയുടെ കാര്യവും അങ്ങനെത്തന്നെ. ഇനി
യ�ൊരു പ്രവാചകൻ വരാനില്ല; വഹ്‌യ് നിലച്ചിരിക്കുന്നു. 
അതുക�ൊണ്ട് ഇനി പുതിയ ഇബാദത്തുകൾ ഉണ്ടാകു
കയില്ല. എന്നാൽ നബി(സ്വ)ക്ക് ശേഷം ഇമാമുമാർക്ക് 
അതിന് അധികാരമുണ്ടെന്നാണ് ശീഇകളുടെ വാദം! 

ക്വുർആനും സുന്നത്തും സലഫുകളുടെ ഏകാഭി
പ്രായവും ശരീഅത്തിന്റെ അടിസ്ഥാനമായിട്ടാണ് സു
ന്നികൾ പരിഗണിക്കുന്നത്. എന്നാൽ ശീഇകളെ സം
ബന്ധിച്ചിടത്തോളം ക്വുർആനിൽ വേറെയും ധാരാളം 
വചനങ്ങളുണ്ട്. ഹദീസുകളാകട്ടെ, അഹ്‌ലു ബൈത്ത് 
റിപ്പോർട്ട് ചെയ്തത് മാത്രമെ അവർ സ്വീകരിക്കുകയുളളൂ. 

സുന്നികളുടെ വിശ്വാസപ്രകാ
രം പ്രവാചകന്മാരുടെ മുഅ്ജി
സത്തുകൾ (അമാനുഷിക ദൃ
ഷ്ടാന്തങ്ങൾ) പ്രവാചകന്മാർക്ക് 
മാത്രം പ്രത്യേകമായതാണ്. ശീ
ഇകളുടെ വീക്ഷണപ്രകാരം അവ
രുടെ നേതാക്കളുടെ ഇമാത്ത് നു
ബുവ്വത്തിന് സാദൃശ്യമുള്ളതും 
അവർ മുഅ്ജിസത്ത് പ്രകടിപ്പി
ക്കുന്നവരുമാണ്. 

അദൃശ്യമായ വിവരങ്ങൾ 
അല്ലാഹുമാത്രമെ അറിയുകയു
ള്ളൂ എന്നാണ് സുന്നികൾ വി
ശ്വസിക്കുന്നത്. അല്ലാഹു പറ
യുന്നു: ‘(നബിയേ,) പറയുക; 
ആകാശങ്ങളിലും ഭൂമിയിലും 
ഉള്ളവരാരും അദൃശ്യകാര്യം 
അറിയുകയില്ല; അല്ലാഹുവല്ലാ
തെ...’ (27:65). ‘അവന്റെ പക്ക
ലാകുന്നു അദൃശ്യകാര്യത്തിന്റെ 
ഖജനാവുകൾ. അവനല്ലാതെ 
അവ അറിയുകയില്ല...’ (6:59). 
എന്നാൽ ശീഇകളിലെ റാഫിദി
യാക്കൾ അവരുടെ ഇമാമുമാർ
ക്കും അദൃശ്യം അറിയുമെന്ന് 
വിശ്വസിക്കുന്നു. 

നബി(സ്വ)യ�ോ സ്വഹാബ
ത്തോ ഉയിർത്തെഴുന്നേൽപിന്റെ 
നാളിന് മുമ്പായി ഉയിർത്തെഴു
ന്നേൽക്കില്ല എന്നാണ് സുന്നി
കളുടെ വിശ്വാസം, അഥവാ 
അതാണ് ഇസ്‌ലാം പഠിപ്പിക്കു
ന്നത്. എന്നാൽ ചില ശീഈ 
വിഭാഗങ്ങൾ ഇതിനെതിരാണ്. 
അവരുടെ ഇമാമുകളിൽ ചിലരും 
ശത്രുക്കളിൽ ചിലരും ക്വിയാമ
ത്തിന് മുമ്പ് ഉയിർത്തെഴുന്നേൽ
ക്കപ്പെടുമെന്നാണ് അവരുടെ 
വിശ്വാസം. ഖിലാഫത്തിന്റെ 
കാര്യത്തിൽ അക്രമവും അനീ
തിയും കാണിച്ചവരെ ഇമാമു
കൾ ഉയിർത്തെഴുന്നേറ്റു വന്ന് 
ശിക്ഷിക്കുമെന്നും അവർ വിശ്വ
സിക്കുന്നു. 

(തുടരും) 

കെ.എസ് അബ്ബാസ്, മണ്ണൂർ
   : 9447621833

ലേഖനം

ബാല്യവും കൗമാരവും യൗവനവും കഴിഞ്ഞ് നാമ�ോ
ര�ോരുത്തർക്കും അവഗണനയുടെയും അരക്ഷിതാ

വസ്ഥയുടെയും ഒരു കാലം വരാനുണ്ട്. ഏറ്റവും പ്രിയപ്പെട്ടതായി 
നാം താല�ോലിക്കുന്ന നമ്മുടെ ശരീരം ചുക്കിച്ചുളിയുകയും ര�ോഗ
ങ്ങൾ അതിഥികളായി കടന്നെത്തുകയും ചിന്തകളുടെ കണ്ണി മുറി
യുകയും ചെയ്യുന്ന വാർധക്യ കാലഘട്ടം. ഷേക്‌സ്പിയർ അതിനെ 
രണ്ടാം ശൈശവമായി വിശേഷിപ്പിക്കുന്നുണ്ടെങ്കിലും, വർത്തമാന 
കാലത്ത് മറ്റൊന്നിന�ോടും തുലനം ചെയ്യാനാവാത്ത മാനസിക-ശാരീ
രിക-സാമൂഹിക അവസ്ഥാവിശേഷങ്ങളാണ് അവിടെ തരണം ചെ
യ്യാനുള്ളത് എന്നതാണ് വസ്തുത.

എന്നാൽ വർധക്യത്തെ ജീവിതത്തിന്റെ മന�ോഹരമായ സായാ
ഹ്നമായി കാണുവാൻ നാം ശ്രമിക്കുമ്പോഴാണ് അത് കൂടുതൽ പ്ര
ശ�ോഭിതമാകുന്നത്. കടമകളുടെയും ഉത്തരവാദിത്തങ്ങളുടെയും 
തിരക്കുകളിൽനിന്നും മ�ോചിതരായി, സ്വന്തമാക്കിയ അനുഭവസ

മ്പത്തിന്റെ വെളിച്ചത്തിൽ ജീവി
തത്തെ ശാന്തമായി ന�ോക്കിക്കാ
ണാൻ കഴിയുന്ന ഘട്ടമാണിത്. 
മുതിർന്ന പൗരന്മാർ ഒരിക്കലും 
സമൂഹത്തിന്റെ ബാധ്യതയല്ല, 
മറിച്ച് അറിവിന്റെയും അനുഭ
വങ്ങളുടെയും വിലമതിക്കാനാ
വാത്ത സമ്പത്താണ്. വികസിത 
രാജ്യങ്ങളിൽ പ്രായമായവരുടെ 
അനുഭവസമ്പത്ത് പുതിയ തല
മുറയ്ക്ക് പകർന്നുനൽകാൻ ആക്ടീ
വ് ഏജിംഗ് (active ageing) പദ്ധ
തികൾ വരെ നടപ്പിലാക്കാറുണ്ട്.

വയ�ോജനങ്ങളുടെ കാര്യ
ത്തിൽ ഇന്ത്യയിലെ ജപ്പാനാ
ണ് യഥാർഥത്തിൽ കേരളം. 
കേരളത്തിൽ 20 ശതമാനത്തോ
ളം ആളുകൾ 60 വയസ്സിന് മുക
ളിൽ പ്രായമുള്ളവരാണ്; ദേശീയ 
ശരാശരി 10 ശതമാനമാണെന്ന് 
ഓർക്കണം. ഈ യാഥാർഥ്യം 
ഉൾക്കൊണ്ടുക�ൊണ്ട്, രാജ്യത്തി
ന്റെ ചരിത്രത്തിൽതന്നെ സമാ
നതകളില്ലാത്ത വിപ്ലവകരമായ 
ഒരു ചുവടുവയ്പിന് നമ്മുടെ സം
സ്ഥാനം തുടക്കം കുറിച്ചിരിക്കു
കയാണ്. വയ�ോജനങ്ങൾക്കായി 
മാത്രമായി ഒരു പ്രത്യേക ‘വയ�ോ
ജന ക്ഷേമ വകുപ്പ്’ രൂപീകരി
ക്കുന്ന ഇന്ത്യയിലെ ആദ്യത്തെ 
സംസ്ഥാനമാണ് കേരളം. വിക
സിത രാജ്യങ്ങളായ ജപ്പാനെ
യും യൂറ�ോപ്യൻ രാജ്യങ്ങളെ
യും പ�ോലെ, വാർധക്യത്തെ 
കേവലമ�ൊരു ‘സാമൂഹിക സു
രക്ഷ’ വിഷയമായി കാണാതെ, 
അതിനെ ഭരണകൂടത്തിന്റെ ഏറ്റ
വും പ്രധാനപ്പെട്ട ഉത്തരവാദിത്ത
ങ്ങളില�ൊന്നായി മാറ്റാൻ ഈ 
പ്രത്യേക വകുപ്പിലൂടെ കേരള 
ത്തിന് സാധിക്കും.

‘ന്യൂക്ലിയർ കുടുംബ’ങ്ങളു
ടെ അതിപ്രസരവും യുവതല
മുറയുടെ വിദേശപ്രയാണവും 

വേരുകൾക്കും 
വേണം തണൽ

ഒരു ജനതയുടെ സാംസ്‌കാരിക പ്രബുദ്ധത അളക്കുന്നത് അവർ 
തങ്ങളുടെ മുതിർന്ന തലമുറയെ എങ്ങനെ പരിഗണിക്കുന്നു 

എന്നതിനെ ആശ്രയിച്ചാണ്. വയ�ോജനങ്ങൾക്ക് സുരക്ഷിതവും 
മാന്യവുമായ ജീവിതം ഉറപ്പാക്കുക എന്നത് ദയാദാക്ഷിണ്യമല്ല, 

മറിച്ച് പൗരന്മാർ എന്ന നിലയിൽ അവരുടെ അവകാശമാണ്. 

അറിവിനാൽ അജ്ഞരായ് മാറുന്നു മർത്യർ
അലിവ�ൊട്ടുമില്ലാതെ കഴിയുന്നു ‘ഭക്തർ.’
വിദ്യയാൽ അഭ്യാസ നൃത്തം നടത്തുന്നു
അറിയേണ്ടതറിയാതെ വാചാലരാവുന്നു!

ദ�ോഷം വരുത്തുന്ന ലഹരിയിൽ മുഴുകുന്നു
ലക്കില്ലാതങ്ങനെ നാളുകൾ നീക്കുന്നു.
ആശ്രിതർ കണ്ണീര�ൊഴുക്കി കഴിയുന്നു
ആലംബമില്ലാതെ മക്കൾ വലയുന്നു.

ലഹരിവസ്തുക്കൾക്കിന്നുണ്ടേറെ നാമങ്ങൾ
കരിയുന്ന കരളാകെയ�ൊന്നു മാത്രം.
‘ജീവനാം ലഹരി’യിന്നവരുടെ ചിന്തയിൽ, 
ലഹരിയിൽ ജീവിതം തല്ലിത്തകർക്കുന്നു.

കൂട്ടുകുടുംബങ്ങൾ ശിഥിലമായ് മാറുന്നു
കൂട്ടം തിരിഞ്ഞവർ തമ്മിലടിക്കുന്നു.
ഓട്ടക്കലത്തിൽ വെള്ളമ�ൊഴിച്ച പ�ോൽ
കിട്ടുന്ന കാശെല്ലാം ച�ോർന്നു പ�ോയീടുന്നു.

മത്തുപിടിപ്പിക്കും വസ്തുക്കള�ൊക്കെയും 
എത്തിപ്പിടിക്കാതെ ന�ോക്കണം കൂട്ടരേ.
ജീവിതം നാടകവേദിയല്ലറിയുക 
കാശുക�ൊടുത്താരും നാശം വരുത്തല്ലേ.

തിന്മതൻ നാരായവേരു മുറിച്ചിടാം
നന്മതൻ പാതയിൽ വേഗം കുതിച്ചിടാം.
ബന്ധങ്ങൾ നന്നായി കെട്ടിപ്പടുത്തിടാം
ജീവിത തീരത്ത് ശാന്തി വിതച്ചിടാം!

ലേഖനം
വർധിക്കുന്ന സമകാലിക കേരളീയ 
സാഹചര്യത്തിൽ, സമൂഹത്തിലെ 
ഏറ്റവും ദുർബല വിഭാഗമായി മാറി
ക്കൊണ്ടിരിക്കുന്ന മുതിർന്ന പൗരന്മാർ
ക്കായി ഒരു പ്രത്യേക ‘വയ�ോജന വകുപ്പ്’ 
നിലക�ൊള്ളേണ്ടതിന്റെ പ്രസക്തി വിശ
ദീകരിക്കേണ്ടതില്ലല്ലോ. വിദേശരാജ്യ
ങ്ങളിൽ വയ�ോജനങ്ങളുടെ ക്ഷേമത്തി
നായി ആധുനിക സാങ്കേതികവിദ്യയും 
വ്യക്തമായ സാമൂഹിക സുരക്ഷാപദ്ധ
തികളും സർക്കാർ തലത്തിൽതന്നെ 
വിഭാവനം ചെയ്തത് കാണാൻ സാധി
ക്കും. കേവലമ�ൊരു പെൻഷൻ വിതര
ണത്തിൽ ഒതുങ്ങാതെ, വയ�ോജനങ്ങളു
ടെ മാനസികാര�ോഗ്യം, കൗൺസിലിംഗ്, 
വാർധക്യസഹജമായ ര�ോഗങ്ങൾക്കുള്ള 
സൗജന്യ ചികിത്സ, അനാഥാലയങ്ങളു
ടെ കൃത്യമായ മേൽന�ോട്ടം എന്നിവ ഉറ
പ്പാക്കാൻ ഒരു വയ�ോജന വകുപ്പിന് മാ
ത്രമെ സാധിക്കൂ. ആര�ോഗ്യത്തിന്റെയും 
സാക്ഷരതയുടെയും വിഷയത്തിലെന്ന
തുപ�ോലെ ഇവിടെയും നാം രാജ്യത്തി
ന് തന്നെ മാതൃകയായിരിക്കുകയാണ്.

ഒരു ജനതയുടെ സാംസ്‌കാരിക പ്ര
ബുദ്ധത അളക്കുന്നത് അവർ തങ്ങളുടെ 
മുതിർന്ന തലമുറയെ എങ്ങനെ പരിഗ
ണിക്കുന്നു എന്നതിനെ ആശ്രയിച്ചാണ്. 
വയ�ോജനങ്ങൾക്ക് സുരക്ഷിതവും മാ
ന്യവുമായ ജീവിതം ഉറപ്പാക്കുക എന്ന
ത് ദയാദാക്ഷിണ്യമല്ല, മറിച്ച് പൗരന്മാർ 
എന്ന നിലയിൽ അവരുടെ അവകാശ 
മാണ്. വർത്തമാനകാലത്തെ വെല്ലുവി
ളികളെ അതിജീവിച്ച്, നമ്മുടെ മുതിർ
ന്ന പൗരന്മാർക്ക് താങ്ങും തണലുമായി 
മാറാൻ വയ�ോജന വകുപ്പിന്റെ ശക്ത
മായ സാന്നിധ്യവും ക്രിയാത്മകമായ 
ഇടപെടലുകളും കാലഘട്ടത്തിന്റെ 
അനിവാര്യതയാണ്. കേവലം നിയമ
ങ്ങള�ോ പദ്ധതികള�ോക�ൊണ്ട് മാത്രം 
ഇത് പൂർണമാവുകയുമില്ല; മുതിർന്ന 
തലമുറയ�ോടുള്ള പ�ൊതുസമൂഹത്തി
ന്റെ കാഴ്ചപ്പാടും മന�ോഭാവവും പുനർ
നിർവ ചിക്കപ്പെടുമ്പോൾ മാത്രമെ, നമ്മു
ടെ വേരുകളെ വിസ്മരിക്കാത്ത യഥാർഥ 
വികസനം ഇവിടെ സാധ്യമാകൂ.

തിന്മയുടെ വേര്
ഹിബ ബഷീർ മണിയൂർ

കവിത

22



അല്ലാ    ഹുവും അവന്റെ റസൂലും നിറുത്തിയേടത്ത് നിൽ
ക്കാൻ ഒരു വിശ്വാസിക്ക് കഴിയണം. അതിന പ്പുറ

ത്തേക്കുള്ള അതിരുവിടൽ വലിയ അപകടമാണ്. അല്ലാഹു പറയുന്നു:

“തങ്ങൾക്കിടയിൽ (റസൂൽ) തീർപ്പുകൽപിക്കുന്നതിനായി അല്ലാ
ഹുവിലേക്കും റസൂലിലേക്കും വിളിക്കപ്പെട്ടാൽ സത്യവിശ്വാസിക
ളുടെ വാക്ക്, ഞങ്ങൾ കേൾക്കുകയും അനുസരിക്കുകയും ചെയ്തി
രിക്കുന്നു എന്ന് പറയുക മാത്രമായിരിക്കും. അവർ തന്നെയാണ് 
വിജയികൾ’’ (ക്വുർആൻ 24:51).

“അല്ലാഹുവും അവന്റെ റസൂലും ഒരു കാര്യത്തിൽ തീരുമാന
മെടുത്ത് കഴിഞ്ഞാൽ സത്യവിശ്വാസിയായ ഒരു പുരുഷന്നാകട്ടെ, 
സ്ത്രീക്കാകട്ടെ തങ്ങളുടെ കാര്യത്തെ സംബന്ധിച്ച് സ്വതന്ത്രമായ 
അഭിപ്രായം ഉണ്ടായിരിക്കാവുന്നതല്ല. വല്ലവനും അല്ലാഹുവെയും 
അവന്റെ ദൂതനെയും ധിക്കരിക്കുന്നപക്ഷം അവൻ വ്യക്തമായ നി
ലയിൽ വഴിപിഴച്ചുപ�ോയിരിക്കുന്നു’’ (33:36)

സ്‌നേഹാദരവുകളിലെ 
അതിരുകവിയൽ

 : 9048 221 212
ശമീർ മദീനി

ലേഖനം

പിശാചിന്റെ 
ചതിക്കുഴികൾ

30

ത്തരുന്നുണ്ട്. ആ ജനത അല്ലാ
ഹുവിന് പുറമേ ആരാധിച്ച വദ്ദ്, 
സുവാഅ്, യഗൂസ്, യഊഖ്, 
നസ്വ‌്‌ർ തുടങ്ങിയ ആരാധ്യർ 
നൂഹ് നബി(അ)യുടെ ജനതയി
ലെ സജ്ജനങ്ങളായിരുന്നു. അവ
രുടെ കാലശേഷം അവർക്കുള്ള 
ബഹുമാനാദരവുകൾ അതിർ
വരമ്പുകൾ ലംഘിച്ച് ആരാധ
നയിലേക്ക് വഴിമാറി എന്നുള്ള 
കാര്യം ക്വുർആൻ വ്യാഖ്യാതാ
ക്കൾ പലരും വ്യക്തമാക്കിയിട്ടു
ണ്ട്. അതുക�ൊണ്ടുതന്നെ അത്ത
രം തിന്മകളിലേക്ക് എത്തിക്കുന്ന 
എല്ലാ വഴികളും ഇസ്‌ലാം ക�ൊട്ടി
യടച്ചു. തദ്‌വിഷയകമായി പ്രവാ
ചകൻ(സ്വ) ശക്തമായ ഉപദേശ
നിർദേശങ്ങൾ നൽകിയതായി 
കാണാം. അവിടുന്ന് പറഞ്ഞു: 
‘ക്രൈസ്തവർ മറ്‌യമിന്റെ പുത്രൻ 
ഈസാ (അ)യെ അമിതമായി പു
കഴ്ത്തിയതുപ�ോലെ നിങ്ങളെ
ന്നെ പുകഴ്ത്തരുത്’ (ബുഖാരി).

നബി(സ്വ) പറഞ്ഞു; ‘അല്ലാ
ഹു എന്നെ അവര�ോധിച്ച സ്ഥാന
ത്തിന് ഉപരിയായി നിങ്ങളെന്നെ 
ഉയർത്തുന്നത് ഞാൻ ഇഷ്ടപ്പെടു
ന്നില്ല’ (അഹ്‌മദ്).

ബഹുമാനത്തിന്റെ പേരിൽ 
എഴുന്നേറ്റ് നിൽക്കുന്നതുപ�ോ
ലും അവർ ഇഷ്ടപ്പെട്ടിരുന്നില്ല. 
പണ്ഡിതന്മാര�ോടുള്ള ആദരവി
ന്റെ മറവിൽ പൗര�ോഹിത്യം പടർ
ന്നുപന്തലിക്കുന്നത് കാണാം. 
ജനിച്ചാലും മരിച്ചാലുമെല്ലാം 
ഓര�ോര�ോ ചടങ്ങുകൾ സംഘടി
പ്പിച്ച് പൗര�ോഹിത്യത്തിന്റെ സാ
ന്നിധ്യം ഉറപ്പിക്കുന്നു.  ഇത്തരം 
ചടങ്ങുകളും അനാചാരങ്ങളും 
കൈമടക്കുകളുമ�ൊക്കെ മതത്തി
ന്റെ ഭാഗമായി വളർന്ന് പന്തലി
ക്കുമ്പോൾ പിശാചിന്റെ കുതന്ത്ര
ങ്ങളാണ് വിജയിക്കുന്നത് എന്ന 
കാര്യം നാം തിരിച്ചറിയണം.

പ്രവാചകാനുചരന്മാരും അവരുടെ 
ശിഷ്യന്മാരും അടങ്ങുന്ന സച്ചരിതരായ 
മുൻഗാമികൾ അവരിലെ 
പ്രായമായവരെയും പണ്ഡിതന്മാരെയും 
സജ്ജനങ്ങളെയുമ�ൊക്കെ ശരിയായ 
വിധത്തിൽ സ്‌നേഹിക്കുകയും 
ആദരിക്കുകയും ചെയ്തിരുന്നു. അവരുടെ 
സ്ഥാനമാനങ്ങൾ അംഗീകരിക്കുകയും 
ചെയ്തു. എന്നാൽ അവരാരും ആദരവിന്റെ 
പേരിൽ സ്വഹാബിമാരിൽ ഒരാളുടെയും 
ക്വബ്ർ കെട്ടി ഉയർത്തുകയ�ോ അവിടെ 
വിളക്ക് കത്തിക്കുകയ�ോ ചെയ്തില്ല. 
പ്രാർഥനകൾക്കും മറ്റുമായി അവിടങ്ങളി
ലേക്ക് പ്രത്യേകം യാത്ര പുറപ്പെടുകയും 
ചെയ്തില്ല. 

ലേഖനം

എന്നാൽ മതപരമായ ഈ അതിർവരമ്പുകൾ ഭേദിച്ചുക�ൊണ്ട് വി
വിധതരം അതിരുകവിച്ചിലുകളിലൂടെ പിശാച് പലരെയും വഴിതെറ്റി
ച്ചിട്ടുണ്ട്. പല മേഖലകളിലും ഇത് കാണാനാകും. ആദരിക്കുകയും 
ബഹുമാനിക്കുകയും ചെയ്യേണ്ടവയെ ആദരിക്കുകയും ബഹുമാനി
ക്കുകയും വേണം. എന്നാൽ അതിൽ അതിരുകവിച്ചിൽ ഉണ്ടാകു
വാൻ പാടില്ല. പണ്ഡിതന്മാരെയും സജ്ജനങ്ങളെയും സ്‌നേഹിക്കു
കയും ആദരിക്കുകയും ചെയ്യുക എന്നത് സത്യവിശ്വാസത്തിന്റെ 
ഭാഗമാണ്. എന്നാൽ അവിടെ അതിരുകവിഞ്ഞ് അവരെ അനർഹ 
മായ സ്ഥാനത്തേക്ക് ഉയർത്തുന്ന പ്രവണത പല സമൂഹങ്ങളിലും 
മുമ്പ് ഉണ്ടായിട്ടുണ്ട്. 

പ്രവാചകാനുചരന്മാരും അവരുടെ ശിഷ്യന്മാരും അടങ്ങുന്ന സച്ച
രിതരായ മുൻഗാമികൾ അവരിലെ പ്രായമായവരെയും പണ്ഡിതന്മാ
രെയും സജ്ജനങ്ങളെയുമ�ൊക്കെ ശരിയായവിധത്തിൽ സ്‌നേഹിക്കു 
കയും ആദരിക്കുകയും ചെയ്തിരുന്നു. അവരുടെ സ്ഥാനമാനങ്ങൾ 
അംഗീകരിക്കുകയും ചെയ്തു. എന്നാൽ അവരാരും ആദരവിന്റെ 
പേരിൽ സ്വഹാബിമാരിൽ ഒരാളുടെയും ക്വബ്ർ കെട്ടി ഉയർത്തു
കയ�ോ അവിടെ വിളക്ക് കത്തിക്കുകയ�ോ ചെയ്തില്ല. പ്രാർഥനകൾ
ക്കും മറ്റുമായി അവിടങ്ങളിലേക്ക് പ്രത്യേകം യാത്ര പുറപ്പെടുകയും 
ചെയ്തില്ല. അബൂബക്ർ സിദ്ദീക്വ്(റ) ഈ ഉമ്മത്തിലെ ഏറ്റവും ശ്രേ
ഷ്ഠനായ വ്യക്തിയാണ്. എന്നാൽ സ്വഹാബിമാരാരും അദ്ദഹത്തി
ന്റെ കൈ മുത്തുവാനും കാൽക്കൽ വീഴുവാനുമ�ൊന്നും തയ്യാറാ
യിട്ടില്ല; അത്തരം അതിരുകവിച്ചിലുകളെ അവർ സൂക്ഷിക്കുകയും 
അതിനെതിരിൽ ജാഗ്രത കാണിക്കുകയും ചെയ്തിരുന്നു. 

മനുഷ്യചരിത്രത്തിൽ ആദ്യമായി ശിർക്ക് സംഭവിച്ചത് നൂഹ് 
നബി(അ)യുടെ ജനതയിലായിരുന്നു. അത് ഇത്തരം അതിരുകവി
ച്ചിലിന്റെ ഭാഗമായിട്ടാണ് ഉണ്ടായത് എന്ന് രേഖകൾ മനസ്സിലാക്കി

27t\À]Yw 

2026 ആഗസ്റ്റ് 15-21



അല്ലാഹുവിന്റെ വിധിവി
ലക്കുകൾക്ക് വിരുദ്ധമായി 
പണ്ഡിത-പുര�ോഹിതന്മാർ കൽ
പിക്കുന്ന കാര്യങ്ങൾ അനുസ
രിച്ചുക�ൊണ്ട് മതത്തിൽ മാറ്റ
ത്തിരുത്തലുകൾ വരുത്തിയ 
ജൂത-ക്രൈസ്തവരെ ആക്ഷേപി
ച്ചുക�ൊണ്ട് ക്വുർആൻ പറഞ്ഞ 
കാര്യം ശ്രദ്ധേയമാണ്:

“അവരുടെ പണ്ഡിതൻമാ
രെയും പുര�ോഹിതൻമാരെയും 
മർയമിന്റെ മകനായ മസീഹി
നെയും അല്ലാഹുവിന് പുറമെ 
അവർ രക്ഷിതാക്കളായി സ്വീക
രിച്ചു. എന്നാൽ ഏകദൈവത്തെ 
ആരാധിക്കാൻ മാത്രമായിരുന്നു 
അവർ കൽപിക്കപ്പെട്ടിരുന്നത്. 
അവനല്ലാതെ യാത�ൊരു ദൈവ
വുമില്ല. അവർ പങ്കുചേർക്കുന്ന
തിൽനിന്ന് അവനെത്രയ�ോ പരി
ശുദ്ധൻ!’’ (9:31).

ഈ ആയത്തിനെ വിശദീ
കരിച്ചുക�ൊണ്ട് ശൈഖ് സഅ
ദി(റഹി) പറയുന്നു: “അല്ലാഹു 
നിഷിദ്ധമാക്കിയത് അവർ ആളു
കൾക്ക് അനുവദിച്ചുക�ൊടുക്കും. 
അപ്പോൾ ആളുകൾ അത് അനു
വദനീയമായി ഗണിക്കും. അപ്ര
കാരംതന്നെ അല്ലാഹു അനു
വദിച്ചത് അവർ ആളുകൾക്ക് 
തടയും. അപ്പോൾ ആളുകൾ 
അതിനെ നിഷിദ്ധമായും ഗണി
ക്കും. അങ്ങനെ പ്രവാചകന്മാർ 
പഠിപ്പിച്ചതിന് വിരുദ്ധമായ പല 
വാക്കുകളും പ്രവൃത്തികളും 
മതത്തിന്റെ ആവരണമണിയിച്ച് 
മതാചാരങ്ങളായി ആളുകൾക്ക് 
അവർ നൽകും. അപ്പോൾ ആളു
കൾ അവരെ അന്ധമായി പിൻപ
റ്റുകയും ചെയ്യും. അങ്ങനെയാ
ണ് പണ്ഡിത പുര�ോഹിതന്മാരെ 
അവർ റബ്ബുകളാക്കി മാറ്റിയത്.’’ 

അദ്ദേഹം തുടരുന്നു: “...അപ്ര
കാരംതന്നെ അവരിലെ ഭക്തന്മാ

രും പണ്ഡിതന്മാരുമായ ആളുകളുടെ വിഷയത്തിൽ 
അതിരുകവിഞ്ഞുക�ൊണ്ട് അവരുടെ ക്വബ്‌റുകളെ ആരാ
ധനാലയങ്ങളും ആരാധിക്കപ്പെടുന്ന വിഗ്രഹങ്ങളുമാ
ക്കിത്തീർക്കുന്ന സ്ഥിതിവരെ ഉണ്ടായി. പ്രാർഥനകൾ
ക്കും ബലികർമങ്ങൾക്കും മറ്റു പല ആരാധനകൾക്കും 
അത്തരം സ്ഥലങ്ങളെ ലക്ഷ്യംവച്ച് പ�ോകുന്ന അവസ്ഥ
യും കാണാം’’ (തഫ്‌സീർ സഅദി).

ഇതുതന്നെയാണ് മക്കാമുശിരിക്കുകൾക്കും സം
ഭവിച്ച അപകടം. അല്ലാഹു പറയുന്നു: “അല്ലാഹുവി
ന് പുറമെ, അവർക്ക് ഉപദ്രവമ�ോ ഉപകാരമ�ോ ചെയ്യാ
ത്തതിനെ അവർ ആരാധിച്ചുക�ൊണ്ടിരിക്കുന്നു. ഇവർ 
(ആരാധ്യർ) അല്ലാഹുവിന്റെ അടുക്കൽ ഞങ്ങൾക്കു
ള്ള ശുപാർശക്കാരാണ് എന്ന് പറയുകയും ചെയ്യുന്നു. 
(നബിയേ,) പറയുക: ആകാശങ്ങളില�ോ ഭൂമിയില�ോ 
ഉള്ളതായി അല്ലാഹുവിനറിയാത്ത വല്ലകാര്യവും നി
ങ്ങളവന്ന് അറിയിച്ചുക�ൊടുക്കുകയാണ�ോ? അല്ലാഹു 
അവർ പങ്കുചേർക്കുന്നതിൽനിന്നെല്ലാം എത്രയ�ോ പരി
ശുദ്ധനും ഉന്നതനുമായിരിക്കുന്നു’’ (10:18).

ഈ ആയത്തിന്റെ വിശദീകരണത്തിൽ ഇമാം റാ
സി(റഹി) പറയുന്നത് കാണുക: “നിശ്ചയം അവർ ഈ 
വിഗ്രഹങ്ങളെയും പ്രതിഷ്ഠകളെയും അവരിലെ പ്രവാച
കന്മാരുടെയും മഹാന്മാരുടെയും രൂപങ്ങളിലാണ് പ്രതി
ഷ്ഠിച്ചിരുന്നത്. ആ പ്രതിഷ്ഠകളുടെ മുമ്പിൽ ആരാധനകൾ
ക�ൊണ്ട് വ്യാപൃതരാകുമ്പോഴെല്ലാം ആ മഹത്തുക്കൾ 
ഇവർക്കു വേണ്ടി അല്ലാഹുവിന്റെയടുക്കൽ ശുപാർശ 
പറയും എന്നായിരുന്നു അവരുടെ വിശ്വാസം. ഇതിന് 
സമാനമാണ് ഈ കാലത്ത് ധാരാളം ആളുകൾ മഹാ
ന്മാരുടെ ക്വബ്‌റുകൾ ആദരിക്കുന്നു, അവയെ ബഹു
മാനിക്കുന്നു എന്ന പേരിൽ കാട്ടിക്കൂട്ടുന്നത്. അഥവാ 
അവരുടെ ക്വബ്‌റുകളെ ബഹുമാനിച്ചാൽ തീർച്ചയായും 
ഈ മഹത്തുക്കൾ അല്ലാഹുവിന്റെ അടുക്കൽ തങ്ങൾ
ക്കുവേണ്ടി ശുപാർശ പറയും എന്നാണ് അവരുടെ വി
ശ്വാസം’’ (തഫ്‌സീർ റാസി).

മുസ്‌ലിം സമുദായത്തിൽ ഇത്തരം അതിരുകവിച്ചി
ലുകൾ പലതും വന്നിട്ടുള്ളത് ശിയാക്കളിൽനിന്നുമാ 
ണ്. അലി(റ)യ�ോടുള്ള സ്‌നേഹത്തിന്റെ പേരിൽ വ്യാ
ജമായി  മഹത്ത്വങ്ങളും കഥകളും പറയുന്ന ധാരാളം 
ഹദീസുകൾ  അവർ പടച്ചുണ്ടാക്കി. എന്നാൽ അതിൽ 
അധികവും അലി(റ)യെ വാഴ്ത്തുകയല്ല പ്രത്യുത ഇക
ഴ്ത്തുകയാണ് ചെയ്യുന്നത് എന്നതാണ് ഏറെ രസകരം. 
ഇബ്‌നുൽ ജൗസി(റഹി) അത്തരം കുറെ വ്യാജ ഹദീ
സുകൾ തന്റെ ‘അൽ മൗദൂആത്’ (വ്യാജ ഹദീസുകൾ) 
എന്ന ഗ്രന്ഥത്തിൽ ഉദ്ധരിച്ചിട്ടുണ്ട്.

ശിയാക്കൾ ഉണ്ടാക്കിയ അത്തരം വ്യാജ ഹദീസു

കളിൽ പെട്ട ഒന്നാണ് ‘ഒരിക്കൽ സൂര്യൻ അസ്തമിച്ച 
കാരണത്താൽ അലി(റ)ക്ക് നമസ്‌കരിക്കാൻ പറ്റിയി
ല്ല. അപ്പോൾ അദ്ദേഹത്തിനായി സൂര്യനെ തിരിച്ചയ
ച്ചു’ എന്ന റിപ്പോർട്ട്. ഇതിന്റെ പരമ്പര പരിശ�ോധിക്കു
മ്പോൾ വ്യാജമായി നിർമിച്ച ഒന്നാണ് എന്ന് സുതരാം 
വ്യക്തമാകും. വിശ്വസ്തനായ ഒരാളും ഈ സംഭവം റി
പ്പോർട്ട് ചെയ്തിട്ടില്ല. ഇതിന്റെ ആശയം പരിശ�ോധിക്കു
കയാണെങ്കില�ോ? നമസ്‌കാരത്തിന്റെ സമയം നഷ്ടപ്പെ
ട്ടാൽ അത് നഷ്ടപ്പെട്ടു. സൂര്യനെ വീണ്ടും ക�ൊണ്ടുവരിക 
എന്നത് പുതിയ ഒരു ഉദയമാണ്. അത് നഷ്ടപ്പെട്ട  സമ
യത്തല്ല തിരിച്ചുക�ൊണ്ടു വരുന്നത് എന്നതിനാൽ കഴി
ഞ്ഞു പ�ോയതിന് പകരമാകുമ�ോ? അപ്രകാരംതന്നെ 
അവർ ഉണ്ടാക്കിയ മറ്റൊരു ഹദീസാണ് ‘ഫാത്വിമ(റ) 
തന്റെ മയ്യിത്ത് കുളിപ്പിക്കൽ സ്വയം നിർവഹിച്ച ശേ
ഷമാണ് മരണപ്പെട്ടത്’ എന്നത്. മരിക്കുന്നതിനു മുമ്പ് 
സ്വയം കുളിച്ച ഫാത്വിമ (റ) ഇപ്രകാരം പറഞ്ഞുവത്രെ: 
‘എന്റെ മയ്യിത്ത് ഞാൻ കുളിച്ചിട്ടുണ്ട്; ഇനിയാരും എന്നെ 
മയ്യിത്ത് കുളിപ്പിക്കേണ്ടതില്ല.’ താൻ കുളിച്ച ആ കുളി 
അതിനു മതിയാകുന്നതാണ് എന്ന് അവർ പറയുക
യും ചെയ്തുവത്രെ! ഇതും റിപ്പോർട്ടർമാരുടെ നിജസ്ഥി
തി പരിശ�ോധിക്കുമ്പോൾ വ്യാജമാണെന്ന് തെളിയും. 
ആശയം പരിശ�ോധിക്കുമ്പോൾ ഗ്രാഹ്യക്കുറവും വിവ
രമില്ലായ്മയും അതിൽ നിഴലിച്ച് കാണാം. കാരണം മര
ണത്തോട് കൂടി നിർബന്ധമാകുന്ന ‘മയ്യിത്ത് കുളിപ്പി
ക്കൽ’ എങ്ങനെയാണ് മരണത്തിന് മുമ്പ് കുളിച്ചാൽ 
സ്വഹീഹാകുന്നത്?

ഇതുപ�ോലെ പ്രമാണ പിൻബലവും ആശയ ഭദ്രതയു
മില്ലാത്ത ധാരാളം അന്ധവിശ്വാസങ്ങളും കെട്ടു കഥക
ളും ഇവരുടെ പക്കലുണ്ട്. കർമശാസ്ത്ര മസ്അലകളിലും 

ഇവർ പുതുതായി ഉണ്ടാക്കിയ 
പല വീക്ഷണങ്ങളും കാണാം. 
ഇസ്‌ലാമിക ല�ോകത്ത് ഐക
കണ്ഠ്യേന അംഗീകരിച്ചുപ�ോന്ന 
പല ‘ഇജ്മാഉ’കൾക്കും വിരുദ്ധ
മായ നിരവധി കെട്ടുകഥകളും 
അവർ ക�ൊണ്ടുനടക്കുന്നുണ്ട്. 
(വിശദവിവരത്തിന് ‘തൽബീസു 
ഇബ്‌ലീസ്’ പേജ് 110 കാണുക).

സുജൂദ് മണ്ണിലല്ലാതെ പറ്റി
ല്ല, വുദൂഅ് ചെയ്യുമ്പോൾ തല 
തടവാൻ വേറെ വെള്ളം എടു
ക്കാവതല്ല; കൈകഴുകിയ നന
വുക�ൊണ്ട് തല തടവണം, 
ഇനി കയ്യെങ്ങാനും ഉണങ്ങി 
നനവ് നഷ്ടമായാൽ വീണ്ടും 
വുദൂഅ് എടുക്കണം; ആരെങ്കി
ലും ഇശാഅ് നമസ്‌കരിക്കാതെ 
ഉറങ്ങിപ്പോകുകയും അർധരാത്രി 
പിന്നിട്ട ശേഷം ഉണരുകയും ചെ
യ്താൽ പ്രസ്തുത നമസ്‌കാരം നിർ
ബന്ധമായും ഖദാ വിട്ടുന്നത�ോ
ട�ൊപ്പം അതിനു ള്ള പ്രായച്ഛിത്തം 
എന്ന നിലയിൽ പിറ്റേദിവസം 
ന�ോമ്പെടുക്കുകയും വേണം. 
സ്ത്രീകൾ അവരുടെ മുടി മുറി
ച്ചാൽ മനഃപൂർവമല്ലാത്ത നരഹ
ത്യക്കുള്ള പ്രായച്ഛിത്തം നൽക
ണം. തന്റെ സന്താനത്തിന്റെയ�ോ 
ഭാര്യയുടെയ�ോ മരണം കാരണ
ത്താൽ ആരെങ്കിലും സങ്കടം പ്ര
കടിപ്പിച്ച വസ്ത്രം വലിച്ചുകീ
റിയാൽ ശപഥലംഘനത്തിന്റെ 
പ്രായച്ഛിത്തം (അഥവാ 10 സാ
ധുക്കൾക്ക് ഭക്ഷണം നൽകൽ, 
അല്ലെങ്കിൽ വസ്ത്രം നൽകൽ, 
അതല്ലെങ്കിൽ അടിമയെ മ�ോചി
പ്പിക്കൽ - സൂറത്തുൽ മാഇദ: 89) 
ചെയ്യണം. തുടങ്ങി അവരിലെ 
ഇമാമിയാക്കളുടെ പ്രത്യേകമാ
യുള്ള വിചിത്ര മസ്അലകളും 
ചില കർമശാസ്ത്ര വിധികളും 
ഇബ്‌നുൽ ജൗസി(റഹി) തൽ
ബീസു ഇബ്‌ലീസിൽ ഉദ്ധരിച്ച
ത് കാണാം (പേജ് 111).

പണ്ഡിതന്മാര�ോടുള്ള ആദരവിന്റെ 
മറവിൽ പൗര�ോഹിത്യം പടർന്നുപ
ന്തലിക്കുന്നത് കാണാം. ജനിച്ചാലും 
മരിച്ചാലുമെല്ലാം ഓര�ോര�ോ ചടങ്ങുകൾ 
സംഘടിപ്പിച്ച് പൗര�ോഹിത്യത്തിന്റെ 
സാന്നിധ്യം ഉറപ്പിക്കുന്നു.  ഇത്തരം 
ചടങ്ങുകളും അനാചാരങ്ങളും 
കൈമടക്കുകളുമ�ൊക്കെ മതത്തിന്റെ 
ഭാഗമായി വളർന്ന് പന്തലിക്കുമ്പോൾ 
പിശാചിന്റെ കുതന്ത്രങ്ങളാണ് 
വിജയിക്കുന്നത് എന്ന കാര്യം നാം 
തിരിച്ചറിയണം.



സർവ മേഖലകളിലെയും നന്മയും തിന്മയും വേർതിരിച്ചു 
കാണിച്ച മതമാണ് ഇസ്‌ലാം. പ്രപഞ്ച സ്രഷ്ടാവിന്റെ 

വിധിവിലക്കുകൾ മുഴുവൻ തന്റെ ജീവിതത്തിലൂടെ പകർത്തിക്കാ
ണിച്ചുക�ൊണ്ടാണ് അല്ലാഹുവിന്റെ റസൂൽ(സ്വ) ഈ ല�ോകത്തോട് 
വിടപറഞ്ഞത്.

നബി(സ്വ)പറഞ്ഞു: “എന്റെ ആത്മാവ് ആരുടെ കയ്യിലാണ�ോ 
അവൻ തന്നെ സത്യം, നിങ്ങൾ വിശ്വാസികളാകുന്നതുവരെ നിങ്ങ
ളാരും സ്വർഗത്തിൽ പ്രവേശിക്കില്ല. നിങ്ങൾ അന്യോന്യം സ്‌നേ
ഹിക്കുന്നതുവരെ നിങ്ങൾ വിശ്വാസികളാവുകയുമില്ല. നിങ്ങൾ പ്രാ
വർത്തികമാക്കിയാൽ നിങ്ങൾക്ക് പരസ്പരം സ്‌നേഹിക്കാവുന്ന ഒരു 
സംഗതി ഞാൻ അറിയിച്ചുതരട്ടെയ�ോ? നിങ്ങൾ നിങ്ങൾക്കിടയിൽ 
സലാം വ്യാപിപ്പിക്കുക’’ (മുസ്‌ലിം). 

ഇതിലെ ഓര�ോ വാക്കിന്റെയും ആത്മാവ് നാം ഉൾക്കൊള്ളേ
ണ്ടതാണ്. ല�ോകത്തെ ഒരു വിരൽത്തുമ്പിൽ കാണാൻ കഴിയുന്ന  
കാലത്താണ ്നാം ജീവിക്കുന്നത.് പരസ്പരം അറിയാനും അറിയിക്കാനും 

പങ്കുവയ്ക്കാനും പുതിയ സാങ്കേതി
കവിദ്യകൾ പലതുമുണ്ട്. കൂട്ടുകു
ടുംബ ബന്ധങ്ങൾ ശിഥിലമായി
ക്കൊണ്ടിരിക്കുന്ന ഈ കാലത്ത് 
ഒരു പരിധിവരെ ബന്ധങ്ങൾ നി
ലനിർത്തുന്ന ഉപകരണമാണ് 
മ�ൊബൈൽ ഫ�ോൺ.

വിളിച്ചും അന്വേഷിച്ചും ബന്ധ 
ങ്ങൾ നിലനിറുത്താൻ മ�ൊബൈ 
ൽ ഫ�ോണുകൾ ആശ്രയിക്കുന്നവ
രാണ് മിക്കവരും. എഴുത്തും വാ
യനയും അറിയാത്തവർ പ�ോലും 
ആൻഡ്രോയിഡ് ഫ�ോണുകൾ 
ഉപയ�ോഗിക്കുന്നു. സൗകര്യങ്ങൾ 
വർധിക്കുമ്പോൾ ബന്ധങ്ങളുടെ 
പ്രാധാന്യം കുറച്ചു കാണുന്നവ
രും നമ്മുടെ കൂട്ടത്തിലുണ്ട്.

ഫ�ോൺ വിളിച്ചാൽ അതെ
ടുക്കാൻ മടിയുള്ള ആളുകളെ 
നമുക്ക് കാണാം. ആരും തന്നെ 
വെറുതെ ഫ�ോൺ വിളിക്കില്ല; 
ആവശ്യങ്ങൾക്കും അന്വേഷണ
ങ്ങൾക്കുമല്ലാതെ. രാഷ്ട്രീയ- 
സാമൂഹിക രംഗത്തുള്ള നേതാ
ക്കൾ മാത്രമല്ല, മതരംഗത്തുള്ള 
ചിലരും സാധാരണക്കാരന്റെ 
ഫ�ോൺക�ോളുകളെ അവഗണി
ക്കുന്നതായി നമുക്ക് കാണാൻ 
കഴിയും. 

മീറ്റിംഗുകൾക്ക് സ്ഥിരമാ
യി വിളിക്കുന്ന ഒരു സംഘടനാ 
സാരഥി, ഹജ്ജിന് പ�ോകുന്ന 
വിവരം പറയാൻ ഒരാളെ വിളി
ച്ചപ്പോൾ ഫ�ോൺ എടുക്കാത്ത 
സംഭവം പങ്കുവയ്ക്കുകയുണ്ടായി. 
കമ്മിറ്റി മീറ്റിംഗിന് വിളിക്കുകയാ
കുമെന്ന്  കരുതിയാണ് ഫ�ോൺ 
എടുക്കാതിരുന്നത് എന്നാണ് 
ടിയാൻ നേരിൽ കണ്ടപ്പോൾ മറു
പടി പറഞ്ഞതത്രെ! ചില പണ്ഡി
തന്മാരിലും ഇത്തരം വിവേചന 
നിലപാടുള്ളവരുണ്ട് എന്നത്  
വാസ്തവമാണ്. മതവിധി ച�ോദി
ക്കാന�ോ എന്തെങ്കിലും സംശയം 

നമുക്കുചുറ്റും

: 81569 12979
വി.വി. ബഷീർ വടകര

‘പ്ലീസ്, 
ഒന്ന് ഫ�ോൺ എടുക്കണേ...!’



ച�ോദിക്കാന�ോ ആയിരിക്കും 
സാധാരണക്കാരൻ വിളിക്കുന്ന
ത്. അഞ്ചും പത്തും തവണ മി
സ്ഡ്‌ക�ോൾ കണ്ടിട്ടുപ�ോലും തി
രിച്ചു വിളിക്കാത്തവർ! ‘അയാളെ 
വിളിച്ചിട്ട് കാര്യമില്ല, നമ്മള�ൊ
ന്നും വിളിച്ചാൽ ഫ�ോൺ എടു
ക്കില്ല’ എന്ന് ഒരു പണ്ഡിതനെയ�ോ 
നേതാവിനെയ�ോ സംബന്ധിച്ച് 
ആളുകൾ പറയുന്നുവെങ്കിൽ 
അത് സംഘടനക്കും പ്രബ�ോ
ധന രംഗത്തിനും ഏൽക്കുന്ന 
പരുക്കായിട്ടേ കാണാൻ കഴി
യുകയുള്ളൂ. 

തിരക്കുള്ളവർക്ക് വിളിക്കു
ന്ന സമയത്ത് ഫ�ോൺ അറ്റന്റ് 
ചെയ്യാൻ സാധിക്കണമെന്നില്ല. 
എന്നാൽ എപ്പോഴാണ�ോ സമയം 
കിട്ടുന്നത് അപ്പോൾ തിരിച്ചു വി
ളിക്കാമല്ലോ. അതാണ് ഇസ്‌ലാ
മിക മര്യാദ. നടന്നുപ�ോകു
ന്ന ഒരാളെ ഉറക്കെ വിളിച്ചിട്ടും 
അയാൾ കേൾക്കാത്ത ഭാവം നടി
ച്ച് മുന്നോട്ടു പ�ോയാൽ അയാ
ളെക്കുറിച്ച് വിളിച്ചയാളുടെ മന

സ്സിലുള്ള ചിന്ത എന്തായിരിക്കും? ഫ�ോൺ വഴി വിളിച്ചാലും അത് 
എടുക്കാന�ോ എപ്പോഴെങ്കിലും തിരിച്ചു വിളിക്കാന�ോ തയ്യാറില്ലാ
ത്തതും ഇതുപ�ോലെത്തന്നെയല്ലേ? 

എന്തു തിരക്കാണെങ്കിലും തന്നെ അന്വേഷിക്കുന്നയാളെ തിരി
ച്ചുവിളിക്കാനുള്ള സമയം കണ്ടെത്താൻ നാം ശ്രദ്ധിക്കേണ്ടതുണ്ട്. 
വിശ്വാസികളെ സംബന്ധിച്ച് അത് വിനയത്തിന്റെ ലക്ഷണമാണ്. 
ഇയാദ് ബിൻ ഹിമാറി(റ)ൽനിന്ന് നിവേദനം, നബി(സ്വ)പറഞ്ഞു: 
“നിങ്ങളിൽ ഒരാളും ഒരാള�ോടും ഗർവ് കാണിക്കാതിരിക്കുകയും 
ഒരാളും ഒരാളുടെ മേലും അതിക്രമം കാണിക്കാതിരിക്കുകയും ചെ
യ്യുവ�ോളം നിങ്ങൾ അന്യോന്യം വിനയം കാണിക്കണമെന്ന് അല്ലാ
ഹു എനിക്ക് ബ�ോധനം നൽകിയിരിക്കുന്നു’’ (മുസ്‌ലിം).  

ക്വുർആനിലെ സൂറഃ അബസയിൽ അന്ധനായ സ്വഹാബി അബ്ദു
ല്ലാഹിബിനു ഉമ്മി മക്തൂമു(റ)മായി ബന്ധപ്പെട്ട വിഷയത്തിൽ നബി
(സ്വ)യെ സൗമ്യമായി അല്ലാഹു തിരുത്തുന്ന വിഷയത്തിൽ നമുക്കു
ള്ള പാഠം ആര�ോടും മുഖം തിരിക്കരുത് എന്നതാണ്.  

ഫ�ോൺ വിളിക്കുന്നവർ സമയവും സാഹചര്യവും ന�ോക്കണം. 
ഒന്നിലധികം തവണ വിളിച്ചിട്ടും എടുക്കുന്നില്ലെങ്കിൽ അതിനു പറ്റിയ 
സാഹചര്യത്തിലായിരിക്കില്ല എന്നു മനസ്സിലാക്കുക; വീണ്ടും വീണ്ടും 
വിളിച്ച് ശല്യപ്പെടുത്താതിരിക്കുക. അർധരാത്രി സമയത്തും ഞാൻ 
വിളിച്ചാൽ ഫ�ോൺ എടുക്കണമെന്ന വാശി പാടില്ല. ഒരു വിശ്വാസി 
അന്യരെ ഒരുനിലയ്ക്കും ഉപദ്രവിച്ചുകൂടാ. നേതാക്കളും പണ്ഡിതന്മാ
രും നമ്മെ പ�ോലെ വിശ്രമം ആവശ്യമുള്ളവർ തന്നെയാണ് എന്നു 
തിരിച്ചറിഞ്ഞ് പെരുമാറുക.  

പൂർണമായി സലാം പറഞ്ഞാൽ പ�ോലും ‘സലാം’ എന്നതിൽ 
ഒതുക്കുന്ന ആളുകളെയും നമുക്ക് കാണാം. സലാം പറയുന്നതി
ന്റെയും മടക്കുന്നതിന്റെയും പ്രതിഫലം മനസ്സിലാകാത്തതുക�ൊ
ണ്ടാണ് അത് സംഭവിക്കുന്നത്. ഫ�ോൺ എടുത്തയാള�ോട് തിരക്കു
ണ്ടോ എന്ന് ച�ോദിച്ചതിനു ശേഷം ശബ്ദം നിയന്ത്രിച്ചുക�ൊണ്ടാവണം 
നമ്മൾ സംസാരിക്കേണ്ടത്. അങ്ങേതലയ്ക്കലുള്ളയാൾക്ക് സംസാരം 
തുടരാൻ താൽപര്യമില്ല എന്നു മനസ്സിലായാൽ നാം സംസാരം ചു
രുക്കണം. അനാവശ്യമായ സംസാരം തിരക്കുപിടിച്ച ആളുകള�ോ
ട് ഫ�ോണിലൂടെ നടത്തുമ്പോൾ അവർക്കത് അര�ോചകമാകും! പി
ന്നീട് അവരുടെ ഫ�ോൺ എടുക്കാൻ മടിക്കും. വെറുതെ സമയം 
കളയാനുള്ള വിളി എന്ന് കരുതും. അനാവശ്യ സംസാരവും കൂടു
തലായുള്ള ച�ോദ്യങ്ങളും അല്ലാഹു നിങ്ങൾക്ക് വെറുത്തിരിരുന്നു 
എന്നാണ് നബി(സ്വ) പഠിപ്പിച്ചത്.

തിരക്കുകളിൽനിന്ന് ഒഴിഞ്ഞ സമയത്ത് പരിചിതനായാലും അപ
രിചിതനായാലും സാധാരണക്കാരനായാലും നേതാവായാലും തി
രിച്ചു വിളിക്കുക എന്നത് മാന്യതയുടെ ലക്ഷണമാണ്. ‘അയാളെ 
വിളിച്ചിട്ട് കാര്യമില്ല, ഫ�ോൺ എടുക്കില്ല’ എന്ന് പറയിക്കാൻ ഇട
യുണ്ടാക്കരുത്, പണ്ഡിതനായാലും പാമരനായാലും. സത്യവിശ്വാ
സിക്ക് അത�ൊരിക്കലും ഭൂഷണമല്ല. 

‘പ്ലീസ് ഒന്ന് ഫ�ോൺ എടുക്കണേ’ എന്ന മെസ്സേജിന് കാത്തിരിക്കാ 
തെ നമുക്ക് തിരിച്ചു വിളിക്കാം. ബന്ധങ്ങൾ നിലനിർത്താം. 

തിരക്കുകളിൽ നിന്ന് 
ഒഴിഞ്ഞ സമയത്ത് 
പരിചിതനായാലും 
അപരിചിതനായാലും 
സാധാരണക്കാരനായാ
ലും നേതാവായാലും 
തിരിച്ചു വിളിക്കുക 
എന്നത് മാന്യതയുടെ 
ലക്ഷണമാണ്. ‘അയാളെ 
വിളിച്ചിട്ട് കാര്യമില്ല, 
ഫ�ോൺ എടുക്കില്ല’ എന്ന് 
പറയിക്കാൻ ഇടയുണ്ടാക്ക
രുത്, പണ്ഡിതനായാലും 
പാമരനായാലും. 
സത്യവിശ്വാസിക്ക് 
അത�ൊരിക്കലും ഭൂഷണമല്ല. 

31t\À]Yw 

2026 ആഗസ്റ്റ് 15-21

നമുക്കുചുറ്റും



അബ്ദുര്‍റഹ്‌മാനുബ്‌നു നാസിറുസ്സഅ്ദി
വിവര്‍ത്തനം: ഹാരിസ് ബിന്‍ സലീം

   :95444 92089

സൂറ:
അശ്ശുഅറാഅ്

കവികൾ
(മക്കയിൽ അവതരിച്ചത്)

അധ്യായം
26

يْكُمْ عَذَابَ يَومٍْ عَظِيمٍ ١٣٥‏  خَافُ عَلَ
َ
إنِِّ أ

مْ لـَـمْ تَكُــن 
َ
وعََظْــتَ أ

َ
نَــا أ يْ الـُـوا سَــواَءٌ عَلَ قَ

ــنَ الوْاَعِظِــنَ ١٣٦  مِّ

وَّلِيَن ١٣٧‏ 
َ
قُ الْ إنِْ هَٰذَا إلَِّ خُلُ

بِيَن ١٣٨‏ ومََا نَْنُ بمُِعَذَّ

135. 	നിങ്ങളുടെ കാര്യത്തിൽ ഭയങ്കരമായ ഒരു ദിവസത്തെ ശിക്ഷ 
തീർച്ചയായും ഞാൻ ഭയപ്പെടുന്നു. 

136. അവർ പറഞ്ഞു: നീ ഉപദേശം നൽകിയാലും ഉപദേശിക്കു
ന്നവരുടെ കൂട്ടത്തിൽ ആയില്ലെങ്കിലും ഞങ്ങളെ സംബ
ന്ധിച്ചിടത്തോളം സമമാകുന്നു. 

137. ഇത് പൂർവികൻമാരുടെ സമ്പ്രദായം തന്നെയാകുന്നു. 

138. ഞങ്ങൾ ശിക്ഷിക്കപ്പെടുന്നവരല്ല. 

ക്വുര്‍ആന്‍ ദര്‍ശനം -തഫ്‌സീറുസ്സഅദി

135). ഇത് അവർക്ക് നൽകിയ അനുഗ്രഹങ്ങ
ളെ കുറിച്ചുള്ള ഒരു ഓർമപ്പെടുത്തലാണ്. പിന്നെ 
അവർക്ക് ഇറങ്ങാവുന്ന അല്ലാഹുവിന്റെ ശിക്ഷ
യെക്കുറിച്ച് ഓർമിപ്പിച്ചുക�ൊണ്ട് പറഞ്ഞു: നിങ്ങ
ളുടെ കാര്യത്തിൽ ഭയങ്കരമായ ഒരു ദിവസത്തെ 
ശിക്ഷയെ തീർച്ചയായും ഞാൻ ഭയപ്പെടുന്നു. 

136) എന്നാൽ സത്യത്തെ ശാഠ്യത്തോടെ തള്ളി
പ്പറയുകയും തങ്ങളുടെ പ്രവാചകനിൽ അവിശ്വ
സിക്കുകയും ചെയ്തുക�ൊണ്ട് അവർ പറഞ്ഞു: (നീ 
ഉപദേശം നൽകിയാലും ഉപദേശിക്കുന്നവരുടെ 
കൂട്ടത്തിൽ ആയില്ലെങ്കിലും ഞങ്ങളെ സംബന്ധി
ച്ചിടത്തോളം സമമാകുന്നു) അതായത് ഞങ്ങളെ 
ഉപദേശിച്ചാലും ഇല്ലെങ്കിലും ഞങ്ങൾക്ക് ഒരു
പ�ോലെയാണ്. ഇത് ഏറ്റവും വലിയ അഹങ്കാര

137). അതിനാൽ അവർ പറഞ്ഞു: (ഇത് പൂർവി
കന്മാരുടെ സമ്പ്രദായം തന്നെയാകുന്നു) അതായ
ത് ഈ അവസ്ഥയും സുഖജീവിതവും മുൻതലമു
റകൾക്കും സംഭവിച്ചതാണ്. ചിലപ്പോൾ അവർക്ക് 

138) (ഞങ്ങൾ ശിക്ഷിക്കപ്പെടുന്നവരല്ല) ഇത് 
ഉയർത്തെഴുന്നേൽപിനെ നിഷേധിക്കലാണ്; 
അതല്ലെങ്കിൽ തങ്ങളുടെ പ്രവാചകനെ പരിഹ
സിച്ച് കൂടെ നിൽക്കൽ. ഇനി ഞങ്ങൾ ഉയിർ

എനിക്ക് നിങ്ങള�ോടുള്ള അനുകമ്പയും കരുത
ലും ക�ൊണ്ട് ഞാൻ പറയുന്നു: നിങ്ങൾ അവി
ശ്വാസത്തിലും അക്രമത്തിലും തുടർന്നാൽ നി
ങ്ങൾക്ക് കഠിനമായ ശിക്ഷ വരുമെന്ന് ഞാൻ 
ഭയപ്പെടുന്നു. അതു വരുമ്പോൾ അത് തിരിച്ചെ
ടുക്കാൻ കഴിയില്ല.

മാണ്. ഉറച്ച പർവതങ്ങളെ ഉരുക്കുകയും ജ്ഞാനി
കളുടെ ഹൃദയങ്ങളെ വിറപ്പിക്കുകയും ചെയ്യുന്ന 
അല്ലാഹുവിന്റെ ഉപദേശങ്ങൾ ഉണ്ടായാലും ഇല്ലെ
ങ്കിലും ഒരുപ�ോലെയാണെന്ന് പറയുന്ന ഒരു ജന
തയുടെ അവസ്ഥ. അവർ തെറ്റുകളിൽ അങ്ങേയ
റ്റം എത്തുകയും നാശത്തിലേക്ക് അടുക്കുകയും 
ചെയ്തവരാണ്. അവർ ഒരിക്കലും നേർവഴിയിലാ
കുമെന്ന് പ്രതീക്ഷയില്ല.

സമ്പന്നതയും മറ്റു ചിലപ്പോൾ ദാരിദ്ര്യവും ഉണ്ടായി
ട്ടുണ്ട്. ഇത�ൊക്കെ കാലത്തിന്റെ ഓര�ോ മാറ്റങ്ങൾ. 
അല്ലാതെ ഇത് അല്ലാഹുവിൽനിന്നുള്ള പരീക്ഷണ
മ�ോ അനുഗ്രഹമ�ോ അല്ല.

ത്തെഴുന്നേൽപിക്കപ്പെടും എന്ന് കരുതിയാലും 
ഈ ല�ോകത്ത് ഞങ്ങൾക്ക് അനുഗ്രഹങ്ങൾ ലഭി
ച്ചതുപ�ോലെ ഉയിർത്തെഴുന്നേൽപിക്കപ്പെട്ടാലും 
അത് തുടരും.

كَ لهَُوَ الْعَزيِزُ الرَّحِيمُ ١٤٠‏  وَإِنَّ رَبَّ

بَتْ ثَمُودُ المُْرسَْلِيَن ١٤١‏  كَذَّ

قُونَ ١٤٢‏ لَ تَتَّ
َ
خُوهُمْ صَالِحٌ أ

َ
الَ لهَُمْ أ إذِْ قَ

ــةًۖ   ــكَ لَيَ ِ ــمْۗ  إنَِّ فِ ذلَٰ كْنَاهُ هْلَ
َ
أ ــوهُ فَ بُ فَكَذَّ

ــنَ ١٣٩‏ ؤمِْنِ ــم مُّ كْثَهُُ
َ
ــا كَنَ أ ومََ

140. തീർച്ചയായും നിന്റെ രക്ഷിതാവ് തന്നെയാകുന്നു പ്രതാപി
യും കരുണാനിധിയും. 

141. സമൂദ് സമുദായം ദൈവദൂതൻമാരെ നിഷേധിച്ചുതള്ളി. 

142. അവരുടെ സഹ�ോദരൻ സ്വാലിഹ് അവര�ോട് പറഞ്ഞ സന്ദർ
ഭം: നിങ്ങൾ സൂക്ഷ്മത പാലിക്കു ന്നില്ലേ? 

139. അങ്ങനെ അവർ അദ്ദേഹത്തെ നിഷേധിച്ചുതള്ളുകയും അതി
നാൽ നാം അവരെ നശിപ്പിക്കുകയും ചെയ്തു. തീർച്ചയായും 
അതിൽ (മനുഷ്യർക്ക്) ഒരു ദൃഷ്ടാന്തമുണ്ട്. എന്നാൽ അവ
രിൽ  അധികപേരും വിശ്വസിക്കുന്നവരായില്ല. 

ക്വുര്‍ആന്‍ ദര്‍ശനം -തഫ്‌സീറുസ്സഅദി

140) (തീർച്ചയായും നിന്റെ രക്ഷിതാവ് പ്രതാ
പിയും) ശക്തരും കഴിവുള്ളവരും ആയിട്ടും ഹൂ
ദിന്റെ ജനതയെ നശിപ്പിച്ച നിന്റെ രക്ഷിതാവാണ് 

141) (സമൂദ് സമുദായം നിഷേധിച്ചുതള്ളി) 
ഹിജ്‌റിലെ പ്രസിദ്ധ ഗ�ോത്രം. (പ്രവാചകന്മാരെ) 
അവർ സ്വാലിഹ് നബി(അ)യെ നിഷേധിച്ചു. പ്ര
വാചകന്മാരെല്ലാം പറഞ്ഞ തൗഹീദിലേക്ക് അദ്ദേ

142) (അവരുടെ സഹ�ോദരൻ സ്വാലിഹ് അവര�ോ
ട് പറഞ്ഞ സന്ദർഭം) ഒരേ വംശപരമ്പരയിൽ പെട്ട 
അദ്ദേഹം സ്‌നേഹത്തോടെയും സൗമ്യതയ�ോടെ
യും അവര�ോട് പറഞ്ഞു: (നിങ്ങൾ സൂക്ഷ്മത പാ

139) (അങ്ങനെ അവർ അദ്ദേഹത്തെ നിഷേധി
ച്ചുതള്ളി) നിഷേധം അവരുടെ പ്രകൃതമാണ്. യാ
ത�ൊന്നിനും അതിനെ തടയാനാവില്ല. (അതിനാൽ 
നാം അവരെ നശിപ്പിക്കുകയും ചെയ്തു).

رهََا  ــخَّ ــةٍ  ٦ ‏ سَ ــحٍ صَصٍَْ عَتِيَ ــوا برِيِ هْلِكُ
ُ
أ ــا عَدٌ فَ مَّ

َ
وأَ

يَّــامٍ حُسُــومًا فَــرَىَ الْقَــومَْ 
َ
ــالٍ وَثَمَانِيَــةَ أ هِــمْ سَــبْعَ لََ يْ عَلَ

ــةٍ ‎ ٧ ‏  ــلٍ خَاويَِ ــازُ نَْ عْجَ
َ
ــمْ أ هُ نَّ

َ
ــا صَعَْٰ كَأ فِيهَ

“എന്നാൽ ആദ് സമുദായം, ആഞ്ഞുവീശുന്ന 
അത്യുഗ്രമായ കാറ്റുക�ൊണ്ട് നശിപ്പിക്കപ്പെട്ടു. തു
ടർച്ചയായ ഏഴു രാത്രിയും എട്ടു പകലും അത് 
(കാറ്റ്) അവരുടെ നേർക്ക് അവൻ തിരിച്ചുവിട്ടു. 

അവൻ. (കരുണ ച�ൊരിയുന്നവനും) തന്റെ പ്രവാ
ചകൻ ഹൂദിനെയും അദ്ദേഹത്തിന്റെ കൂടെയുള്ള 
വിശ്വാസികളെയും രക്ഷിച്ചതിലൂടെ.

ഹം അവരെ ക്ഷണിച്ചു. അതിനാൽ അദ്ദേഹത്തെ 
കളിയാക്കുന്നതിലൂടെ സർവ പ്രവാചകന്മാരെയും 
അവർ കളിയാക്കി.

ലിക്കുന്നില്ലേ?) അല്ലാഹുവിനെ ഭയപ്പെടുകയും 
ശിർക്കും മറ്റു പാപങ്ങളും ഉപേക്ഷിക്കുകയും 
ചെയ്യുന്നില്ലേ? 

അപ്പോൾ കടപുഴകി വീണ ഈന്തപ്പനത്തടികൾ 
പ�ോലെ ആ കാറ്റിൽ ജനങ്ങൾ വീണുകിടക്കുന്ന
തായി നിനക്ക് കാണാം’’ (69:6,7)

(തീർച്ചയായും അതിൽ ഒരു ദൃഷ്ടാന്തമുണ്ട്) 
ഹൂദ് നബി(അ)യുടെ സത്യസന്ധതയും അദ്ദേ
ഹം ക�ൊണ്ടുവന്ന സന്ദേശത്തിന്റെ സത്യസന്ധത
യും തെളിയിക്കുന്ന ഒരു ദൃഷ്ടാന്തമുണ്ട്. അതിൽ, 
അദ്ദേഹത്തിന്റെ ജനത പിന്തുടർന്ന സ്വേച്ഛാധിപ
ത്യത്തിന്റെയും ബഹുദൈവത്വത്തിന്റെയും പാത 
തെറ്റാണെന്നതിന് അതിൽ തെളിവുണ്ട്. (എന്നാൽ 
അവരിൽ അധികപേരും വിശ്വസിക്കുന്നവരായി
ല്ല) വിശ്വാസത്തിലേക്ക് നയിക്കേണ്ട തെളിവുകൾ 
ഉണ്ടായിട്ടും വിശ്വാസികളായില്ല.

ഹുസ്‌ന പുലത്ത്
നിഷ്‌കളങ്കരാം കുരുന്നുകളെയും 
അവശരാം വൃദ്ധജനങ്ങളെയും 
മറ്റുള്ള ആശ്രിതരെയും  
സ്വസുഖങ്ങൾക്കായി 
നിർദയം ക�ൊന്നുതീർക്കുന്നു 
ചില മനുഷ്യമൃഗങ്ങൾ!
മ�ൊബൈൽ ഫ�ോൺ 
അവിഹിത ബന്ധങ്ങൾക്കുള്ള 
ആയുധമായിത്തീരുന്നു.
വാട്‌സാപ്പും ഇൻസ്റ്റാഗ്രാമും 
ചാറ്റിംഗിലൂടെ ചീറ്റിംഗിനുള്ള 
മാധ്യമമായി മാറുന്നു.
പുതിയ ബന്ധങ്ങൾക്ക് 
നിലവിലെ ബന്ധങ്ങൾ 
തടസ്സമായിത്തീരുമ്പോൾ 
ഇറങ്ങിപ്പോക്കോ 
ക�ൊലപാതകമ�ോ നടക്കുന്നു.
തണലായി മാറാനാവില്ലെങ്കിൽ വേണ്ടാ,
ചിറകരിഞ്ഞു വീഴ്ത്താതിരുന്നുകൂടേ?
അനശ്വരമാം ജീവിതത്തിൻ 
സുഖഭ�ോഗങ്ങളിൽ 
വീണുടയുകയാണിവർ,
അവരുടെ ഹൃദയങ്ങളിൽ 
ഇരുൾ മൂടിയിരിക്കുകയാണ്.
ജീവിത ലക്ഷ്യം 
ഭൗതികതയിൽ ഒതുങ്ങിയാൽ,
സ്രഷ്ടാവിനെ ഓർക്കാതിരുന്നാൽ 
സംഭവിക്കുന്ന അപകടം.
വിശ്വാസികൾ ഓർക്കുക;
ഇതിന്റെയെല്ലാം പരിണിതി 
തീരാ ദുഃഖമായിരിക്കും;
ഇഹത്തിലും പരത്തിലും.

